
ᐱᓇᓱᐊᖅᑕᐅᔪᒃᓴᖅ
ᓴᖅᑭᔮᖅᑎᑦᑎᓂᖅ ᐃᖅᑲᓇᐃᔭᕐᕕᖕᓄᑦ ᐊᑦᑕᕐᓇᖅᑐᓕᕆᓂᕐᒥᒃ ᐊᒻᒪ 
ᑲᒪᑦᑎᐊᕐᓂᕐᒥᒃ ᐋᓐᓂᖅᓯᒪᔪᓂᒃ ᐃᖅᑲᓇᐃᔭᖅᑎᓂᒃ.

ᑕᐅᑐᒐᕆᔭᐅᔪᖅ
ᐃᓕᓴᕆᔭᐅᓇᓱᒡᓗᑎᒃ ᑲᒪᑦᓯᐊᕐᓂᕐᒥᓐᓄᑦ, ᐱᐊᓚᓂᕐᒥᓐᓄᑦ, ᐊᒻᒪ 
ᐱᔨᑦᑎᕋᐅᑎᓄᑦ ᓵᓐᖓᓂᕐᒥᓐᓄᑦ ᑎᒥᐅᐅᓗᑎᒃ ᐃᔾᔪᐊᒐᒃᓴᐅᓪᓗᑎᒃ 
ᐊᒻᒪ ᑐᕚᒃᓴᐅᓪᓗᑎᒃ ᐱᓕᕆᖃᑕᐅᓂᕐᒥᓄᑦ ᐃᖅᑲᓇᐃᔭᕐᕕᓂ 
ᐊᑦᑕᕐᓇᖅᑐᓕᕆᓂᒃᑯᑦ.

 
ᐱᒻᒪᕆᐅᑎᑕᐅᔪᑦ
ᐃᓱᒫᓘᑎᒋᔭᖃᕐᓂᖅ ᐃᓄᖕᓂᒃ
•ᓴᖅᑭᔮᖅᑎᑦᑎᕙᒃᐳᒍᑦ ᑲᒪᑦᑎᐊᕐᓂᕐᒥᒃ ᐊᒻᒪ ᓈᒃᑮᒍᓱᓐᓂᕐᒥᒃ 
ᑲᒪᒋᔭᖃᕋᓱᓕᕋᐃᒐᑦᑕ ᐃᑲᔪᖅᑕᑦᑎᓐᓄᑦ ᐱᔭᕆᐊᖃᖅᑕᐅᔪᓂᒃ 
ᐊᒻᒪ ᓄᓇᓕᓐᓄᑦ ᐱᔨᑦᑎᕋᖅᑕᑦᑎᓐᓄᑦ.

•ᑕᐃᒪ ᐱᓕᕆᖃᑎᒋᓕᕋᐃᒐᑦᑎᒍ ᐃᑲᔪᖅᑕᕗᑦ, 
ᐱᓕᕆᖃᑎᒋᔭᕗᑦ, ᐊᓯᖏᓪᓗ ᐱᖃᑕᐅᓯᒪᔪᑦ, ᐊᒻᒪ 
ᐱᓕᕆᖃᑎᒌᑦᑎᓪᓗᑕ, ᑕᐃᒫᓲᖑᕗᒍᑦ ᓱᓕᓂᖃᖅᑐᒃᑯᑦ, 
ᓈᒻᒪᖕᓂᖃᖅᑐᒃᑯᑦ, ᐅᔾᔨᕈᓱᓐᓂᖃᖅᑐᒃᑯᑦ, 
ᑲᒪᑦᑎᐊᕐᓂᖃᖅᑐᒃᑯᑦ, ᐊᒻᒪ ᓈᒻᒪᓈᖅᓯᒪᓂᖃᖅᑐᒃᑯᑦ, 
ᓯᕗᓕᐅᕆᓂᖃᖅᑐᒃᑯᑦ ᐊᒻᒪ ᑕᐃᒫᒃᓴᐃᓐᓈᕐᓂᖃᖅᑐᒃᑯᑦ.

ᑲᑐᔾᔨᖃᑎᖃᕐᓂᖅ & ᐃᓚᐅᑎᑦᑎᓂᖅ
•ᐱᓇᓱᐊᖃᑎᒋᕙᑉᐸᕗᑦ ᐱᓕᕆᖃᑎᕗᑦ ᐱᔪᓐᓇᖅᓯᓇᓱᒃᓱᑕ 
ᑕᒪᒃᑮᓐᓄᑦ ᐱᕙᓪᓕᐅᑎᔪᓂᒃ ᓴᖅᑭᑦᑐᓂᒃ. 

ᐱᕈᔪᓐᖏᓐᓂᖅ
•ᒪᓕᒃᐸᒃᐸᕗᑦ ᐊᖏᕈᑎᒋᕙᒃᑕᕗᑦ ᐃᑲᔪᖅᑕᑦᑎᓐᓄᑦ, 
ᐱᓕᕆᖃᑎᑦᑎᓐᓄᑦ, ᐊᓯᖏᓐᓄᑦ ᐱᖃᑕᐅᓯᒪᔪᓄᑦ, ᐊᒻᒪ 
ᐱᓕᕆᖃᑎᒌᑦᑎᓪᓗᑕ.

•ᓯᕗᓕᐅᕆᖃᑦᑕᖅᐳᒍᑦ ᐊᑐᓕᖅᑎᑕᐅᓂᖏᑎᒍᑦ 
ᐊᒻᒪ ᐃᔾᔪᐊᒐᒃᓴᐅᓂᖏᑎᒍᑦ ᐃᖅᑲᓇᐃᔭᕐᕕᓐᓂ 
ᐊᑦᑕᕐᓇᖅᑐᓕᕆᓂᒃᑯᑦ ᒪᓕᒃᑕᐅᔪᒃᓴᐃᑦ ᓴᖅᑭᔮᖅᑎᐸᑦᑕᑦᑕ 
ᐱᖃᑎᒋᓪᓗᒋᑦ ᐃᖅᑲᓇᐃᔭᖅᑎᑦᑎᔨᑦ ᐊᒻᒪᓗ 
ᐃᖅᑲᓇᐃᔭᖅᑎᑦ. 

ᓇᓗᓇᐃᖅᓯᒪᑦᑎᐊᕐᓂᖅ & ᐊᑐᐃᓐᓇᐅᓂᖅ
•ᓇᓗᓇᐃᖅᓯᒪᑦᑎᐊᕐᓂᐊᖅᐳᒍᑦ ᐃᑲᔪᖅᑕᑦᑎᓐᓄᑦ ᒥᒃᓵᓄᑦ 
ᖃᓄᖅ ᐃᓱᒪᓕᐅᖅᑐᖃᖅᐸᖕᒪᖔᑦ ᐊᒻᒪ ᐱᔾᔪᑎᒋᔭᐅᕙᑦᑐᑦ 
ᑕᒪᒃᑯᓄᖓ ᐃᓱᒪᑖᕆᔭᐅᔪᓄᑦ.

ᑐᑭᓯᒋᐊᕈᑎᑦ
ᑖᓐᓇ ᐅᖃᓕᒫᒐᓕᐊᖅ ᐊᑐᐃᓐᓇᐅᑎᑎᕗᖅ ᐱᔨᑦᑎᕋᐅᑎᓂᒃ 
ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᑦ ᐊᐅᓚᑎᑕᖏᓐᓂᒃ ᐊᑐᐊᒐᖏᓐᓂᒡᓗ. 
ᐃᓇᙱᖅᓯᙱᓚᖅ ᐃᖅᑲᓇᐃᔭᖅᑎᑦ ᓇᓪᓕᐅᒃᑯᒪᖏᓐᓄᑦ 
ᒪᓕᒐᖏᓐᓂᒃ. ᑕᒪᒃᑯᓂᖓ ᖃᐅᔨᒋᐊᒃᑲᓐᓂᓐᕈᒪᓗᓂ 
ᐃᖅᑲᓇᐃᔭᕐᕕᑦᑎᓐᓄᑦ ᖃᐅᔨᒋᐊᕈᓐᓇᖅᑐᓯ.

ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᑦ ᐊᐅᓚᑦᓯᕗᑦ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᑦ 
ᒪᓕᒐᐃᑦ, ᐊᑦᑕᕐᓇᖅᑐᓕᕆᓂᕐᒧᑦ ᒪᓕᒐᐃᑦ, ᐅᔭᕋᓐᓂᐊᕐᕕᓐᓂ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪ ᐊᑦᑕᕐᓇᖅᑐᓕᕆᓂᕐᒧᑦ 
ᒪᓕᒐᐃᑦ, ᖄᖅᑕᔫᑦ ᐊᑐᖅᑕᐅᓂᖏᓐᓄᑦ ᒪᓕᒐᐃᑦ ᐊᒻᒪᓗ 
ᐊᓯᖑᖏᑦ ᐊᑐᐊᒐᐅᔪᑦ ᓴᐳᔾᔨᓇᓱᐊᕈᑕᐅᔪᑦ ᐃᖅᑲᓇᐃᔭᖅᑎᑦ 
ᓄᓇᑦᓯᐊᒥ ᐊᒻᒪᓗ ᓄᓇᕗᒻᒥ. ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ 
ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᑦ ᑲᒪᒋᔭᖃᖅᐳᑦ ᖃᐅᔨᒋᐊᕐᓂᕐᒥᒃ 
ᐃᖅᑲᓇᐃᔭᖅᑎᑎᔨᓂᒃ, ᐋᖅᑭᒃᓯᓂᕐᒥᒃ ᖃᐅᔨᒋᐊᖅᑕᐅᓂᒃᑯᑦ 
ᐊᑭᓕᒐᑦᓴᓂᒃ ᓄᐊᑦᓯᓂᕐᒥᒃ ᑮᓇᐅᔭᑦ ᐃᓵᔪᓂᒃ, ᐊᑭᓕᖅᓱᐃᓂᕐᒥᒃ 
ᑕᐅᖅᓯᖅᑕᐅᔾᔪᑎᓂᒃ ᐋᓐᓂᖅᓯᒪᔪᓄᑦ ᐃᖅᑲᓇᐃᔭᖅᑎᓄᑦ. 

ᐱᑕᖃᖅᑎᑦᑎᓂᕐᒥᒃ ᐱᐅᓕᓴᖅᑕᐅᓂᕐᒧᑦ ᐊᒻᒪ 
ᐋᓐᓂᐅᓯᐅᖅᑕᐅᓂᕐᒧᑦ ᐃᑲᔫᑎᓂᒃ ᐊᒻᒪᓗᑦᑕᐅᖅ 
ᓴᖅᑭᔮᖅᑎᑦᑎᓂᕐᒥᒃ ᐊᑦᑕᕐᓇᖅᑐᓂᒃ ᖃᐅᔨᒪᓂᕐᒥᒃ ᐊᒻᒪ 
ᐊᑦᑕᓈᕿᐅᓴᓇᙱᑦᑐᓂᒃ ᐃᖅᑲᓇᐃᔭᕈᓯᕐᓂᒃ ᐅᑭᐅᖅᑕᖅᑐᒥ 
ᐃᖅᑲᓇᐃᔭᕐᕕᓂ. ᐃᖅᑲᓇᐃᔭᖅᑎᓄᑦ ᐱᔨᑦᑎᖅᑏᑦ 
ᓇᓗᓇᐃᖅᓯᓯᒪᔾᔪᑎᖃᖅᐳᑦ ᑎᑎᕋᖅᓯᒪᓂᒃᑯᑦ ᐊᒻᒪᓗ 
ᖃᐅᔨᓴᕈᑎᖃᕆᓪᓗᑎᒃ ᐃᖅᑲᓇᐃᔭᖅᑎᑦᑎᔨᓂᒃ ᒪᓕᒃᓱᑎᒃ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑎᑦ ᒪᓕᒐᖓᓐᓂᒃ ᓄᓇᑦᓯᐊᕐᒥ ᐊᒻᒪᓗ 
ᓄᓇᕗᒻᒥ.

ᖃᐅᔨᒋᐊᒃᑲᓐᓂᕈᒪᓗᓂ, ᑕᒪᒃᑯᐊ ᐊᑐᐃᓐᓇᐅᔪᑦ ᑐᕌᕈᑎᖏᑦ 
ᐃᖅᑲᓇᐃᔭᖅᑎᓄᑦ ᐱᔨᑦᑎᖅᑎᐅᔪᑦ:

	 ᔭᓗᓇᐃᒥ ᑎᑎᖅᑲᒃᑯᕕᒃ:  920-3834 ᐅᕝᕙᓘᓐᓃᑦ  
1-800-661-0792

	 ᐃᖃᓗᖕᓂ ᑎᑎᖅᑲᒃᑯᕕᒃ: 979-8510 ᐅᕝᕙᓘᓐᓃᑦ 
1-877-404-4407

	 ᐃᑭᐊᕿᔾᔪᑎᒃᑯᑦ www.wscc.nt.ca 
ᐅᕝᕙᓘᓐᓃᑦ www.wscc.nu.ca



ᐃᖅᑲᓇᐃᔮᖃᖅᑎᑦᑎᔪᑦ ᐅᖃᓕᒫᒐᖓ

5

ᑎᑎᖅᑲᑎᒍᑦ 
ᓇᓗᓇᐃᖅᓯᒪᔭᕆᐊᖃᕐᓂᖅ
ᓲᕐᓕ ᑎᑎᖅᑲᑎᒍᑦ ᓇᓗᓇᐃᖅᓯᒪᔭᕆᐊᖃᖅᑎᑕᐅᕙᑦ 
ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᒃᑯᓐᓂ?

ᐱᖁᔭᑎᒍᑦ ᐱᔭᕆᐊᖃᖁᔭᐅᓂᖓ ᐱᓪᓗᒍ.

ᐃᖅᑲᓇᐃᔭᖅᑎᑎᔪᓕᒫᑦ ᓄᓇᑦᓯᐊᒥ ᐊᒻᒪ ᓄᓇᕗᒻᒥ, 
ᐊᑯᓂᐅᙱᑦᑐᒃᑯᑦ ᐃᖅᑲᓇᐃᔭᖅᑎᑦᑎᒍᑎᒡᓘᓐᓃᑦ, ᑎᑎᖅᑲᑎᒍᑦ 
ᓇᓗᓇᐃᖅᓯᓯᒪᒋᐊᓖᑦ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓂ ᐅᓪᓗᓂᒃ ᖁᓕᑦ ᐃᓗᐊᓂ 
ᐱᒋᐊᕐᕕᐅᓚᐅᖅᑐᒥᑦ.

ᐃᖅᑲᓇᐃᔭᖅᑎᑎᔩᑦ ᐊᑭᓖᓇᔭᖅᑐᑦ ᐊᕐᕌᒍᒧᑦ ᖃᐅᔨᓴᕈᑕᐅᔪᓂᒃ 
(ᐅᕝᕙᓘᓐᓃᑦ ᐊᑭᓕᒐᒃᓴᓂᒃ) ᑖᒃᑯᓄᖓᐃᖅᑲᓇᐃᔭᖅᑎᓄᑦ 
ᐊᑦᑕᕐᓇᖅᑐᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓄᑦ, 
ᑐᕌᖅᑎᑕᐅᓗᑎᒡᓗ ᐅᑯᓄᖓ ᐃᖅᑲᓇᐃᔭᖅᑎᓄᑦ 
ᓴᐳᔾᔭᐅᓇᓱᒍᑎᖏᑕ ᑮᓇᐅᔭᖃᕐᕕᖓᓐᓄᑦ. ᑖᒃᑯᐊ ᑮᓇᐅᔭᐃᑦ 
ᐊᑐᖅᑕᐅᓇᔭᕐᓗᑎᒃ ᒪᑯᓄᖓ ᐊᐅᓚᑦᓯᔭᐅᓂᖓᓐᓄᑦ 
ᐊᒻᒪᓗ ᓯᕗᓂᕐᒧᑦ ᐊᐅᓚᑕᐅᓂᖓᓐᓄᑦ ᐃᖅᑲᓇᐃᔭᖅᑎᓄᑦ 
ᐊᑦᑕᕐᓇᖅᑐᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓂ 
ᓯᕗᓂᕐᒥᓗ ᐊᑐᖅᑕᐅᔪᒃᓴᓂᒃ ᓇᓪᓕᐅᒃᑯᒫᓄᑦ.

ᑎᑎᖅᑲᑎᒍᑦ ᓇᓗᓇᐃᖅᓯᒋᐊᖃᖅᐳᖓ 
ᐃᖅᑲᓇᐃᔭᖅᑎᑦᑎᙱᒃᑯᒪ?

ᑭᐅᔭᐅᓂᖓ ᐊᔾᔨᒌᙱᒻᒥᔪᖅ.

ᑎᑎᖅᑲᑎᒍᑦ ᓇᓗᓇᐃᖅᓯᒪᒋᐊᓕᒃ ᐃᒪᐃᒃᑯᕕᑦ:

•ᐃᖅᑲᓇᐃᔭᓕᖅᑎᑦᑎᒍᕕᑦ ᑳᓐᑐᓛᖃᖅᑐᒃᑯᑦ ᐃᓚᖓᓂᒡᓗᓐᓃᑦ 
ᑳᓐᑐᓛᖃᖅᑐᒃᑯᑦ ᓄᓇᑦᓯᐊᕐᒥ.

•ᓇᖕᒥᓂᖃᕐᓂᒃᑯᑦ ᐃᖅᑲᓇᐃᔭᖅᑎᑦᑎᒍᕕᑦ ᓄᓇᕗᒻᒥ.

ᑎᑎᖅᑲᑎᒍᑦ ᓇᓗᓇᐃᖅᓯᒪᒋᐊᖃᙱᓚᑎᑦ ᐃᒪᐃᒃᑯᕕᑦ:

•	ᐃᖅᑲᓇᐃᔭᓕᖅᑎᑦᑎᙱᒃᒍᕕᑦ ᑳᓐᑐᓛᖃᖅᑐᒃᑯᑦ 
ᐃᓚᖓᓂᒡᓗᓐᓃᑦ ᑳᓐᑐᓛᖃᖅᑐᒃᑯᑦ ᓄᓇᑦᓯᐊᕐᒥ, ᐊᒻᒪᓗ 
ᓄᓇᑦᓯᐊᕐᒥ ᐃᖅᑲᓇᐃᔭᓕᖅᑎᑦᑎᙱᒃᑯᕕᑦ.

ᓲᕐᓕ ᐊᔾᔨᒋᔭᐅᙱᓚᖅ ᓄᓇᕗᒻᒥ? ᓄᓇᕗᒻᒥ ᐱᓯᓇᓯᖃᕐᓂᕐᒧᑦ 
ᓚᐃᓴᖃᐅᓯᖏᑦ ᒪᓕᒃᑕᐅᒋᐊᓕᖏᑦ ᑎᑎᖅᑲᑎᒍᑦ 
ᓇᓗᓇᐃᖅᓯᒪᔭᕆᐊᓖᑦ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ 
ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓂ ᑐᓂᔭᐅᓯᒪᓂᐊᕐᓗᑎᒃ 
ᓇᓗᓇᐃᒃᑯᑎᒥᒃ ᒪᓕᓚᐅᕐᓂᕐᒥᒃ ᐊᑐᖁᔭᐅᔪᓂᒃ ᓇᓗᓇᐃᒃᑯᑕᒥᒃ. 
ᓇᖕᒥᓂᖅ ᐃᖅᑲᓇᐃᔭᕈᕕᑦ, ᓂᕈᐊᕈᓐᓇᖅᐳᑎᑦ ᓇᓗᓇᐃᖅᓯᒪᓂᕐᒥᒃ.

ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᒃᑯᓐᓂ. ᐱᓇᓱᒍᓐᓇᖅᐳᑎᑦ ᓇᖕᒥᓂᖅ 
ᓇᓗᓇᐃᒃᑯᑕᖃᕐᓂᕐᒥᒃ. ᑖᓐᓇ ᐊᑭᓕᖅᑕᐅᓗᓂ ᑕᖅᑭᕐᒧᑦ 
ᐊᑕᐅᓯᕐᒧᑦ ᐊᑐᕋᔭᖅᑐᒧᑦ ᓇᐃᓈᖑᔪᒧᑦ ᐱᔪᓐᓇᖅᑐᖅ. ᑕᐃᒃᑯᐊᓪᓕ 
ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᒃᑯᖏᑦ ᐊᖏᖅᐸᑕ ᐱᓇᓱᐊᕈᒻᒥᒃ, ᐊᑐᓕᖅᑎᑕᐅᓇᔭᖅᑐᖅ 
ᐱᒋᐊᕐᓗᓂ ᐱᓇᓱᐊᕈᑎᐅᑉ ᑎᑭᓚᐅᕐᓂᖓ ᐃᖅᑲᓇᐃᔭᖅᑎᓄᑦ 
ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓄᑦ 

ᒪᓕᒃᑕᐅᓗᓂ ᐅᓪᓗᖓ. ᐊᖏᖅᑕᐅᓯᒪᓕᕈᕕᑦ, ᐊᑐᐃᓐᓇᐅᓕᕋᔭᖅᑐᖅ 
ᐃᓕᖕᓄᑦ ᓴᐳᓴᐅᑎᒋᔭᐅᓂᖅ ᐱᖁᔭᐅᑉ ᐱᔪᓐᓇᐅᑎᖓᒍᑦ ᐊᒻᒪᓗ 
ᐃᑲᔪᕈᑕᐅᓗᓂ ᐊᓯᖏᑎᑐᑦ ᐃᖅᑲᓇᐃᔭᖅᑐᑎᑐᑦ. ᓇᖕᒥᓂᕐᒧᑦ 
ᓇᓗᓇᐃᒃᑯᑕᐅᓕᖅᓯᒪᔪᑦ ᐃᓱᓕᕝᕕᖃᖅᑐᑦ ᑎᓯᐱᕆ 31-ᒥ 
ᐊᕐᕌᒍᒥ ᐊᑐᖅᑕᐅᔪᒥ ᐊᒻᒪ ᐊᕐᕌᒍᑕᒫᑦ ᓄᑖᖑᖅᑕᕆᐊᓖᑦ. 
ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᒃᑯᑦ ᐃᖅᑲᐅᒪᔾᔪᑎᓂᒃ ᐊᐅᓪᓚᖅᑎᑦᑎᕙᖕᓂᐊᖅᑐᑦ 
ᓄᑖᖑᖅᑎᑦᑎᒍᑎᓂᒃ ᑎᓯᐱᕆ ᐱᒋᐊᓕᕌᖓᑦ.    

ᓯᑯᒃᑯᑦ ᐊᖁᑎᐅᔪᑦ ᐊᒡᔭᖅᑕᐅᑎᓂᒃ ᓄᓇᒃᑰᕈᑎᓂᒃ ᑎᑎᖃᑎᒍᑦ 
ᓇᓗᓇᐃᖅᓯᒪᔭᕆᐊᖃᓚᖓᕙᑦ?

ᐄ.

ᓇᖕᒥᓂᖅ ᐊᐅᓚᑦᑎᔨᐅᒍᕕᑦ ᐅᑭᐅᒃᑯᑦ ᐊᖁᑦᑕᕐᓗᑎᒃ ᓯᑯᒃᑯᑦ 
ᐊᖅᑯᑎᒃᑯᑦ, ᑎᑎᖅᑲᑎᒍᑦ ᓇᓗᓇᐃᖅᓯᒪᔭᕆᐊᖃᖅᐳᑎᑦ 
ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᒃᑯᓐᓂ. ᓯᑯᒃᑯᑦ ᐊᖅᑯᑏᑦ ᐊᐅᓚᑦᑎᒍᓐᓇᐅᑎᓂᒃ 
ᐊᔾᔨᒌᙱᑦᑐᒃᑯᑦ ᐱᔪᓐᓇᐅᑎᖃᕐᕕᖕᓂ ᐊᖏᕈᑎᖃᙱᒻᒪᑕ.

ᓴᓇᕕᒡᔪᐊᕐᕖᑦ ᓇᓕᐊᑐᐃᓐᓇᐃᑦ ᐃᓚᒋᔭᐅᓂᖃᙱᒍᓐᓇᖅᐸᑦ 
ᐊᑐᖅᑕᐅᔭᕆᐊᖃᖅᑐᓂᑦ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ 
ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓂᑦ?

ᐋᒃᑲ.

ᖃᓄᕐᓕ ᑎᑎᖅᑲᑎᒍᑦ ᓇᓗᓇᐃᒃᑯᑕᖃᓕᕈᓐᓇᖅᐳᖓ 
ᐃᖅᑲᓇᐃᔭᖅᑎᑎᔨᐅᒍᒪ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ 
ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓄᑦ?

ᐃᒪᓐᓇ:

1) ᑕᑕᑎᕆᓗᑎᑦ ᑎᑎᖅᑲᑎᒍᑦ ᑮᓇᐅᔭᖃᐅᑎᓄᑦ ᓇᓗᓇᐃᕈᑎᒥᒃ 
ᐅᓪᓗᐃᑦ ᖁᓕᑦ ᐱᒋᐊᓚᐅᕐᓂᕐᓂᑦ ᓄᓇᑦᓯᐊᕐᒥ 
ᓄᓇᕗᒻᒥᓘᓐᓃᑦ.

2) ᑖᓐᓇ ᑕᑕᑎᖅᑕᐃᑦ ᓱᑲᔪᒃᑯᑦ ᐊᐅᓪᓚᖅᑎᓪᓗᒍ 
ᐃᖅᑲᓇᐃᔭᖅᑎᑦ ᐱᔨᑦᑎᖅᑕᐅᕕᖓᓄᑦ ᐅᕗᖓ 867-873-
4596, ᐊᕿᖃᙱᑦᑐᒃᑯᑦ 1-866-277-3677 ᓄᓇᑦᓯᐊᕐᒥ, 
ᐅᕝᕙᓘᓐᓃᑦ 867-979-8501, ᐊᕿᖃᙱᑦᑐᒃᑯᑦ 1-866-979-
8501, ᓄᓇᕗᒻᒥ.

ᐃᖅᑲᓇᐃᔭᖅᑎᑦ ᐱᔨᑦᑎᖅᑕᐅᕕᖓᑦ ᑮᓇᐅᔭᖃᐅᑎᑎᓚᖓᕗᑦ 
ᐃᓕᖕᓂᒃ, ᐃᓂᖃᓕᖅᑎᑕᐅᓗᑎᑦ ᓴᓇᕝᕕᖕᓂ ᖃᓄᐃᑦᑑᓂᖓ 
ᒪᓕᒡᓗᒍ, ᖃᓄᑎᒋᓗ ᐊᑭᖃᕆᐊᓕᖕᒥᒃ ᓇᓗᓇᐃᖅᑕᐅᓗᓂ 
ᐱᓯᓇᓯᖃᕐᓃᑦ ᒪᓕᒡᓗᒍ. ᖃᐅᔨᓴᕈᑎᓂᒃ (ᐊᑭᓕᖅᑕᐅᔪᒃᓴᓂᒃ) 
ᐊᑭᓕᕆᐊᓕᖕᓂᒃ ᐊᐅᓪᓚᖅᑎᕕᐅᑦᑕᓚᖓᕗᑎᑦ ᑕᖅᑭᐅᑉ ᐃᓱᐊᓂ.

ᐅᖃᓗᒡᕕᒋᔪᓐᓇᕐᒥᔭᓯ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ 
ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓄᑦ ᑎᓕᔭᐅᓯᒪᔪᖅ 
ᑖᓐᓇᓗ ᑎᑎᕋᓚᖓᔪᖅ ᖃᓄᑐᐃᓐᓇᖅ ᖃᐅᔨᒪᔭᐅᔭᕆᐊᓕᖕᓂᒃ. 
ᐊᐱᖅᓱᖅᑕᐅᓗᑎᑦ ᖃᓄᖅ ᓇᖕᒥᓂᖅ ᐱᓯᓇᓯᖃᐅᒻᒥᒃ 
(ᐊᑎᖓ, ᑐᕌᕈᓯᖓ, ᐊᓯᖏᓪᓗ) ᐊᒻᒪᓗ ᖃᓄᑎᒋ ᐊᑭᓖᒍᑎᒃᓴᓯ 
ᐃᖅᑲᓇᐃᔭᖅᑎᓄᑦ ᐊᖏᑎᒋᓇᔭᕐᒪᖔᑦ ᐊᕐᕌᒎᓚᖓᔪᒥ. 
ᐅᖃᓗᒍᓐᓇᖅᑐᓯ 1-800-661-0792 ᓄᓇᑦᓯᐊᕐᒥ, 
ᐅᕝᕙᓘᓐᓃᑦ 1-877-404-4407 ᓄᓇᕗᒻᒥ ᐅᖃᖃᑎᖃᕈᒪᓗᓂ 
ᑎᒃᑯᐊᖅᑕᐅᓯᒪᔪᒥᒃ ᖃᐅᔨᓴᖅᑎᒥᒃ. 

ᑎᑎᖅᑲᑎᒍᑦ ᓇᓗᓇᐃᖅᑕᐅᓯᒪᔪᓐᓇᖅᐳᖓ ᐊᑕᐅᓯᐅᙱᑦᑐᒥ 
ᑎᒃᑯᐊᖅᑕᓯᒪᒍᑎᒥ ᓴᓇᕕᒡᔪᐊᕐᕕᖕᒥ?

ᐃᒻᒪᖄ.

ᐱᓇᓱᒍᓐᓇᖅᐳᑎᑦ ᐊᑎᓕᐅᖅᑕᐅᓯᒪᓂᕐᒧᑦ ᐊᑕᐅᓯᐅᙱᑦᑐᒥ 
ᓴᓇᕕᒡᔪᐊᕐᕕᖕᓂ ᓇᓗᓇᐃᖅᑕᐅᓯᒪᔪᓂ ᐊᑕᐅᓯᐅᑉ ᐅᖓᑖᓂ 
ᐊᐅᓚᑦᓯᓯᒪᒍᕕᑦ ᐊᒻᒪᓗ ᑖᒃᑯᐊ ᐊᐅᓚᑕᑎᑦ ᐃᓛᒃᑯᖅᑐᒃᑯᑦ 
ᐃᖏᕐᕋᒃᐸᑕ. ᑖᒃᑯᐊ ᐃᖅᑲᓇᐃᔭᕐᕕᖕᒥ ᐊᐅᓚᑦᑎᔨᐅᔪᑦ 
ᐱᔭᐅᙱᑕᑐᐊᖑᓪᓗᒋᑦ, ᑎᒃᑯᐊᖅᓯᓯᒪᒋᐊᖃᖅᑐᓯ ᐊᑕᐅᓯᑐᐃᓐᓇᕐᒧᑦ 
ᐱᓇᓱᒃᑕᐅᓚᖓᔪᒥᒃ, ᐊᒻᒪᓗ ᑖᒃᑯᐊ ᐊᑕᐅᓯᐅᓈᕐᓗᒋᑦ 
ᐊᑭᓕᖅᑕᐅᓂᖏᑕ ᑎᑎᕋᖅᓯᒪᓂᖏᑦ ᓇᓗᓇᐃᖅᓯᒪᔭᕆᐊᓖᑦ. 

ᐅᓇ ᐆᒃᑑᑎᒋᓗᒍ ᑕᐃᒪᐃᓪᓗᐊᖅᑐᒥᒃ ᐃᖅᑲᓇᐃᔭᖅᑎᑎᔪᖃᕋᔭᖅᐸᑦ 
ᐊᑕᐅᓯᐅᙱᑦᑐᒥᒃ ᐅᖅᓱᒃᓴᓕᔪᖃᕐᓗᓂ ᐊᒻᒪ ᐊᐅᓚᑦᓯᒋᓪᓗᓂ 
ᓴᓂᐊᓂ ᓯᓂᒃᑕᕐᕕᖕᒥᒃ. 

ᑕᒪᒃᑯᐊᓕ ᐆᒃᑐᕈᑕᐅᔪᑦ ᖃᐅᔨᓴᖅᑕᐅᓱᖅᑐᑦ 
ᐊᑕᐅᓯᐅᓈᖅᑕᖅᑕᐅᓪᓗᑎᒃ.

ᖃᓄᕐᓕ ᑎᑎᕋᖅᓯᒪᓕᖅᑎᑕᐅᓂᕐᒥᒃ ᓇᓗᓇᐃᒃᑯᑕᖓᓂᒃ 
ᐱᔪᓐᓇᕋᔭᖅᐳᖓ?

ᑖᓐᓇ ᐊᔪᕐᓇᙱᑦᑐᖅ. ᑎᑎᖅᑲᑎᒍᑦ ᑐᒃᓯᕋᕈᒻᒥᒃ 
ᐊᐅᓪᓚᖅᑎᑦᑎᓗᑎᒃ ᖃᕆᑕᐅᔭᒃᑯᓘᓐᓃᑦ, ᐅᕝᕙᓘᓐᓃᑦ 
ᐅᖃᓗᒡᕕᒋᓗᒍ ᖃᐅᔨᓴᖅᑎᐅᖁᑎᒋᔭᓯ ᓇᔪᖅᑕᔅᓯᓐᓂ. ᑎᑎᖅᑲᑎᒍᑦ 
ᑕᐃᓯᒪᒋᐊᓕᒃᓯ ᑲᒻᐸᓂᓯ ᐊᑎᖓ ᐃᓕᑦᓯ ᐃᖅᑲᓇᐃᔭᖅᑎᓄᑦ 
ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓂ 
ᑮᓇᐅᔭᖃᐅᑎᒃᑯᑦ ᓈᓴᐅᑎᓯ. ᑎᑎᖅᑲᑎᒍᑦ ᓇᓗᓇᐃᖅᓯᒪᑐᐊᕈᑦᓯ 
ᐊᒻᒪ ᐊᑲᐅᔪᒃᑯᑦ ᐃᓚᒋᔭᐅᓯᒪᑐᐊᕈᑦᓯ, ᐊᐅᓪᓚᖅᑎᑦᑎᓚᖓᕗᒍᑦ 
ᑎᑎᖅᑲᑎᒍᑦ ᓇᓗᓇᐃᒃᑯᑕᕐᒥᒃ.  

ᖃᓄᐃᓐᓇᔭᖅᐳᖓᓕ ᐱᓯᓇᓯᓕᕆᓂᕋ ᐊᓯᔾᔨᕐᓂᕈᒃᑯ?

ᖃᐅᔨᑎᑦᑎᑲᐅᑎᒋᓗᑕ ᑐᐊᕕᕆᓗᒍ ᐊᓯᔾᔨᖅᑕᐅᒋᐊᖃᕐᓂᖓ 
ᓇᓗᓇᐃᖅᓯᓯᒪᓂᓯ ᐊᒻᒪᓗ ᐊᑭᖃᖅᑎᑕᐅᓯᓂ.

ᐊᐅᓚᑕᓯ ᓄᖅᑲᕐᓂᖅᐸᑎ, ᐅᕙᑦᑎᓐᓂᒃ ᖃᐅᔨᑎᑦᑎᒋᐊᖃᖅᑐᓂᒃ 
ᐅᓪᓗᐃᑦ ᖁᓕᑦ ᓈᓚᐅᖅᑎᓐᓇᒋᑦ ᓱᓕ ᑕᒪᒃᑯ ᒪᑐᔭᐅᔭᕆᐊᓖᑦ 
ᑮᓇᐅᔭᖃᐅᑎᑦ ᐊᓯᔾᔨᖅᑕᐅᓗᑎᒃ ᐊᐅᓚᑕᐅᑦᑎᐊᕈᓐᓇᖁᓪᓗᒋᑦ. 

ᖃᐅᔨᒋᐊᖅᑕᐅᓂᑯᑦ ᐊᑭᓕᒃᓴᓂᒃ 
& ᐃᓛᒃᑰᖓᓂᖏᑦ
ᓱᓇᐅᕙ ᑕᒪᓕᒫᓄᑦ ᐊᑭᓕᒃᓴᓂᒃ ᐊᑭᓕᖅᑐᐃᓂᖅ?

ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᑦ ᐃᓚᒋᔭᐅᖃᑕᐅᕗᑦ ᑕᒪᓕᒫᓄᑦ ᑐᕌᖓᔪᓂᒃ 
ᐊᑭᓕᒃᓴᓂᒃ ᐊᑭᓕᕆᐊᓕᖕᓂᒃ ᑲᒪᒋᔭᐅᖃᑕᐅᓪᓗᑎᒃ, 
ᑕᐃᒪᐃᒐᔪᒃᑐᓪᓗ ᓇᓪᓕᐅᒃᑯᒫᓕᕆᔨᐅᔪᓂ ᓇᒥᑐᐃᓐᓇᖅ 
ᐃᖅᑲᓇᐃᔭᕕᒡᔪᐊᓕᖕᓂ. ᑕᒪᓐᓇ ᑐᑭᓕᒃ ᐃᒪᓐᓇ 
ᐃᖅᑲᓇᐃᔭᖅᑎᑦᑎᔨᓗᒃᑖᑦ ᐃᓛᒃᑯᑦ ᓇᓗᓇᐃᖅᓯᒪᓂᖃᕐᓂᖏᓐᓂᒃ, 
ᐊᑕᐅᓯᑐᐃᓐᓇᕐᒧᑦ ᐃᖅᑲᓇᐃᔭᖅᑎᑎᔨᐅᔪᒧᑦ ᑐᕌᖓᒐᑎᒃ, ᐊᒻᒪ 
ᐊᑭᓕᕆᐊᖃᖅᑐᖃᖅᐸᑦ ᑲᒪᓗᑎᒃ.

ᑖᒃᑯᐊ ᐃᓚᒌᖃᑕᐅᓕᖅᑎᑕᐅᓂᖏᑦ ᐃᖅᑲᓇᐃᔭᖅᑎᑦᑎᔩᑦ 
ᓇᓗᓇᐃᔭᖅᓯᒪᔪᒧᑦ, ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ 
ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᑦ ᓴᐳᑎᓯᒪᓇᓱᒐᔭᖅᑐᑦ 
ᐳᖅᑐᓯᓗᐊᖅᐸᖕᓂᖓᓐᓂᑦ ᖃᐅᔨᓴᖅᑕᐅᓯᒪᓪᓗᓂ ᐊᑭᓕᕆᐊᓕᖕᓂᑦ 
ᐃᒪᐃᓐᓂᕈᕕᖅ ᐳᖅᑐᓯᓗᐊᖅᑐᖃᓕᕐᓂᖅᑐᒥᒃ ᓇᓪᓕᐅᒃᑯᒫᑎᒍᑦ 
ᐊᑭᓕᕆᐊᓕᖕᓂᒃ. 

ᖃᓄᐃᑦᑐᒃᑯᓪᓕ ᐃᖅᑲᓇᐃᔭᖅᑎᑦᑎᔩᑦ 
ᓇᓗᓇᐃᖅᑕᐅᓯᒪᓕᖅᑕᖅᐸᑦ?

ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᑦ ᑎᒃᑯᐊᖅᓯᑦᑕᖅᑐᑦ ᐃᖅᑲᓇᐃᔭᖅᑎᑦᑎᔨᓂᒃ 
ᒪᓕᒃᓱᑎᒃ ᓱᓇᐅᑎᖏᑦ ᐱᓯᓇᓯᖏᑦ ᒪᓕᒃᑕᐅᓪᓗᓂ 
ᑖᒃᑯᐊ ᐃᖅᑲᓇᐃᔭᖅᑎᙱᑕ ᓱᓕᕆᔭᖏᑦ ᒪᓕᒃᑕᐅᓇᓂ. 
ᐃᖅᑲᓇᐃᔭᖅᑎᑦᑎᔩᑦ ᓇᓕᒧᓪᓕᐊᖅᑕᖏᑎᒍᑦ 
ᐃᓚᒋᔭᐅᑎᑕᐅᓇᓱᒃᑕᖅᐳᑦ ᓇᓗᓇᐃᖅᑕᐅᓯᒪᔪᓂ.

ᖃᓄᕐᓕ ᐊᑭᓕᕆᐊᓕᐅᔪᒃᓴᐃᑦ ᐅᕙᓪᓗᑦ ᖃᐅᔨᓴᖅᑕᐅᓯᒪᔪᑦ 
ᐋᖅᑕᐅᓲᖑᕙᑦ?

ᐊᑭᓕᕆᐊᖃᖅᑕᐃᑦ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑎᑯᓐᓄᑦ ᐊᐅᓚᑦᑎᔨᑦ ᑲᑎᒪᔨᖏᓐᓄᑦ 
ᐋᖅᑭᒃᑕᐅᕙᒃᐳᖅ ᐊᒻᒪ ᒪᓕᒋᓪᓗᓂ ᓇᓪᓕᐅᒃᒫᒃᑯᑦ 
ᑲᒪᒋᔭᐅᕙᖕᓂᖏᑎᒍᑦ ᐊᑐᖅᑕᐅᔪᓂᒃ ᓇᓗᓇᐃᖅᓯᒪᕕᒃᑯᓯᖕᓂᑦ. 
ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᑯᑦ ᐊᕐᕌᒍᑕᒫᑦ ᕿᒥᕐᕈᐃᓱᖅᐳᑦ ᐋᖅᑭᒃᑕᐅᓯᒪᔪᓂᒃ 
ᐊᑭᓕᒐᒃᓴᓂᒃ, ᐊᒻᒪ ᑖᓐᓇ ᐊᕐᕌᒍᖓ ᒪᓕᒡᓗᒍ ᐊᓯᔾᔨᖅᐸᒃᑲᓗᐊᖅᐸᑦ, 
ᐃᓛᒃᑰᖅᑐᒃᑯᑦ ᓇᓕᒃᒧᒃᑎᑕᐅᔪᑦ ᐊᓯᔾᔨᖁᓐᓇᙱᓚᑦ ᐅᖓᑖᓄᑦ 
20% ᐊᕐᕌᒍᒋᔭᐅᔪᒥ. 

ᐊᑭᓕᖅᑕᐅᔪᒃᓴᑦ ᑲᒪᒋᔭᐅᓂᖓ ᐋᖅᑭᒃᑕᐅᓂᖓ 
ᓯᕗᓪᓕᐅᑎᑎᓇᓱᒃᑕᖅᐳᖅ ᐊᔾᔨᒌᒃᑎᑦᑎᓂᕐᒥᒃ ᐊᒻᒪᓗ 
ᑕᑯᒃᓴᐅᑦᑎᐊᖅᑎᑦᑎᓂᕿᕐᒥᕐ ᑕᒪᒃᑯᐊ ᐃᖅᑲᓇᐃᔭᖅᑎᑦᑎᔩ ᓈᒪᔪᒥᒃ 
ᐊᑭᓖᔪᓐᓇᖁᓪᓗᒋᑦ ᓇᓪᓕᐅᒃᑯᒫᓂᒃ ᐅᓪᓗᒥᒧᑦ ᑐᕌᖓᔪᓂᒃ, 
ᓯᕗᓂᕐᒧᓪᓗ ᐃᑲᔪᖅᑕᐅᖁᓪᓗᒋᑦ ᐃᖅᑲᓇᐃᔭᖅᑎᑦ ᐋᓐᓂᕐᓂᑯᑦ.

ᓱᓇᐅᕙᑦ  ᒫᓐᓇᐅᔪᖅ ᓇᓗᓇᐃᖅᑕᐅᓯᒪᔪᓂ 
ᐃᓛᒃᑰᖓᓐᓂᕆᔭᐅᔪᑦ? 

ᓇᓗᓇᐃᒃᑯᑕᑦ
ᓯᓚᒥ ᐱᕐᖑᐊᖅᑐᓕᕆᓂᖅ & ᓂᕿᒃᓴᐃᑦ ᐱᕈᖅᓴᔭᐅᓂᖏᑦ

ᐅᔭᕋᓐᓂᐊᖅᑐᓕᕆᓂᖅ

ᐅᔭᕋᕐᓂᐊᖅᑐᓕᕆᓂᕐᒧᑦ ᐱᔨᑦᑎᕋᕈᑎᑦs

ᐅᖅᓱᐊᓗᖕᒥᒃ & ᒑᓯᓂᒃ ᓂᐅᖅᑐᕐᓂᖅ

ᐅᖅᓱᐊᓗᖕᒥᒃ & ᒑᓯᓂᒡᓗ ᐱᕙᓪᓕᐊᑎᑦᑎᓂᖅt

ᐃᒡᓗᓕᐅᕆᓂᕐᒧᑦ ᑐᕌᖓᔪᑦ, ᐊᓯᖏᓪᓗ

ᓇᐹᖅᑐᓕᕆᓂᖅ, ᐊᓯᖏᓪᓗ

ᐊᐅᓚᐅᑎᓂᒃ ᐃᓪᓕᕆᓂᖅ & ᐱᔨᑦᑎᕋᕈᑎᑦ

ᑎᖕᒥᓱᒃᑯᑦ ᐊᐅᓪᓚᖅᑕᐅᑎᓕᕆᓂᖅ

ᓄᓇᒃᑯᑦ ᐊᐅᓪᓚᖅᑕᐅᑎᓕᕆᓂᖅ

ᓄᓇᒃᑰᔫᑯᑦ ᐊᒡᔭᖅᑕᐅᑎᓕᕆᓂᖅ, ᓇᒧᑐᐃᓐᓇᖅ & ᐅᖓᓯᒃᑐᓄᑦ

ᐃᒪᒃᑯᑦ ᐊᐅᓪᓚᖅᑕᐅᑎᓕᕆᓂᖅ

ᑐᓐᓂᖅᓴᐃᔪᓕᕆᓂᖅ, ᓂᐅᕕᐊᒃᓴᓕᕆᓂᖅ ᐊᒥᓱᓂᒃ, ᐊᓯᖏᓪᓗ

ᓂᐅᕐᕈᑎᓕᕆᓂᖅ ᑕᐅᖅᓰᕈᑎᒃᑯᑦ, ᓇᖕᒥᓂᕐᒧᓪᓗ 
ᐱᔨᑦᓯᕋᐅᑎᓕᕆᓂᖅ, ᐊᓯᖏᓪᓗ

ᓴᕕᕋᔭᖕᓂᒃ ᓴᓇᓯᒪᔪᓕᕆᓂᖅ, ᐊᓯᖏᓪᓗ

ᓄᓇᒃᑰᑯᔫᕋᓚᖕᓂᒃ ᓂᐅᕕᐊᒃᓴᖃᕐᓂᖅ & ᐱᔨᑦᑎᕋᐅᑎᓕᕆᓂᖅ

ᐱᓯᓇᓯᒃᑯᑦ, ᑐᓴᖃᑦᑕᐅᑎᓕᕆᓂᒃᑯᑦ, ᖃᐅᔨᒪᓂᖃᕐᓂᓕᕆᓂᒃᑯᑦ, 
ᐱᕐᖑᐊᖅᑐᓕᕆᓂᒃᑯᑦ & ᑭᐱᕐᖑᐃᔭᐅᑎᓕᕆᓂᒃᑯᑦ 
ᐱᔨᑦᑎᕋᐅᑎᓕᕆᓂᖅ

ᐋᓐᓂᐊᕐᓇᙱᒃᑐᓕᕆᓂᒃᑯᑦ & ᐊᑲᐅᒃᓴᐃᓂᕐᒧᓪᓗ 
ᐱᔨᑦᑎᕋᐅᑎᓕᕆᓂᖅ

ᓯᓂᒃᑕᕐᕐᕖᑦ, ᓂᕿᓕᕆᓃᑦ, ᒥᕐᖑᐃᖅᓯᕐᕕᖕᒥᓗ 
ᐃᓂᒃᓴᖃᖅᑎᑦᑎᔨᒃᑯᑦ & ᓴᓇᕕᒡᔪᐊᕐᕕᖕᓂᓗ ᓂᕿᓕᕆᔨᒃᑯᑦ

ᐊᔾᔨᒌᙱᑦᑐᑦ ᐱᔨᑦᑎᕋᐅᑏᑦ, ᓄᓇᒃᑰᔫᑯᑖᒃᑯᓪᓗ & 
ᑎᖕᒥᓲᖃᕐᕕᖕᒥᒡᓗ ᐊᐅᓚᑕᐅᔪᑦ

ᓄᓇᑦᓯᐊᕐᒥ ᒐᕙᒪᒃᑯᖏᓐᓂ ᐊᒻᒪ ᓄᓇᕗᑦ, ᐆᒻᒪᖅᑯᑎᓕᕆᓂᕐᒧᑦ

ᐱᔪᓐᓇᕐᓂᖃᖅᑎᑕᐅᔪᑦ

ᑎᐅᓚᐃᒃᑯᑦ

ᐊᑦᑕᕐᓇᖅᑐᓕᕆᓂᕐᒧᑦ ᐱᔨᖅᑎᕋᕈᑎᑦ

ᖃᓄᕐᓕ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᑦ ᐋᖅᑭᒃᓯᕙᒃᐸᑦ 
ᖃᐅᔨᒋᐊᖅᑕᐅᓂᒃᑯᑦ ᐊᑭᓕᒃᓴᕐᓂᒃ ᐊᒡᒍᖅᓯᒪᓂᖏᓐᓂᒃ?

ᓇᓗᓇᐃᔭᖅᑕᐅᑎᓪᓗᒍ ᐋᖅᑭᒃᑕᐅᕙᒃᐳᑦ ᐃᓚᒃᑲᓐᓂᕈᔭᐅᓂᖓᑕ 
ᓱᓇᐅᓂᖓ ᒪᓕᒃᓱᒍ ᑖᒃᑯᐊᓕᒫᑦ ᑮᓇᐅᔭᓕᐅᖅᑕᐅᔪᐅᑦ $100-ᓕᒫᑦ 
ᐊᑭᓕᒐᒃᓴᐅᓂᐊᕐᓂᖓᑕ ᓇᓚᐅᑦᑕᐃᔭᖅᑕᐅᓂᖓᓄᑦ.

ᑎᑎᖅᑲᑎᒍᑦ ᓇᓗᓇᐃᔭᖅᑕᐅᓯᒪᓕᕈᑦᓯ, ᖃᓄᑎᒋ 
ᐃᓚᒃᑲᓐᓂᕆᔭᐅᔪᓯ ᒪᓕᒃᑕᐅᓪᓗᓂ ᐊᑭᓕᖅᑕᐅᔭᕆᐊᓖᓪᓗ 
ᓇᓚᐅᑦᑕᐃᔭᐅᓪᓗᑎᒃ ᖃᐅᔨᓴᖅᑕᐅᕙᒃᑐᑦ. ᐃᓕᑦᓯ 
ᓇᓗᓇᙱᑦᑎᐊᖅᑐᓂᒃ ᓱᓕᔪᓂᒡᓗ ᐃᖅᑲᓇᐃᔭᖅᑎᓯ 
ᑮᓇᐅᔭᓕᐊᖏᓐᓂᒃ ᑎᑎᕋᖅᓯᒪᔭᕆᐊᖃᖅᐳᓯ. ᑎᑎᕋᖅᓯᒪᓗᒋᓪᓗ 
ᐊᑭᓕᓚᐅᖅᑕᓯ ᑖᒃᑯᐊᓕᓵᒫᑦ ᑳᓐᑐᓛᖃᖅᑐᓄᑦ, ᐃᓚᖓᓂᒡᓗ 
ᑳᓐᑐᓛᖃᖅᑐᓄᑦ, ᐊᒻᒪ ᓇᖕᒥᓂᖃᐅᖅᑐᓄᑦ ᓴᓇᖃᑕᐅᔪᓄᑦ 
ᐊᐅᓚᑦᑎᖃᑕᐅᔪᓄᑦ.

ᑕᒪᒃᑯᐊᓗᒃᑖᑦ ᐃᖅᑲᓇᐃᔭᖅᑎᑦᑎᔩᑦ ᓄᓇᑦᓯᐊᕐᒥ ᓄᓇᕗᒻᒥᓗ, 
ᓇᐃᑦᑑᒐᓗᐊᖅᑐᒥᖑᒃ ᐃᖅᑲᓇᐃᔭᖅᑎᑎᒍᑎᒃ, ᓇᓗᓇᐃᖅᑕᐅᓯᒪᔪᓂᒃ 
ᐊᑭᓖᑦᑕᕆᐊᓖᑦ – ᑕᒪᓐᓇ ᐱᖁᔭᑎᒍᑦ ᒪᓕᒃᑐᖅ.

ᐅᕙᒍᑦ ᐊᑐᕈᓐᓇᖅᑐᒍᑦ ᑕᒻᒪᖅᓯᒪᔪᖅᓯᐅᖅᑎᒥᒃ ᑮᓇᐅᔭᓂᒃ 
ᑮᓇᐅᔭᖅᑖᕆᔭᐅᔪᓂᒃ ᐱᔾᔪᑎᖃᕐᓗᓂ ᖃᖓᑐᐃᓐᓇᒃᑯᑦ 
ᐱᒋᐊᖃᕋᓱᒋᓕᕌᖓᑦᑕ. 

ᓱᓇᒧᓪᓕ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᑦ ᐊᑐᓲᕆᕙᑦ? ᐊᑭᓕᒃᓴᓂᒃ 
ᖃᐅᔨᒋᐊᖅᑕᐅᓂᒃᑯᑦ ᐋᖅᑭᒃᑕᐅᓯᒪᔪᑎᑦ ᐱᓪᓗᒋᑦ?

ᐊᑭᓕᒃᓴᓂᒃ ᖃᐅᔨᒋᐊᖅᑕᐅᓂᒃᑯᑦ ᐋᖅᑭᒃᑕᐅᓯᒪᔪᓂᑎᑦ 
ᐊᑐᖅᑕᐅᓱᖅᑐᑦ ᐃᖅᑲᓇᐃᔭᕐᕕᖕᒥ ᐊᐅᓚᑕᐅᔪᓂᒃ 
ᐊᑭᓕᐅᑎᒃᓴᐅᔪᓂᒃ, ᑖᓐᓂᖅᑐᓄᓪᓗ ᐃᖅᑲᓇᔭᖅᑎᓄᑦ 
ᐊᑭᓖᒍᑕᐅᓪᓗᑎᒃ ᐅᕝᕙᓘᓐᓃᑦ ᐃᓚᖏᓐᓄᑦ, ᐊᒻᒪ 
ᐃᓐᓇᑐᖃᐅᓕᖅᑎᓪᓗᒋᑦ ᐃᑲᔫᑎᒃᓴᓄᑦ, ᐋᓐᓂᐊᖅᑐᓕᕆᓂᕐᒧᑦ, 
ᐊᒻᒪᓗ ᐱᕙᓪᓕᐊᑎᑕᐅᓂᖏᓐᓄᑦ ᒪᒥᓴᓕᖅᑎᓪᓗᒋᑦ.

ᐃᖅᑲᓇᐃᔭᓕᖅᑎᑦᑎᓂᖅ 
ᑳᓐᑐᓛᖃᖅᑐᓄᑦ & ᐃᓚᖓᒍᑦ 
ᑳᓐᑐᓛᖃᖅᑐᓄᑦ
ᖃᓄᐃᓕᒐᔭᖅᐳᖓ ᑳᓐᑐᕌᓕᕆᔪᒃᑯᑦ ᐃᖅᑲᓇᐃᔭᖅᑎᑦᑎᒍᒪ 
ᐃᓚᖓᒍᑦ ᑳᓐᑐᓛᖃᖅᑐᒃᑯᓪᓘᓐᓃᑦ?

ᓯᕗᓂᐊᒍᑦ ᑳᓐᑐᓛ ᐱᒋᐊᓚᐅᙱᑎᓪᓗᒍ ᓱᓕ, 
ᐅᕙᑦᑎᓐᓂᒃ ᖃᐅᔨᒃᑲᐃᓗᓯ ᐊᒻᒪᓗ ᑐᒃᓯᕋᕐᓗᓯ ᑎᑎᖅᑲᒥᒃ 
ᐊᑲᐅᒋᔭᐅᓂᕋᕈᑕᐅᔪᒃᑯᑦ ᓇᓗᓇᐃᒃᑯᑕᒥᒃ (ᓯᕗᓂᕐᒥᒃ 
ᖃᐅᔨᓴᖅᑕᐅᒍᑎ ᑳᓐᑐᓛᓕᒃ ᐃᓚᖓᒍᑦ ᑳᓐᑐᓛᓕᒡᓘᓐᓃᑦ 
ᓇᓗᓇᐃᔭᖅᑕᐅᓯᒪᓂᕐᒥᒃ ᑎᑎᖅᑲᖁᑎᖃᕐᒪᖔᑦ 
ᐃᖏᕐᕋᑦᑎᐊᖅᑐᒃᑯᑦ).

ᑳᓐᑐᓛ ᐱᔭᕇᖅᑕᐅᒃᐸᑦ, ᐊᒻᒪ ᑭᖑᓪᓕᖅᐹᖑᔪᒥᒃ ᓱᓕ 
ᐊᑭᓕᖅᑕᐅᓚᐅᙱᑎᓪᓗᒍ ᑳᓐᑐᓛᓕᒃ ᐃᓚᖓᒍᑦ ᑳᓐᑐᓛᓕᒡᓘᓐᓃᑦ, 
ᖃᐅᔨᒃᑲᐃᓗᓯ ᐅᕙᑦᑎᓐᓂᒃ ᐊᒻᒪ ᑐᒃᓯᕋᐃᓗᓯ ᑭᖑᓪᓕᖅᐹᒥᒃ 
ᖃᐅᔨᓴᖅᑕᐅᓂᕐᒥᒃ ᑎᑎᖃᒥᒃ. 

ᓲᖅ ᓇᓗᓇᐃᒃᑯᑕᓕᒃᑯᑦ ᑎᑎᖅᑲᒃᑯᑦ ᐊᑐᕆᐊᖃᖅᐳᖓ?

ᐱᓕᐅᓯᐊᒃᓴᓄᑦ ᐊᑭᓕᒐᒃᓴᖃᑐᐃᓐᓇᕆᐊᖃᕋᕕᑦ 
ᖃᐅᔨᓴᖅᑕᐅᕌᓂᒃᑎᓪᓗᒍ ᐃᕝᕕᑦ ᐱᔨᑦᓯᖅᑕᐅᓪᓗᑎᑦ 
ᓴᓇᕝᕕᐅᓂᕈᕕᑦ ᑳᑐᓛᒃᑯᑦ. ᑕᐃᒫᒃᑯᑦᑕᐅᖅ, ᑳᑐᓛᓖᑦ 
ᐱᓕᐅᓯᐊᒃᓴᓄᑦ ᐊᑭᓕᒐᒃᓴᖃᑐᐃᓐᓇᕆᐊᖃᕐᒥᔪᑦ ᐱᔨᑦᑎᖅᑕᐅᓂᑎᒃ 
ᒪᓕᒡᓗᒋᑦ ᑳᓐᑐᓛᖃᒃᑲᓐᓂᒃᑯᑦ.

ᑕᒪᕐᒥᓕᒫᑦ ᑳᓐᑐᓛᑦ ᑎᑎᖅᑲᑎᒍᑦ ᓇᓗᓇᐃᒃᑯᑕᖃᕆᐊᖃᖅᐸᑦ?

ᑕᒪᕐᒥᓗᒃᑖᑦ ᐃᖅᑲᓇᐃᔭᕈᑕᐅᓪᓗᑎᒃ ᑳᓐᑐᓛᑦ ᑭᖑᓪᓕᖅᐹᒥᒃ 
ᑎᑎᖅᑲᑎᒍᑦ ᓇᓗᓇᐃᒃᑯᑕᖃᕆᐊᖃᖅᑐᑦ ᑖᓐᓇ ᐲᖅᑕᐅᖁᓪᓗᒍ 
ᐱᓕᐅᓯᐊᒃᓴᓄᑦ ᐊᑭᓕᒃᓴᐃᓐᓂᑦ. ᑭᖑᓪᓕᖅᐹᒥᒃ ᓇᓗᓇᐃᒃᑯᑕᒥᒃ 
ᐊᑐᐃᓐᓇᐅᑎᑦᑎᒍᓐᓇᖅᑐᒍᑦ ᓇᓗᓇᐃᖅᓯᒪᓗᓂ ᑳᓐᑐᓛᓕᒃ 
ᐃᓚᖓᒍᓪᓘᓐᓃᑦ ᑳᓐᑐᓛᓕᒃ ᐃᓕᖕᓄᑦ ᐊᑲᐅᔪᒃᑯᑦ 
ᐃᓱᒪᒋᔭᐅᓂᖃᕐᒪᖔᑦ ᓇᓗᓇᐃᒃᑯᑕᖃᕐᒪᖔᑦ.

ᐊᑐᐃᓐᓇᐅᑎᑦᑎᒋᐊᖃᙱᑦᑐᓯ ᑎᑎᖅᑲᑎᒍᑦ ᓇᓗᓇᐃᒃᑯᑕᖃᕐᓂᕐᒥᒃ 
ᓴᓇᕐᕈᑎᕈᔪᐃᑦ ᐅᕝᕙᓗᓐᓂᑦ ᖃᓄᑐᐃᓐᓇᖅ ᐊᑐᖅᑕᓯ ᐱᖁᑎᕋᓗᐃᑦ 
ᐱᓪᓗᒋᑦ ᑲᓐᑐᓛᖑᔪᓄᑦ (ᓲᕐᓗ ᐆᒃᑑᑎᒋᓗᒍ, ᐊᑐᖅᑐᐊᕐᓂᕐᒥᒃ 
ᐊᑭᓕᖅᑐᐃᓗᓂ ᐊᒃᑕᖁᓕᕆᔾᔪᑎᒥᒃ ᓄᓇᒃᑰᔫᕐᒥ (ᓴᓇᕐᕈᑎᕈᔪᐃᑦ/
ᐱᖁᑎᕋᓗᐃᑦ). ᑲᓐᑐᓛ ᐃᓚᐅᑎᑦᑎᓂᖅᐸᑦ ᐊᖁᑎᒥᒃ (ᓴᓇᓂᖅ) 
ᐊᒃᑕᖁᓕᕆᔾᔪᑎᒥᒃ ᓄᓇᒃᑰᔫᕐᒥ, ᑎᑎᖅᑲᒥᒃ ᓇᓗᓇᐃᒃᑯᑕᒥᒃ 
ᐱᖃᕆᐊᖃᓚᖓᔪᓯ).

ᖃᓄᐃᒐᔭᖅᐸᓕ ᑳᓐᑐᓛᖃᑎᒐ ᑳᓐᑐᓛ ᐃᓚᖓᓂᒡᓘᓐᓃᑦ 
ᑳᓐᑐᓛᖃᖅᑐᖅ ᐊᑲᐅᔪᒃᑯᑦ ᐃᓱᒪᒋᔭᐅᓂᖃᕐᒪᙱᑉᐸᑦ?

ᑳᓐᑐᓛᖃᖅᑐᖅ ᐃᓕᖕᓄᑦ ᐊᑲᐅᔪᒃᑯᑦ ᐃᓕᑕᕆᔭᐅᓯᒪᓂᖃᙱᑉᐸᑦ 
ᐊᑭᓕᙱᒍᓐᓇᖅᑕᓯ ᖃᐅᔨᒋᐊᖅᑕᐅᓂᑯᑦ ᐊᑭᓕᒐᒃᓴᑦ 
ᐊᑭᓕᖅᑕᐅᔭᕆᐊᓖᑦ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑎᑯᓐᓄᑦ ᑳᓐᑐᓛᒧᖅ ᓱᕌᖓᑐᐊᖅᐸᖅ. 
ᑕᐃᒪᐃᒃᑭᕗᑦ ᑳᓐᑐᓛᓕᖕᒧᑦ ᑳᓐᑐᓛ ᐃᓚᖓᓂᒡᓘᓐᓃᑦ 
ᑳᓐᑐᓛᖃᖅᑐᓄᑦ.

ᖃᓄᕐᓕ ᐱᔪᓐᓇᖅᐳᖓ ᑎᑎᖅᑲᑎᒍᑦ ᓇᓗᓇᐃᒃᑯᑕᖃᕐᓂᕐᒥᒃ?

ᐱᔪᓐᓇᓱᒡᓗᓂ ᑎᑎᖅᑲᑎᒍᑦ ᓇᓗᓇᐃᒃᑯᑕᖃᕐᓂᕐᒥᒃ, ᑕᑕᑎᕐᓗᒍ 
ᑐᒃᓯᕋᐅᑎ ᐱᔪᓐᓇᐅᑎ ᓇᓗᓇᐃᒃᑯᑕᕐᒥᒃ (ᖃᕆᑕᐅᔭᒃᑯᑦ), 
ᐅᕝᕙᓘᓐᓃᑦ ᐅᖃᓗᒡᓗᓯ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑎᑯᓐᓄᑦ ᐅᕗᖓ 1-800-661-0792 
ᓄᓇᑦᓯᐊᕐᒥ, ᐅᕝᕙᓘᓐᓃᑦ 1-877-404-4407 ᓄᓇᕗᒻᒥ ᐊᒻᒪ 
ᐅᖃᖃᑎᖃᕐᓗᓂ ᖃᐅᔨᓴᖅᑎᒥᒃ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ 
ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᑯᓐᓂ. ᓱᑲᔪᒃᑯᑦ ᐊᐅᓪᓚᖅᑎᓪᓗᒍ 
ᑎᑎᖅᑲᑎᒍᑦ ᐃᓕᑕᕆᔭᐅᓯᒪᓂᕐᒧᑦ ᑕᑕᑎᒐᒃᓴᖅ ᐅᕗᖓ 867-
873-4596, ᐊᕿᖃᙱᑦᑐᒃᑯᑦ 1-866-277-3677, ᓄᓇᑦᓯᐊᕐᒥ 
ᐅᕝᕙᓘᓐᓃᑦ 867-979-8501, ᐊᕿᖃᙱᑦᑐᒃᑯᑦ    
1-866-979-8501, ᓄᓇᕗᒻᒥ.

ᐱᓇᓱᖃᑕᐅᒍᒪ ᐊᑭᑦᑐᕋᐅᑎᔪᓂ ᑳᓐᑐᓛᒥᒃ, ᑎᑎᖅᑲᑎᒍᑦ 
ᐃᓕᑕᕆᔭᐅᓂᕐᒥᒃ ᐱᔪᓐᓇᖅᐳᖓ?

ᐋᒃᑲ. 

ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᑯᑦ ᑐᓂᓯᔪᓐᓇᙱᑦᑐᑦ ᐃᓕᑕᕆᔭᐅᒡᒍᑎᒥᒃ 
ᑎᑎᖅᑲᑎᒍᑦ ᐊᑭᑦᑐᕋᐅᔾᔪᑎᔪᑦ ᐱᓪᓗᒋᑦ; ᐃᓕᑕᕆᔭᐅᓯᒪᓂᖃᕈᕕᑦ, 
ᑐᓂᓯᔪᓐᓇᖅᑐᒍᑦ ᓇᓕᓗᓇᐃᒃᑯᑕᒥᒃ ᑎᑎᕋᖅᓯᒪᓂᕋᕈᑎᒥᒃ.

ᓴᒃᑮᔭᐅᔭᕆᐊᖃᙱᑦᑐᓄᑦ ᑎᑎᖅᑲ ᖃᓄᕐᓕ ᑐᑭᖃᖅᐸ?

ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᑯᑦ ᑐᓂᓯᔪᓐᓇᖅᐳᑦ ᓴᒃᑮᔭᐅᔭᕆᐊᖃᙱᑦᑐᓄᑦ 
ᑎᑎᖅᑲᓂ ᑭᐅᓕᕌᖓᒥᒃ ᐃᓕᑕᕆᔭᐅᓯᒪᓂᒃᑯᑦ ᑎᑎᖅᑲᑎᒍᑦ 
ᑐᒃᓯᕋᖅᑐᓂᒃ ᐃᖅᑲᓇᐃᔭᖅᑎᑦᑎᔨ ᐊᑲᐅᙱᑦᑐᒃᑯᑦ 
ᐃᓕᑕᕆᔭᐅᓯᒪᓂᖃᕌᖓᑦ ᑖᒃᑯᓄᖓ ᐃᖅᑲᓇᐃᔭᖅᑎᓄᑦ 
ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓄᑦ.

ᓇᖕᒥᓂᖃᖅᑐᑦ ᐱᓯᓇᓯᓂᒃ 
ᐊᐅᓚᑦᑎᔪᑦ & ᐊᓯᒃᑲᓐᓂᖏᓐᓂ 
ᐃᓱᒪᖅᓲᑕᐅᔪᓂ 
ᓇᓪᓕᐅᒃᑯᒫᖃᕈᑎᓂ
ᓇᖕᒥᓂᖃᕈᒪ ᐱᓯᓇᓯᒥᒃ ᓇᓪᓕᐅᒫᖃᕈᓐᓇᖅᐳᖓ?

ᐄ.

ᓇᓗᓇᐃᖅᓯᒍᑦᑕ ᓇᖕᒥᓂᒃᑯᑦ ᐱᓯᓇᓯᖃᕈᕕᑦ, ᐱᓇᓱᐊᕈᓐᓇᖅᑐᑎᑦ 
ᐊᓯᒃᑲᓐᓂᖏᓐᓂ ᐃᓱᒪᖅᓲᑕᐅᔪᓂ ᓇᓪᓕᐅᒃᑯᒫᖃᕈᑎᓂᒃ.

ᖃᓄᕐᓕ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑎᑯᑦ ᓇᓗᓇᐃᖅᓯᓇᔭᖅᐸᑦ ᓇᖕᒥᓂᖅ 
ᐱᓯᓇᓯᖃᕐᒪᖔᖅᐱᑦ?

ᖃᐅᔨᒋᐊᖅᑎᐅᔪᒧᑦ ᐅᖃᓘᑎᒃᑯᑦ ᐊᐱᖅᓱᕋᔭᖅᑖᑎᑦ. ᑎᑎᖅᑲᑎᒍᓪᓗ 
ᑕᑕᑎᕆᔭᐅᓇᔭᖅᑐᑎᑦ ᑐᕌᖓᔪᒥᒃ ᓇᖕᒥᓂᖅ ᐱᓯᓇᓯᖃᖅᑐᓄᑦ. 
ᐅᕙᑦᑎᓐᓄᑦ ᓇᓗᓇᐃᖅᑕᐅᔪᓐᓇᖅᑐᑦ ᓇᖕᒥᓂᖃᕐᓂᕐᒧᑦ 
ᐱᓯᓇᓯᖃᕐᓂᕐᒧᑦ, ᐊᐱᖅᓱᕈᑕᐅᓇᔭᑦᑐᑦ ᓲᕐᓗ:

•ᐃᕝᕕᑦ ᐅᕝᕙᓘᓐᓃᑦ ᐱᓯᓇᓯᕆᔭᐃᑦ ᓇᓗᓇᐃᖅᓯᒪᕙ ᒪᓕᒐᒃᑯᑦ 
ᑎᑎᕋᖅᑎᐅᑉ ᑎᑎᖅᑲᒃᑯᕕᖓᒍᑦ ᓄᓇᑦᓯᐊᕐᒥ ᓄᓇᕗᒻᒥᓘᓐᓃᑦ?

•ᓇᖕᒥᓂᖅ ᐱᓯᓇᓯᖃᕈᓐᓇᐅᑎᒥᒃ ᓚᐃᓴᖃᖅᐱᑦ ᓄᓇᑦᓯᐊᕐᒥ 
ᓄᓇᕗᒻᒥᓘᓐᓃᑦ?

•ᑳᓐᑐᓛᒃᑯᑦ ᐃᖅᑲᓇᐃᔭᖅᐱᑦ ᐱᔨᑦᑎᕋᐃᓪᓗᑎᑦ?

•ᑭᓇᒧᑦ ᐊᑭᓕᖅᑕᐅᕕᑦ?

•ᓱᓇᒃᑯᑖᓂᒃ ᓴᓇᔭᒃᓴᓂᒡᓘᓐᓃᑦ ᐊᑐᐃᓐᓇᐅᑎᑦᑎᓱᖅᐱᑦ ᑳᓐᑐᓛ 
ᐱᔭᕇᖅᑕᐅᖁᓪᓗᒍ?

•ᓴᓇᔭᐃᑦ ᐃᓱᒪᖅᓲᑎᒋᓱᖅᐱᐅᒃ ᑲᒪᒋᓕᕌᖓᕕᐅᒃ?

•ᐃᓱᒪᖅᓱᕐᓗᑎᑦ ᐊᓯᖏᓐᓄᑦ ᐱᔨᑦᑎᕈᓐᓇᖃᑦᑕᖅᐱᑦ ᑖᑦᓱᒧᖓ 
ᑳᓐᓄᓛᕆᔭᕐᓂᒃ ᑲᒪᒋᔭᖃᓕᕌᖓᕕᑦ?

•ᒪᓕᒐᖅᑎᒍᑦ ᐱᓕᐅᓯᐊᒃᓴᓄᑦ ᐊᑭᓕᒃᑕᐃᑦ ᐃᓕᖕᓄᑦ 
ᑲᒪᒋᔭᐅᒋᐊᖃᖅᐸᑦ ᓴᓇᓂᕆᔭᐃᑦ ᐱᓪᓗᒍ?

ᓲᕐᓕ ᐱᒻᒪᕆᐅᕙ ᓇᖕᒥᓂᖃᕐᓂᕐᑯᑦ ᐱᓯᓇᓯᖃᕐᒪᒑᕐᒪ 
ᓇᓕᓗᓇᐃᖅᑕᐅᓂᖓ ᓯᕗᓂᐊᒍᑦ ᐆᒃᑐᕋᐅᑎᒐ 
ᐊᓯᒃᑲᓐᓂᖏᓐᓂᒃ ᐃᓱᒪᖅᓲᑕᐅᔪᓂᒃ ᓇᓪᓕᐅᒃᑯᒫᖃᕈᑎᒥᒃ 
ᐊᖏᖅᑕᐅᓚᐅᙱᓐᓂᖓᓂᕕ?

ᖃᐅᔨᓴᕆᐊᖃᖅᑐᒍᑦ ᓇᖕᒥᓂᖅ ᐱᓯᓇᓯᖃᕐᒪᖔᑦᑎ 
ᓴᐳᓯᒪᔭᐅᖁᓪᓗᒍ ᒪᓕᒐᖅᑎᒍᑦ ᐱᔪᓐᓇᐅᑎᓯ. ᐃᒪᓐᓇ ᓱᕋᐃᓂᐅᖕᒪᑦ 
ᐃᖅᑲᓇᐃᔭᖅᑎᑦ ᓄᓪᓕᐅᒃᑯᒫᓄᑦ ᐱᖁᔭᖓᓐᓂᒃ ᖃᓄᑐᐃᓐᓇᖅ 
ᐊᑭᒋᔭᐅᔪᓂᒃ ᐲᖅᓯᒋᐊᒃᓴᖅ ᐃᖅᑲᓇᐃᔭᖅᑎᑦᑎᔨᐅᔪᓄᑦ 
ᑖᓐᓇᕐᖓᑦ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑎᑯᓐᓄᑦ ᐊᑭᓕᖅᑕᐅᔭᕆᐊᖃᖅᑐᓂᒃ 
ᐃᖅᑲᓇᐃᔭᖅᑎᑦ ᑮᓇᐅᔭᓕᐊᖏᓐᓂᑦ. ᐃᓚᖏᓐᓂ ᓇᓗᓇᐃᒃᑯᑕᒥᒃ 

ᐱᓇᓱᐊᖅᑐᓂ ᐃᖅᑲᓇᐃᔭᖅᑎᐅᓱᕐᒪᑕ ᓇᖕᒥᓂᖅ ᐱᓯᓇᓯᖃᕋᑎᒃ. 
ᐃᖅᑲᓇᐃᔭᖅᑎᐅᒍᕕᑦ, ᐃᖅᑲᓇᐃᔭᖅᑎᑦᑎᒋᔭᐃᑦ ᐊᑭᓖᒋᐊᓕᒃ 
ᑕᒪᒃᑯᓂᖓ.

ᓱᓇᐅᕙ ᐊᓯᒃᑲᓐᓂᖏᓐᓂ ᐃᓱᒪᖅᓲᑕᐅᔪᓂ ᓇᓪᓕᐅᒃᑯᒫᖃᕈᑎᑦ?

ᐊᒥᓲᓂᖅᓴᐃᑦ ᐃᖅᑲᓇᐃᔭᖅᑎᑦ ᐱᑕᖃᕐᒪᑕ ᐃᖅᑲᓇᐃᔭᖅᑎᓄᑦ 
ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᑯᑎᒍᑦ 
ᓇᓗᓇᐃᒃᑯᑕᖃᕐᓂᕐᒥᒃ ᐊᑐᖅᓱᑎᒃ ᐃᖅᑲᓇᐃᔭᕐᕕᖕᒥᒍᑦ. 
ᐋᓐᓂᖅᑐᖃᕐᓂᖅᐸᑦ, ᖃᓂᒪᔪᖃᓕᕐᓂᖅᐸᓪᓘᓐᓃᑦ 
ᐃᖅᑲᓇᐃᔭᕐᓂᖓᑦ ᐱᓪᓗᒍ, ᐃᑲᔫᑎᑖᓲᖑᔪᑦ ᐃᖅᑲᓇᐃᔭᖅᑎᓄᑦ 
ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᑯᑎᒍᑦ.

ᑭᒃᑯᑐᐃᓐᓇᐃᑦ ᓇᓗᓇᐃᒃᑯᑕᖃᙱᑦᑐᑦ ᐃᖅᑲᓇᐃᔭᕐᕕᖕᒥᖕᓂᑦ 
ᓂᐅᕕᕈᓐᓇᖅᐳᑦ ᐊᓯᒃᑲᓐᓂᖏᓐᓂ ᐃᓱᒪᖅᓲᑕᐅᔪᓂ 
ᓇᓪᓕᐅᒃᑯᒫᖃᕈᑎᒥᒃ ᓇᓕᒧᒐᔭᕐᓗᑎᒃ ᐊᓯᖏᑎᑐᑦ 
ᐃᖅᑲᓇᐃᔭᖅᑎᐅᔪᑐᑦ. ᓂᐅᕕᕈᓐᓇᖅᑐᓯ ᑕᐃᒪᐃᑦᑐᒥᒃ 
ᓇᐃᓐᓂᖅᐹᖑᓇᔭᖅᑐᒥᒃ ᐊᑕᐅᓯᕐᒥᒃ ᑕᖅᑭᒧᑦ ᐊᒻᒪᓗ ᐊᖏᓛᖑᔪᒥᒃ 
ᐊᕐᕌᒍᒧᑦ ᐊᑕᐅᓯᕐᒧᑦ ᐃᖅᑲᓇᐃᔭᕐᓂᐅᑉ ᐊᕐᕌᒍᖓᓐᓂ. 
ᐊᓯᒃᑲᓐᓂᖏᓐᓂ ᐃᓱᒪᖅᓲᑕᐅᔪᓂ ᓇᓪᓕᐅᒃᑯᒫᖃᕈᑎᑦ ᐃᓱᓕᓲᖑᔪᑦ 
ᑎᓯᐱᕆ 31-ᒥ ᐊᕐᕌᒍᑕᒫᑦ ᐊᒻᒪ ᓄᑖᕐᖑᖅᑎᑕᐅᖃᑎᑕᕆᐊᖃᖅᐳᑦ 
ᐊᕐᕌᒍᑕᒫᑦ. ᐊᐅᓪᓚᖅᑎᑦᑎᓱᖅᐳᒍᑦ ᐃᖅᑲᐅᒪᒍᑎᓂᒃ ᐊᒻᒪᓗ 
ᓄᑖᕐᖑᕈᑎᓂᒃ ᑕᑕᑎᒐᒃᓴᓂᒃ ᑎᓯᐱᕆ ᐊᑐᓕᕆᐊᕋᐃᖕᒪᑦ. 

ᑕᒪᓐᓇ ᐃᓱᒪᖅᓲᑕᐅᔫᒐᓗᐊᖅ, ᖃᑦᓯᐊᓂᖓᓕ ᐋᖅᑭᐊᓂᒃᓯᒪᓪᓗᓂ 
ᐃᓱᒪᖅᓲᑕᐅᙱᒻᒥᔪᖅ. ᒥᑭᓂᖅᐹᖓ ᒪᓕᒃᑐᖅ ᓴᓇᕕᒡᔪᐊᕐᕕᖕᓂ 
ᐋᖅᑭᒃᑕᐅᓯᒪᔾᔪᑎᖓᓂᒃ, ᐊᒻᒪ ᐊᖏᓂᖅᐹᖓ ᐋᕿᒃᓯᒪᓪᓗᓂ 
ᐊᕐᕌᒍᓕᒫᒧᑦ ᑮᓇᐅᔭᓕᐊᓂᒃ ᐲᖅᓯᕕᐅᓚᐅᖅᑎᓐᓇᒋᑦ 
ᓇᓪᓕᐅᒃᑯᒫᖅᑖᕈᑕᐅᔪᓐᓇᖅᑐᓕᒫᒧᑦ (YMIR). ᐊᕐᕌᒍᑕᒫᓪᓗ 
ᐊᓯᔾᔨᓲᖑᓪᓗᓂ. ᓇᓗᓇᐃᖅᓯᔪᓐᓇᕈᕕᑦ ᑮᓇᐅᔭᓕᐊᑎᑦ 
ᐳᒃᑭᓐᓂᖅᓴᐅᓂᖏᓐᓂᒃ ᓴᓇᕕᒡᔪᐊᓂ ᐊᑐᖅᑕᐅᓱᖅᑐᒃᑯᑦ 
ᕿᑎᓪᓗᐊᖓᓃᒐᔭᖅᑐᓂ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑎᑯᑦ ᖄᖏᖅᑎᑦᑎᒍᓐᓇᖅᑐᑦ ᐃᓕᖕᓂᒃ. 
ᑕᒪᓐᓇ ᖃᐅᔨᒃᑲᐅᑎᖃᖅᑎᑕᐅᒍᓐᓇᖅᑐᖅ ᐱᑕᖃᖅᑎᑕᐅᓗᑎᒃ T4-
ᓂᒃ ᐸᐃᑉᐹᖏᓐᓂᒃ ᑕᒃᑯᓄᖓ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ 
ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᑯᓐᓄᑦ. 

ᐊᖏᖅᑕᐅᒃᐸ ᐆᒃᑑᑎᒋᔭᐅᔪᖅ ᓇᓪᓕᐅᒃᑯᒫᖃᕈᑎ ᐱᒋᐊᓕᓚᖓᔪᖅ 
ᐅᓪᓗᖓᓂ ᐱᑖᕆᔭᐅᓚᐅᕐᓂᖓᓂ ᐆᒃᑐᕋᐅᑦ ᑎᑎᖅᑲᒃᑯᕕᖕᒥ. 
ᑕᐃᒪᓕ ᐱᔪᓐᓇᐅᑎᖃᓕᕋᔭᖅᐳᑎᑦ ᐸᐸᑕᐅᓂᒃᑯᑦ ᒪᓕᒐᖅᑎᒍᑦ 
ᐊᒻᒪ ᐃᑲᔫᑕᐅᕙᒍᑎᖏᑎᒍᑦ. 

ᑭᒃᑯᑎᒍᑦ ᐊᑐᐃᓐᓇᐅᔪᖃᙱᓚᑦ ᓇᓪᓕᐅᒃᑯᒫᖃᕈᑎᓂᒃ 
ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᑯᓐᓄᑦ ᐊᑐᐃᓐᓇᐅᒍᑎᓂᒃ?

ᓇᓪᓕᐅᒃᑯᒫᖃᕈᑎᖃᕈᓐᓇᙱᓚᑎᑦ ᐃᒪᐃᒃᑯᕕᑦ:

1) ᑯᐊᐳᕇᓴᐅᔪᒥ ᐊᖓᔪᖅᑳᖑᒍᕕᑦ;

2) ᓇᖕᒥᓂᖃᕈᕕᑦ ᐱᓯᓇᓯᒥᒃ ᓴᓇᔨᖃᐅᕐᓗᑎᑦ; ᐅᕝᕙᓘᓐᓃᑦ

3) ᐃᒻᒥᓂᖅ ᐃᖅᑲᓇᐃᔭᕐᓗᑎᒃ ᓴᓇᔨᐅᒍᕕᑦ ᓴᓇᔨᖃᙱᓪᓗᑎᒃ.

ᖃᓄᐃᑦᑐᓂᒃ ᐱᓕᐅᓯᐊᒃᓴᖃᖅᐸ ᑖᒃᑯᓇᓂ ᐊᓯᒃᑲᓐᓂᖏᓐᓂ 
ᐃᓱᒪᖅᓲᑕᐅᔪᓂ ᓇᓪᓕᐅᒃᑯᒫᖃᕈᑎᓂ?

ᐱᓕᐅᓯᐊᒃᓴᑦ ᐅᑯᓂᖓ ᐃᓚᖃᖅᐳᑦ:

•ᐊᑭᓕᖅᑕᐅᓗᓂ ᐃᖅᑲᓇᐃᔭᕈᓐᓇᙱᓚᐅᕐᓂᕐᒧᑦ ᑎᑭᓪᓗᒍ 
ᐱᓕᐅᓯᐊᒃᓴᒧᑦ ᐊᖏᕈᑕᐅᓯᒪᓂᕐᒧᑦ;

•ᐋᑭᓕᖅᑕᐅᓂᖏᑦ ᐊᓐᓂᐊᕐᓂᕐᒧᑦ ᐊᑭᓕᕈᑕᐅᒋᐊᖃᓚᐅᖅᑐᑦ;

•ᐋᓐᓂᐊᕐᓂᕐᒧᑦ ᑲᒪᒋᔭᐅᒋᐊᖃᕐᓂᖓ ᐊᒻᒪ ᐃᖅᑲᓇᐃᔭᕐᓂᕐᒧᑦ 
ᐅᑎᕈᓐᓇᖅᑎᑕᐅᓂᖓᑕ ᐃᑲᔪᖅᑕᐅᓂᖓ; ᐊᒻᒪ

•ᐃᓱᓕᕝᕕᖃᙱᑦᑐᒥᒃ ᑐᓂᔭᐅᓂᖅ ᐱᒡᒐᕈᑎᖃᓕᕐᓂᖅᑐᒧᑦ 
(ᐱᒡᒐᕈᑎᖃᓕᕐᓂᕈᕕᑦ ᐋᖅᑭᒃᑕᐅᔪᓐᓇᙱᑦᑐᒥᒃ).

ᐱᓕᐅᓯᐊᖃᙱᒃᑯᒪᓕ ᐊᒻᒪ ᐊᖏᓚᐅᙱᒃᑯᒪ ᐊᓯᒃᑲᓐᓂᖏᓐᓂ 
ᐃᓱᒪᖅᓲᑕᐅᔪᓂ ᓇᓪᓕᐅᒃᑯᒫᖃᕈᑎᓂᒃ?

ᓴᐳᒻᒥᔭᐅᒍᑎᖃᙱᓚᑎᑦ ᐋᓐᓂᖅᑐᓄᑦ ᓇᓪᓕᐅᒃᑯᒫᓕᕆᔨᓄᑦ 
ᐱᖁᔭᖓᒍᑦ ᐊᒻᒪ ᐱᓕᐅᓯᐊᖃᕋᑎᑦ ᐃᖅᑲᓇᐃᔭᖅᑎᓄᑦ 
ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᑯᓐᓂᑦ. 

ᓄᖅᑲᑎᒍᓐᓇᖅᐸᕋ ᐊᓯᒃᑲᓐᓂᖏᓐᓂ ᐃᓱᒪᖅᓲᑕᐅᔪᓂ 
ᓇᓪᓕᐅᒃᑯᒫᖃᕈᑎᒃᑲ?

ᐄ.

ᓄᖅᑲᑎᒍᓐᓇᖅᐸᑦ ᐅᕙᑦᑎᓐᓄᑦ ᑎᑎᕋᕐᓗᑎᑦ. ᓄᖅᑲᑎᒍᓐᓇᖅᑕᕗᑦ 
ᐅᓪᓗᖓᓂ ᑎᑎᖅᑲᕕᑦ ᐅᕙᑦᑎᓐᓄᑦ ᑎᑭᕝᕕᖓ ᐱᒋᐊᕐᓗᒍ.

ᓇᓪᓕᐅᒃᑯᒫᖃᕈᓐᓇᕈᑏᑦ ᐊᑭᓕᖅᑕᐅᓯᒪᙱᓐᓂᖅᐸᑦ ᐅᓪᓗᖓ 
ᐱᔪᓐᓇᕐᕕᖓᑕ ᖄᖏᕐᓂᖅᐸᑦ, ᓄᖅᑲᖅᑎᒍᓐᓇᖅᑕᕗᑦ.

ᖃᓄᕐᓕ ᐱᓇᓱᒍᓐᓇᖅᐳᖓ ᐊᓯᒃᑲᓐᓂᖏᓐᓂ ᐃᓱᒪᖅᓲᑕᐅᔪᓂ 
ᓇᓪᓕᐅᒃᑯᒫᖃᕈᑎᓂᒃ?

ᐱᒋᐊᕈᑎᖓᓂᒃ ᐃᖏᕐᕋᓕᖅᑎᑦᑎᒍᓐᓇᖅᑐᑎᑦ, ᑕᑕᑎᕆᓗᑎᑦ 
ᐱᓇᓱᐊᕈᑎᒥᒃ ᐊᓯᒃᑲᓐᓂᖏᓐᓂ ᐃᓱᒪᖅᓲᑕᐅᔪᓂ 
ᓇᓪᓕᐅᒃᑯᒫᖃᕈᑎᒥᒃ, ᐊᑐᐃᓐᓇᐅᔪᒥᒃ ᐃᑭᐊᕿᔾᔪᑎᒃᑯᑦ, ᐊᒻᒪ 
ᓱᑲᑦᑐᒃᑯᑦ ᐅᕙᓂ  867-873-4596, ᐊᑭᖃᙱᑦᑐᖅ  
1-866-277-3677, ᓄᓇᑦᓯᐊᕐᒥ, ᐅᕝᕙᓘᓐᓃᑦ 867-979-8501, 
ᐊᑭᖃᙱᑦᑐᖅ 1-866-979-8501, ᓄᓇᕗᒻᒥ.

ᐅᖃᓗᒍᓐᓇᕐᒥᔪᓯ ᖃᐅᔨᓴᖅᑎᑦᑎᔨᑦᑎᓐᓄᑦ ᐅᕙᓂ  
1-800-661-0792 ᓄᓇᕗᒻᒥ ᐅᕝᕙᓘᓐᓃᑦ 1-877-404-4407 
ᓄᓇᕗᒻᒥ.

ᑮᓇᐅᔭᓕᐅᕈᑎᖃᕐᓂᕐᒧᑦ 
ᐅᓂᒃᑳᓕᐅᕈᑎᖃᕐᓂᖅ
ᓱᓇᐅᕙ ᐃᖅᑲᓇᐃᔭᖅᑎᑦᑎᔨᑦ ᑮᓇᐅᔭᖅᑖᕆᔭᐅᔪᓂᒃ 
ᐅᓂᒃᑳᓕᐅᕈᑎᖃᕐᓂᖏᑦ? 

ᐃᖅᑲᓇᐃᔭᖅᑎᑦᑎᔨᑦ ᑮᓇᐅᔭᖅᑖᕆᔭᐅᔪᓂᒃ 
ᐅᓂᒃᑳᓕᐅᕈᑎᖃᕐᓂᖏᑦ (EPS) ᐱᒻᒪᕆᐅᓪᓗᑎᒃ ᑕᑕᑎᒐᒃᓴᐅᔪᑦ 
ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᑯᓐᓂᑦ ᑲᑎᖅᓱᖅᑕᐅᖁᓪᓗᒋᑦ ᐱᓯᓇᓯᒋᔭᓂ 
ᐃᖏᕐᕋᑎᑕᐅᓂᖏᓐᓂᒃ ᐊᒻᒪ ᖃᐅᔨᓴᖅᑕᐅᖁᓪᓗᒋᑦ 
(ᐅᕝᕙᓘᓐᓃᑦ ᐲᔭᐃᖁᑎᖏᑎᒍᑦ). ᑕᒪᒃᑯᐊ ᖃᐅᔨᒪᔭᐅᔪᒃᓴᑦ 
ᐊᕐᕌᒍᑕᒫᑦ ᑲᑎᖅᓱᖅᑕᐅᕙᒃᐳᑦ ᐊᒻᒪ ᒪᓕᒐᒃᑯᑦ ᐊᑐᕆᐊᖃᖅᑕᓯ 
ᑕᑕᑎᕆᒋᐊᖃᕐᓂᕐᒥᒃ ᐊᕐᕌᒍᑕᒫᑦ ᐱᓯᓇᓯᒋᔭᓯ ᐃᖏᕐᕋᓂᖓᓂ.

ᑕᑕᑎᒐᒃᓴᖅ ᐱᖓᓲᓕᒪᔪᓂᒃ ᐃᓚᖃᖅᐳᖅ:

1. ᐃᖅᑲᓇᐃᔭᖅᑎᓄᑦ ᐊᑭᓕᖅᑐᐃᔾᔪᑎᑦ ᐊᒻᒪ ᐊᑭᓕᒃᓴᖏᓐᓂᒃ 
ᓇᓚᐅᑦᑖᖅᓯᒪᔪᑦ: ᑖᓐᓇ ᐊᕕᒃᑐᖅᓯᒪᓂᖓ ᐊᐱᕆᔾᔪᑎᖃᖅᑐᖅ 
ᐊᕐᕌᒎᓚᐅᖅᑐᒥᒃ ᐃᖅᑲᓇᐃᔭᖅᑎᓄᑦ ᐊᑭᓕᖅᑐᕈᑕᐅᓚᐅᖅᑐᓂᒃ. 
ᐊᕐᕌᒍᒧᑦ ᖃᐃᕙᓪᓕᐊᔪᒧᑦ ᐊᑭᓕᒃᓴᖏᓐᓂᒃ ᓇᓚᐅᑦᑖᖅᓯᒪᔪᓂᒃ 
ᐊᑐᐃᓐᓇᐅᑎᑎᒋᐊᖃᖅᑐᓯ.

2. ᖃᓄᑐᐃᓐᓇᖅ ᖃᐅᔨᒪᔭᐅᔪᒃᓴᑦ: ᑖᓐᓇ ᐊᕕᒃᑐᖅᓯᒪᓂᖓ 
ᐊᐱᕆᔾᔪᑎᖃᖅᑐᖅ ᑲᒪᒋᔭᖃᖅᓱᓂ ᐱᓯᓇᓯᒋᔭᕕᑦ 
ᐊᐅᓚᓐᓂᒋᔭᖏᓐᓂᒃ, ᐃᓚᖃᖅᓱᓂᒃ ᓇᒦᓐᓂᖓᓂᒃ 
ᐊᒻᒪ ᑐᕌᕈᑎᖓᓂᒃ, ᖃᓄᐃᑦᑑᓂᖓ ᐱᓯᓇᓯᒋᔭᐃᑦ, 
ᓴᓇᕐᕈᑎᕈᓘᔭᐃᓪᓗ ᓱᓇᒃᑯᑖᑦ ᐊᑐᖅᑕᓯ, ᐃᒻᒪᓘᓐᓃᑦ 
ᑳᓐᑐᓛᖃᖅᑐᓂᒃ ᐃᖅᑲᓇᐃᔭᖅᑎᑦᑎᒻᒪᖔᑦᓯ, ᐊᓯᖏᓪᓗ. 

3. ᐃᖅᑲᓇᐃᔭᖅᑐᓕᕆᓂᕐᒧᑦ ᑲᑎᖅᓱᒐᑦ: ᑖᓐᓇ ᐊᕕᒃᑐᖅᓯᒪᓂᖓ 
ᐊᐱᕆᔾᔪᑎᖃᖅᐳᖅ ᖃᑦᓯᓂᒃ ᐃᖅᑲᓇᐃᔭᖅᑎᖃᕐᒪᖔᖅᐱᑦ, 
ᐅᓪᓗ ᓈᓪᓗᒍ ᓴᓇᓗᕐᒪᖔᑕ ᐃᓚᐃᓐᓇᖓᒍᓪᓘᓐᓃᑦ, 
ᐃᑲᕐᕋᖏᑦ ᐱᓇᓱᐊᕈᓯᕐᒥ ᓈᓴᖅᑕᐅᓯᒪᓂᖏᑦ 
ᐃᖅᑲᓇᐃᔭᖅᑎᒧᑦ ᐊᑕᐃᓯᐅᖅᑕᖅᑐᒧᑦ, ᐊᒻᒪ ᖃᑦᓯᓂᒃ ᑕᖅᑭᓂᒃ 
ᐃᖅᑲᓇᐃᔭᓱᕐᒪᖔᑕ ᐊᕐᕌᒍᒥ.

ᐃᖅᑲᓇᐃᔭᖅᑎᓄᑦ ᐊᑭᓕᖅᓱᖅᑕᐅᔾᔪᑎᖏᑕ ᑎᑎᕋᖅᓯᒪᓂᖏᑦ 
ᐊᐅᓪᓚᖅᑎᑕᐅᓚᖓᔪᑦ ᐃᓕᑦᑎᓐᓄᑦ ᐊᕐᕌᒍᓪᓗᐊᖓᑕ 
ᐃᖅᑲᓇᐃᔭᕐᓂᐅᑉ ᐃᓱᐊᓂ. ᐊᑖᓂ ᐃᓚᖓᑕ 72 ᐃᖅᑲᓇᐃᔭᖅᑎᓄᑦ 
ᓇᓪᓕᐅᒃᑯᒫᖏᑕ ᐱᖁᔭᖓᓂ, ᕖᕗᐊᕆ 28 ᐅᓪᓗᕆᔭᐅᓱᕐᒪᑦ 
ᐃᓱᓕᕝᕕᒋᔭᐅᓪᓗᓂ ᐊᐅᓪᓚᖅᑎᑦᑎᒍᓐᓇᕐᓂᕐᒥᒃ ᐃᖅᑲᓇᐃᔭᖅᑎᑦ 
ᑮᓇᐅᔭᓕᐊᖏᑕ ᑎᑎᕋᖅᓯᒪᓂᖏᓐᓂᒃ.

ᖃᓄᐃᓕᒐᔭᖅᐸ ᐊᐅᓪᓚᖅᑎᑦᑎᙱᒃᑯᒪ ᐃᖅᑲᓇᐃᔭᖅᑎᑦ 
ᑮᓇᐅᔭᓕᐊᖏᑕ ᑎᑎᕋᖅᓯᒪᓂᖏᓐᓂᒃ?

ᑎᑭᕝᕕᐅᙱᓐᓂᕈᑦᑕ ᐃᖅᑲᓇᐃᔭᖅᑎᑦ ᑮᓇᐅᔭᓕᐊᖏᑕ 
ᑎᑎᕋᖅᓯᒪᓂᖏᓐᓂᒃ ᕖᕗᐊᕆ 28 ᐅᓪᓗᕆᔭᐅᑎᒥ ᐊᓂᒍᐃᓗᓂ, 
15%-ᑎᒥᒃ ᐊᑭᓖᒋᐊᖃᕋᔭᖅᑐᓯ ᑮᓇᐅᔭᖃᐅᑎᑦᑎᓄᑦ. 
ᑕᒪᓐᓇ ᑐᑭᓕᒃ ᓇᓚᐅᑦᑖᕋᔭᕋᑦᑕ ᐊᕐᕌᒍᒧᑦ ᐃᖅᑲᓇᐃᔭᖅᑎᑦ 
ᐊᑭᓕᒐᒃᓴᐅᒍᑎᖏᓐᓄᑦ 115%-ᖑᓂᕋᖅᑕᐅᓗᓂ ᐊᕿᕌᒎᓚᐅᖅᑐᑉ 
ᐊᑭᓕᐅᑎᒋᓚᐅᖅᑕᖏᑎᒍᑦ ᓇᓚᐅᑦᑖᕈᑎᖏᑎᒍᑦ.

ᐃᖅᑲᓇᐃᔭᖅᑎᑦ ᐊᑭᓕᒃᓴᖏᓐᓂᒃ ᓇᓚᐅᑦᑖᖅᓯᒪᔪᑦ 
ᐊᓯᔾᔨᕆᐊᖃᓚᖓᕙᒃᑲ?

ᐋᕼᐃᓪᓚ. 

ᑐᓂᓯᒋᐊᖃᖅᑐᓯ ᐃᖅᑲᓇᐃᔭᖅᑎᓄᑦ ᐊᑭᓕᖅᑕᐅᓂᖏᑕ 
ᐊᓯᔾᔨᖅᑕᐅᓂᖏᓐᓂᒃ ᑎᑎᕋᖅᓯᒪᔪᓂᒃ ᓇᓗᓇᐃᖅᓯᒐᐃᒍᑦᑎ 
ᐊᑭᓕᖅᑕᐅᓂᖏᑕ ᓇᓚᐅᖅᑖᖅᑕᐅᓂᖏᑦ ᐊᖏᔪᒥᒃ 
ᐊᓯᔾᔨᕌᖓᑕ. ᑕᑕᑎᕐᓗᒍ ᐃᖅᑲᓇᐃᔭᖅᑎᓄᑦ ᐊᑭᓕᖅᑕᐅᓂᖏᑕ 
ᑎᑎᕋᖅᑕᐅᓯᒪᓂᖑᑦ ᐊᐅᓪᓚᖅᑎᓪᓗᒋᓪᓗ ᓱᑲᔪᒃᑯᑦ ᐅᕗᖓ 
867-873-4596, ᐊᕿᖃᙱᑦᑐᒃᑯᑦ 1-866-277-3677, ᓄᓇᑦᓯᐊᕐᒥ 
ᐅᕝᕙᓘᓐᓃᑦ 867-979-8501, ᐊᕿᖃᙱᑦᑐᒃᑯᑦ  
1-866-979-8501, ᓄᓇᕗᒻᒥ.

ᐸᓯᔭᐅᓂᕐᒧᑦ ᐊᑭᓖᑎᑦᑎᔾᔪᑎᖃᖅᐸ ᒥᑭᓗᐊᖅᑐᒥᒃ 
ᓇᓚᐅᖅᑖᕐᓂᕈᒃᑯ ᐃᖅᑲᓇᐃᔭᖅᑎᓄᑦ ᐊᑭᓖᔾᔪᑕᐅᑎᒃᓴᑦ?

ᐋᕼᐃᓪᓚ. 

2009-ᖑᑎᓪᓗᒍ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑎᑯᓐᓂ ᐊᐅᓚᑦᑎᔩᑦ ᑲᑎᒪᔨᖏᑦ 
ᐋᖅᑮᓇᐅᖅᐳᑦ ᐊᑐᐊᒐᕐᒥᒃ ᓈᓴᐅᑎᓕᖕᒥᒃ 02.05-ᒥᒃ, 
ᑮᓇᐅᔭᖅᑖᕆᔭᐅᔪᓂᒃ ᐅᓂᒃᑳᓕᐅᕈᑎᖃᕐᓂᖏᑦ ᐱᓪᓗᒋᑦ. ᑖᓐᓇ 
ᐊᓯᔾᔨᕈᑕᐅᔪᖅ ᓄᑖᒥᒃ ᐋᖅᑮᒍᑎᖃᖅᑎᑕᐅᔪᖅ ᐊᑐᖅᑕᐅᒐᔭᖅᑐᒥᒃ 
ᐊᑐᖅᑕᐅᑐᐃᓐᓇᕆᐊᓕᖕᒥᒃ ᐃᖅᑲᓇᐃᔭᖅᑎᑦᑎᔩᑦ ᖃᐅᔨᒪᓗᑎᒃ 
ᐅᓂᐅᖅᓯᓐᓂᖅᐸᑕ ᐳᒃᑭᓗᐊᕐᓗᒍ ᐃᖅᑲᓇᐃᔭᖅᑎᓄᑦ 
ᐊᑭᓕᖅᑕᐅᓇᔭᖅᑐᓂᒃ ᐃᒪᓐᓇᑎᒋ 25%-ᒥᒃ ᐅᕝᕙᓘᓐᓃᑦ ᐅᖓᑖᓂ 
ᖃᖓᑐᐃᓐᓇᒃᑯᑦ ᐊᕐᕌᒍᒋᔭᐅᔪᒥ. ᐸᓯᔭᐅᓂᕐᒧᑦ ᐊᑭᓖᑎᑦᑎᔾᔪᑎ 
ᓱᓕᒃᑲᓐᓂᖅ ᐃᓚᖃᕆᕗᖅ 10%-ᒥᒃ ᖃᐅᔨᓴᖅᑕᐅᔪᒥ 
ᐳᒃᑭᓗᐊᖅᑐᒥ ᐅᖓᑖᓅᖅᓯᒪᓪᓗᓂ 25%.

2010-ᖑᑎᓪᓗᒍ, ᑖᓐᓇ ᐸᓯᔭᐅᓂᕐᒧᑦ ᐊᑭᓖᑎᑦᑎᒍᑎ 
ᐊᑐᓕᖅᑎᓚᐅᖅᑕᕗᑦ ᐳᒃᑯᓗᐊᖅᑐᓄᑦ ᓇᓚᐅᑦᑕᐃᒍᑕᐅᔪᓄᑦ 
ᐃᖅᑲᓇᐃᔭᖅᑎᓄᑦ ᐊᑭᓕᖅᑕᐅᓪᓗᐊᕈᑎᐅᒐᔭᖅᑐᓄᑦ. 
ᑕᐃᒪᐃᒍᒪᙱᒃᑯᕕᑦ, ᖃᐅᔨᒃᑲᕈᑎᒃᑯᑦ ᓇᓗᓇᖅᓯᒋᐊᖃᖅᐳᑎᑦ 
ᐊᑭᓕᐅᑎᓂᒃ ᐃᖅᑲᓇᐃᔭᖅᑎᓄᑦ ᓇᓚᐅᑦᑖᕈᑕᐅᓯᒪᔪᓂᒃ ᐊᕐᕌᒍᒥ.

ᕿᓚᒥᐅᓂᖅᓴᖅ ᐊᑑᑎᖃᕈᒪ ᐅᕝᕙᓘᓐᓃᑦ ᐊᕐᕌᒍᑉ ᐃᓚᖓᒍᑦ 
ᑮᓇᐅᔭᖃᐅᑎᖃᕈᒪ ᖃᓄᕐᓕ ᐅᓂᒃᑳᓕᐅᕈᑎᒍᓐᓇᖅᐸᒃᑲ 
ᐃᖅᑲᓇᐃᔭᖅᑎᓄᑦ ᐊᑭᓕᐅᑎᐅᔪᑦ?

ᑕᐃᒪᐃᑦᑐᖃᕈᕕᑦ ᕿᓚᒥᐅᓂᖅᓴᖅ ᐊᑑᑎᖃᕈᒪᒍᕕᑦ 
ᐅᕝᕙᓘᓐᓃᑦ ᐊᕐᕌᒍᑉ ᐃᓚᖓᒍᑦ ᑮᓇᐅᔭᖃᐅᑎᖃᕈᕕᑦ, 
ᐅᓂᒃᑳᓕᐅᕈᓐᓇᖅᐳᑎᑦ ᓇᓚᐅᑦᑖᕐᓗᒋᑦ ᖃᓄᑎᒋ 
ᐃᖅᑲᓇᐃᔭᖅᑎᓄᑦ ᐊᑭᓖᓚᖓᓃᑦ ᐱᒋᐊᕐᕕᒋᔭᖅᐱᑦ ᐱᒋᐊᕐᕕᖓᓂ 
ᐊᒻᒪᓗ ᐃᖅᑲᓇᐃᔭᖅᑎᓄᑦ ᐊᑭᓖᓚᐅᖅᑕᑎᑦ ᐱᒋᐊᕐᕕᒋᔭᖅᐱᑦ 
ᐃᓱᐊᓂᓐ. ᑖᓐᓇ ᐱᔪᓐᓇᕈᑎᖃᕐᕕᒋᔭᐃᑦ ᐃᓱᓕᒃᑯᕕᐅᒃ, ᐊᒻᒪᓗ 
ᓴᓇᒃᑲᓐᓂᕐᓂᐊᙱᓐᓇᓱᒋᒍᕕᑦ ᓄᓇᑦᓯᐊᕐᒥ ᓄᓇᕗᒻᒥᓘᓐᓃᑦ 
ᐊᕐᕌᒍᑉ ᐃᓱᐊ ᑎᑭᓪᓗᒍ, ᓄᖅᑲᖅᑎᓐᓇᔭᖅᑕᕗᑦ ᐃᓂᒋᔭᓯ 
ᐊᑐᕐᓂᐊᓕᕐᒥᒍᑦᑎᐅᒃ ᒪᑐᐃᖅᑕᐅᒃᑲᓐᓂᓛᕐᓗᓂ.

ᐊᑭᓖᓂᖅ ᐃᖅᑲᓇᐃᔭᖅᑎᓄᑦ 
ᐊᑦᑕᕐᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑎᑯᓐᓂᒃ
ᖃᖓᓕ ᐊᑭᓕᕋᔭᖅᐸᕋ ᖃᐅᔨᓴᖅᑕᐅᒍᑎᒐ 
(ᐲᔭᐃᖅᑲᑎᓪᓘᓐᓃᑦ)?

ᖃᐅᔨᓴᖅᑕᐅᒍᑏᑦ (ᐲᔭᐃᖅᑲᑎᓪᓘᓐᓃᑦ) ᐊᑭᓕᖅᑕᐅᓱᖅᑐᑦ 
ᐅᓪᓗᑦ 30ᑦ ᐃᓗᐊᓂ ᑎᑭᑕᐅᕝᕕᒋᔭᕐᓂ ᑎᑎᖃᑎᒍᑦ ᐅᓪᓗᖓᒍᑦ. 
ᖃᐅᔨᓴᖅᑕᐅᒍᑏ ᓯᕗᓂᐊᒍᑦ ᑖᔅᓱᒪ ᐅᓪᓗᖓᑕ ᐊᑭᓕᖅᑕᐅᙱᑦᑐᑦ 
ᐊᑭᓕᒃᑲᓐᓂᐊᕐᔪᒍᒻᒥᒃ ᐃᓕᕝᕕᐅᓱᖅᑐᑦ.

ᑖᒃᑯᓄᖓᓕ ᐊᓯᒃᑲᓐᓂᖏᓐᓂ ᐃᓱᒪᖅᓲᑕᐅᔪᓂ 
ᓇᓪᓕᐅᒃᑯᒫᖃᕈᑎᓂ, ᖃᐅᔨᓴᖅᑕᐅᓃᑦ ᒥᑭᓐᓂᖅᓴᐅᒃᐸᑦ 
$1000, ᐊᑭᓕᖅᑕᐅᑲᐅᑎᒋᒋᐊᓕᒃ. ᐅᖓᑖᓅᖅᐸᑦ $1000, 
ᑕᖅᑭᑕᒫᖅᓯᐅᑎᒃᑯᑦ ᐊᑐᐃᓐᓇᐅᔪᒃᑯᑦ ᐋᖅᑮᔪᓐᓇᖅᑐᒍᑦ, ᑭᓯᐊᓂᓕ 
ᓯᕗᓪᓖᑦᑐᒥᒃ ᐊᑭᓕᖅᑕᐅᓂᖓ ᐊᑭᓕᖅᑕᐅᑲᐅᑎᒋᒋᐊᓕᒃ.

ᖃᓄᖅ ᐊᑭᓖᔪᓐᓇᖅᐳᖓ?

ᖃᐅᔨᓴᖅᑕᐅᒍᑏᑦ ᐊᑭᓕᕈᓐᓇᖅᑕᐃᑦ ᓯᒃᑭᑎᒍᑦ ᑖᒃᑯᓄᖓ 
ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᑯᓐᓄᑦ ᓴᓇᓯᒪᔪᒥᒃ, ᑮᓇᐅᔭᖅᑎᒍᑦ ᐅᕝᕙᓘᓐᓃᑦ 
ᐊᐅᒃᑕᔫᒃᑯᑦ ᓂᐅᕕᕈᓐᓇᐅᑎᒃᑯᑦ, ᐊᐅᒃᑕᔫᒃᑯᑦ ᕖᓴᒃᑯᑦ 
ᒫᔅᑐᑳᒃᑯᓪᓘᓐᓃᑦ. 

ᐸᐃᑉᐸᒃᑯᑦ ᐊᒥᓱᓕᖅᑎᒍᓐᓇᖅᑐᓯ ᐊᑭᓖᓂᕐᒧᑦ ᐱᔪᓐᓇᐅᑎᓂᒃ 
ᑕᑕᑎᒐᒃᓴᓂᑦ ᒪᒃᑯᓇᕐᖓᑦ ᐃᑭᐊᕿᔾᔪᑎᒃᑯᑦ  
(www.wscc.nt.ca ᐅᕝᕙᓘᓐᓃᑦ www.wscc.nu.ca).

ᓱᒃᑲᐃᑦᑐᒃᑯᑦ ᑕᖅᑭᑕᒫᑦ ᐸᕐᓇᒃᓯᒪᔪᒥᒃ ᐊᑐᐃᓐᓇᐅᔪᖃᖅᐸ?

ᑕᒪᓐᓇ ᖃᓄᐃᓐᓂᖓᓂᒃ ᒪᓕᒃᑐᖅ.

ᐊᑐᐃᐃᓐᓇᐅᑎᑦᑎᕙᒃᑐᒍᑦ ᐃᒪᐃᓐᓂᕈᑦᑎ:

•ᖃᐅᔨᓴᖅᑕᐅᓂᕆᔭᓯ ᐅᖓᑖᓅᖅᐸᑦ $1,000; ᐅᕝᕙᓘᓐᓃᑦ 

•ᐊᑭᖓ ᑕᒪᒃᑮᓗᒍ ᐊᓯᒃᑲᓐᓂᖏᓐᓂ ᐃᓱᒪᖅᓲᑕᐅᔪᓂ 
ᓇᓪᓕᐅᒃᑯᒫᖃᕈᑎᓂ ᐅᖓᑖᓅᖅᓯᒪᒃᐸᑦ $1,000.

ᕿᓚᒥᐅᓂᖅᓴᖅ ᐊᑑᑎᖃᕈᒪᒍᕕᑦ ᐅᕝᕙᓘᓐᓃᑦ ᐊᕐᕌᒍᑉ 
ᐃᓚᖓᒍᑦ ᑮᓇᐅᔭᒃᓴᓂᒃ ᐊᑭᓕᕆᐊᓕᖕᓂᒃ, ᐊᑕᐅᑦᑎᒃᑯᑦ 
ᐊᑭᓕᖅᓯᒪᔭᕆᐊᖃᖅᑐᑎᑦ ᑕᒪᐃᓐᓂᒃ ᑳᓐᑐᓛ 
ᐱᔭᕆᓚᐅᙱᓐᓂᖓᓂ.

ᖃᓄᐃᓐᓇᔭᖅᐸᓕ ᐊᑭᓖᙱᑦᑕᕈᒪ?

ᑕᒪᓐᓇ ᖃᓄᐃᓐᓂᖓᓂᒃ ᒪᓕᒃᑐᖅ.

ᐃᒪᐃᓕᑐᐃᓐᓇᕆᐊᖃᖅᑐᒍᑦ:

•ᐋᒃᑮᔪᓐᓇᖅᑐᒍᑦ ᐊᑭᓕᒐᒃᓴᖃᖅᑎᑦᑎᓗᑕ 2%-ᒥᒃ ᑕᖅᑭᑕᒫᑦ 
ᑮᓇᐅᔭᖃᐅᑎᓯᓐᓄᑦ;

•ᑮᓇᐅᔭᖃᐅᑎᓯ ᓄᖅᑲᖅᑎᑕᐅᓯᒪᒍᑎᒥᒃ ᐃᓪᓕᕆᔭᐅᓗᓂ;

•ᑭᐅᓗᑕ ᑐᒃᓯᕋᐅᑎᓂᒃ ᓄᐊᖁᔨᔾᔪᑎᓂᒃ ᑮᓇᐅᔭᖃᐅᑎᑦᑎᒃᑯᑦ 
ᐃᒪᓐᓇ ᓴᖅᑭᖅᑎᓯᒪᖁᔭᐅᙱᑦᑐᒥᒃ ᑎᑎᖅᑲᒥᒃ ᐅᕝᕙᓘᓐᓃᑦ 
ᐊᑲᐅᙱᑦᑐᓕᖕᒥᒃ ᐃᓚᐅᓂᖃᖅᑐᒥᒃ ᑎᑎᖅᑲᒥᒃ; ᐊᒻᒪ

•ᐲᖅᑕᐅᓗᓂ ᐊᓯᒃᑲᓐᓂᖏᓐᓂ ᐃᓱᒪᖅᓲᑕᐅᔪᓂ 
ᓇᓪᓕᐅᒃᑯᒫᖃᕈᑎᓯ, ᐱᑕᖃᕈᕕᑦ.

ᖃᓄᐃᑦᑐᖃᖅᑐᒥᒃ 
ᐋᓐᓂᖅᑐᖃᖅᑐᒥᒡᓗ 
ᐅᓂᒃᑲᐅᓯᖃᕐᓂᖅ
ᑭᓲᕙᑦ ᑲᒪᒋᔭᕆᐊᖃᖅᑕᒃᑲ ᐊᑦᑕᕐᓇᖅᑐᓕᕆᓂᕐᒧᑦ?

ᐃᖅᑲᓇᐃᔮᖃᖅᑎᑦᑎᓪᓗᑎᑦ, ᐃᒪᐃᑦᑕᕆᐊᖃᖅᑐᑎᑦ:

•ᐃᖅᑲᓇᐃᔭᕐᕕᖃᖅᑎᑦᑎᔭᕆᐊᖃᖅᑐᑎᑦ ᐊᑦᑕᕐᓇᙱᑦᑐᒥᒃ;

•ᐊᑐᐃᓐᓇᐅᑎᑦᑎᔭᕆᐊᖃᖅᑐᑎᑦ ᐱᖁᑎᓂᒃ ᓴᓇᕐᕈᑎᓂᒡᓗ 
ᐊᑦᑕᕐᓇᙱᑦᑐᓂᒃ ᓴᓇᔭᐅᓯᒪᑦᑎᐊᖅᑐᓂᒡᓗ;

•ᑎᒃᑯᐊᖅᓯᖃᑦᑕᕆᐊᖃᖅᑐᑎᑦ ᐊᐅᓚᑦᑎᔨᐅᔪᓐᓇᑦᑎᐊᖅᑐᓂᒃ 
ᐋᖅᑭᒃᓱᐃᕙᒃᑐᓂᒃ ᐃᖅᑲᓇᐃᔭᑦᑎᐊᖅᑎᒋᔭᕆᐊᖃᕐᓂᕐᓂᒃ 
ᐊᒻᒪ ᒪᓕᒃᑎᑦᑎᔭᕆᐊᖃᓯᖅᖢᑎᒃ ᐊᑐᖅᑕᐅᔭᕆᐊᓕᖕᓂᒃ 
ᐊᑦᑕᕐᓇᖅᑐᖃᖅᑕᐃᓕᑎᑦᑎᓂᕐᒧᑦ;

•ᑐᓴᖅᑎᑦᑎᖃᑦᑕᕆᐊᖃᖅᑕᑎᑦ ᐃᖅᑲᓇᐃᔭᖅᑏᑦ ᐱᔪᓐᓇᐅᑎᒥᓂᒃ, 
ᑲᒪᒋᔭᕆᐊᖃᖅᑕᒥᓂᒃ, ᐊᑐᕆᐊᖃᖅᑕᒥᓂᒡᓗ;

•ᓈᒻᒪᒃᑐᓂᒃ ᐱᓕᒻᒪᒃᓴᖅᑎᑦᑎᔭᕆᐊᖃᖅᑐᑎᑦ ᐃᖅᑲᓇᐃᔮᕐᒧᑦ;

•ᐱᓕᒻᒪᒃᓴᖅᑎᑦᑎᔭᕆᐊᓖᑦ ᐃᖅᑲᓇᐃᔭᖅᑎᓂᒃ 
ᐊᑦᑕᕐᓇᕈᓐᓇᑐᐃᓐᓇᕆᐊᖃᖅᑐᓂᒃ, ᖃᓄᖅ 
ᐊᑐᑦᑎᐊᕆᐊᖃᕐᒪᖔᑕ, ᑲᒪᒋᑦᑎᐊᕆᐊᖃᕐᒪᖔᑕ, 
ᑐᖅᑯᐃᔭᕆᐊᖃᕐᒪᖔᑕ, ᐊᒻᒪ ᐃᒋᑦᑎᐊᕆᐊᖃᕐᒪᖔᑕ 
ᐊᑦᑕᕐᓇᖅᑐᓂᒃ, ᐊᒻᒪ ᖃᓄᖅ ᑐᐊᕕᕐᓇᖅᑐᓕᕆᔭᕆᐊᒃᓴᖅ;

•ᑐᓂᓯᖃᑦᑕᕐᓗᑎᒃ ᓇᖕᒥᓂᖅ ᐊᑦᑕᕐᓈᕿᑦᑕᐃᓕᓂᕐᒧᑦ 
ᐊᑐᖅᑕᐅᔪᒃᓴᓂᒃ ᐊᒻᒪ ᐃᖅᑲᓇᐃᔭᖅᑏᑦ ᐊᑐᕈᓐᓇᖅᑎᓪᓗᒋᑦ 
ᐱᖁᑎᓂᒃ ᐊᑦᑕᕐᓇᙱᑦᑐᒃᑯᑦ;

•ᐃᑲᔪᖅᓱᖃᑦᑕᕐᓗᓂᐅᒃ ᐃᓚᐅᖃᑕᐅᕙᒃᒡᓂᓗ 
ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑦᑕᕐᓈᕿᑦᑕᐃᓕᒪᓂᕐᒧᓪᓗ 
ᑲᑎᒪᔨᕋᓛᒃᓂᑦ;

•ᑎᑭᐅᑎᓗᓂᒋᑦ ᐋᓐᓂᕐᓂᕐᒧᑦ ᑐᐊᕕᕐᓇᖅᑐᓕᕆᓂᕐᒧᑦ 
ᑎᑭᐅᑎᔭᐅᔭᕆᐊᓕᖕᓂᑦ; ᐊᒻᒪ

•ᐅᓂᒃᑲᐅᓯᕆᕙᒡᓗᓂᒋᑦ ᐃᖅᑲᓇᐃᔭᕐᕕᖕᒥ ᖃᓄᐃᑦᑐᖃᕌᖓᑦ 
ᐋᓐᓂᖅᑐᖃᕌᖓᓪᓗ  (ᒪᓕᒃᑕᐅᔭᕆᐊᖃᖅᑐᑎᑐᑦ ᒪᓕᒐᖅᑎᒍᑦ).

ᑭᓲᕙᑦ ᐃᖅᑲᓇᐃᔭᖅᑎᑎᑦ ᐊᑦᑕᕐᓇᖅᑐᓕᕆᓂᕐᒧᑦ 
ᑲᒪᒋᔭᕆᐊᖃᖅᑕᖏᑦ?

ᐃᖅᑲᓇᐃᔭᖅᑏᑦ ᐃᒪᐃᑦᑕᕆᐊᖃᖅᑐᑦ:

•ᐃᖅᑲᓇᐃᔭᕆᐊᖃᖅᑐᑦ ᐊᑦᑕᕐᓇᙱᑦᑐᒃᑯᑦ ᐊᒻᒪ 
ᒪᓕᒋᐊᖃᖅᖢᑎᒃ  ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪ 
ᐊᑦᑕᕐᓇᖅᑐᓕᕆᓂᕐᒧᑦ ᒪᓕᒐᕐᓂᒃ;

•ᐱᓕᒻᒪᒃᓴᖅᑎᑕᐅᔪᒪᓂᕋᕆᐊᖃᖅᑐᑦ 
ᐱᓕᒻᒪᒃᓴᖅᑕᐅᑎᑦᑕᕆᐊᖃᕈᑎᒃ;

•ᓇᖕᒥᓂᖅ ᐋᓐᓂᖅᑕᐃᓕᔾᔪᑎᓂᒃ ᐊᑐᕆᐊᖃᖅᑐᑦ 
ᐊᑐᕆᐊᖃᕌᖓᑎᒃ;

•ᐅᓂᒃᑳᕆᐊᖃᓲᖑᔪᑦ ᐋᓐᓂᕌᖓᒥᒃ ᐃᖅᑲᓇᐃᔮᖃᕐᕕᒋᔭᒥᓄᑦ 
ᐅᕙᑦᑎᓐᓄᓪᓗ; ᐊᒻᒪ

•ᐅᓂᒃᑳᕆᐊᖃᓲᖑᔪᑦ ᐋᓐᓂᖅᑐᖃᖅᑎᓪᓗᒍ ᑐᐊᕕᕐᓇᖅᑐᒃᑯᑦ 
ᑲᒪᒋᔭᐅᔪᖃᕆᐊᖃᕌᖓᑦ.

ᒪᓕᒋᐊᖃᖅᐸᒃᑲ ᐊᑦᑕᕐᓇᖅᑐᓕᕆᓂᕐᒧᑦ ᐱᖁᔭᐃᑦ ᐊᒻᒪ 
ᐊᑐᖅᑕᐅᔭᕆᐊᖃᖅᑐᑦ ᐅᕝᕙᓘᓐᓃᑦ ᐅᔭᕋᖕᓂᐊᕐᕕᖕᓂ 
ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪ ᐊᑦᑕᕐᓇᖅᑐᓕᕆᓂᕐᒧᑦ ᐱᖁᔭᐃᑦ 
ᐊᒻᒪ ᐊᑐᖅᑕᐅᔭᕆᐊᖃᖅᑐᑦ ᓇᖕᒥᓂᖅ ᐃᖅᑲᓇᐃᔮᖃᕈᒪ?

ᐄ.

ᓱᖁᑕᐅᓇᓂ ᓇᖕᒥᓂᖅ ᐃᖅᑲᓇᐃᔮᖃᕐᒪᖔᖅᐱᑦ, 
ᐃᖅᑲᓇᐃᔮᖃᖅᑎᑦᑎᔪᓕᒫᑦ ᒪᓕᒃᑕᐅᔭᕆᐊᖃᓲᖑᕗᑦ ᒪᓕᒐᐃᑦ 
ᐊᑐᐊᒐᐃᓪᓗ.

ᒪᓕᙱᒃᑯᕕᒋᑦ ᐱᖁᔭᐃᑦ ᐊᒻᒪ ᐊᑐᐊᒐᐃᑦ, ᐱᔪᓐᓇᕐᓂᖃᖅᑐᒍᑦ 
ᐃᒪᓐᓇᐅᔭᕆᐊᒃᓴᖅ:

•ᑎᓕᔪᓐᓇᖅᑕᑦᑎᒋᑦ ᒪᓕᒐᕐᓂᒃ ᒪᓕᒋᐊᒃᓴᖅ;

•ᑎᓕᓯᔾᔪᑎᒥᒃ ᐃᖅᑲᓇᐅᔭᕈᓐᓃᕐᓂᕐᒧᑦ ᑐᓂᓯᔪᓐᓇᖅᑐᒍᑦ; ᐊᒻᒪ

•ᐱᒋᐊᖅᑎᑦᑎᔪᓐᓇᖅᑐᒍᑦ ᒪᓕᒐᓕᐅᕐᕕᒃᑰᖅᑎᑦᑎᓂᕐᓂᒃ.

ᖃᓅᓇᔭᖅᐳᖓ ᐃᖅᑲᓇᐃᔭᖅᑎ ᐋᓐᓂᖅᐸᑦ 
ᐃᖅᑲᓇᐃᔭᖅᑎᓪᓗᒍ?

ᐃᖅᑲᓇᐃᔮᖃᖅᑎᑦᑎᓪᓗᑎᑦ, ᐃᒪᐃᑦᑕᕆᐊᖃᕋᔭᖅᑐᑎᑦ:

•ᐋᓐᓂᖅᑐᒥᒃ ᑐᐊᕕᕐᓇᖅᑐᒃᑯᑦ ᑲᒪᒋᔭᕆᐊᖃᕋᔭᖅᑕᐃᑦ;

•ᖃᓂᓛᖑᔪᒧᑦ ᓘᒃᑖᓕᐊᖅᑎᑕᐅᓂᖅ;

•ᑕᑕᑎᕆᐊᓂᒡᓗᓂ ᐱᔭᐅᑎᑦᑎᓗᓂᓗ ᐃᖅᑲᓇᐃᔭᖅᑎᓄᑦ 
ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᑦ 
ᓇᓪᓕᐅᒃᑯᒫᖅᑖᕋᓲᑎᖓᓂᒃ: ᐃᖅᑲᓇᐃᔮᖃᖅᑎᑦᑎᔾᑦ 
ᐋᓐᓂᕐᓂᕋᐃᔾᔪᑎᒧᑦ ᑕᑕᑎᒐᒃᓴᖁᑎᖓ;

•ᐃᖅᑲᓇᐃᔭᖅᑎᖁᑎᒋᔭᑦ ᓇᓕᖅᑲᕆᔭᖓᓂᒃ ᑕᑕᑎᐊᓂᒃᓯᒪᔪᒥᒃ 
ᐱᑎᓪᓗᒍ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᑦ ᓇᓪᓕᐅᒃᑯᒫᖅᑖᕋᓲᑎᖓᓂᒃ: 
ᐃᖅᑲᓇᐃᔮᖃᖅᑎᑦᑎᔾᑦ ᐋᓐᓂᕐᓂᕋᐃᔾᔪᑎᒧᑦ ᑕᑕᑎᒐᒃᓴᖁᑎᖓ;

•ᐸᐸᑐᑦᑎᐊᕐᓗᑎᑦ ᑎᑎᕋᐅᓯᕆᓯᒪᔭᓂᒃ ᐱᔾᔪᑎᖃᖅᑐᓂᒃ 
ᖃᓄᐃᓐᓂᐅᓚᐅᖅᑐᒥᒃ (ᖃᓄᐃᑦᑐᖃᓚᐅᖅᐸ, ᓇᓂ 
ᑕᐃᒪᐃᓕᓐᓂᖅᐸ, ᖃᓄᐃᒻᒪᑦ ᑕᐃᒪᐃᑦᑐᖃᕐᓂᖅᐸ, ᑭᒃᑯᑦ 
ᖃᐅᔨᔪᕕᓂᐅᕙᑦ, ᐊᓯᖏᓪᓗ);

•ᐱᔭᕇᖅᓯᓗᑎᑦ ᖃᓄᐃᑦᑐᖃᕐᓂᕐᒧᑦ ᖃᐅᔨᓴᕈᑕᐅᔪᒥᒃ 
ᐅᓂᒃᑳᓕᐊᒥᒃ ᓇᓕᖅᑲᖏᓐᓂᒡᓗ ᐱᔭᐅᑎᑦᑎᓗᑎᑦ 
ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑎᑦ ᐋᓐᓂᖅᑕᐃᓕᑎᑦᑎᓂᕐᒧᑦ 
ᐱᔨᑦᑎᕋᐅᑎᓕᕆᔨᒃᑯᓐᓄᑦ; ᐊᒻᒪ

•ᐊᑐᖅᑕᐅᑎᑦᑎᓗᑎᑦ ᓇᐅᑦᑎᖅᓱᕐᓗᑎᓪᓗ ᐊᑐᖅᑕᐅᓪᓗᐊᖅᑐᑦ 
ᐋᖅᑭᒃᓯᒋᐊᕈᑕᐅᔪᑦ ᐊᐅᓚᑕᐅᓂᖓᓄᑦ ᐊᑦᑕᕐᓇᕈᓐᓇᖅᑐᖅ.

ᑭᓲᕙᑦᐱᓕᕆᐊᕆᔭᕆᐊᓕᖁᑎᒋᔭᒃᑲ ᖃᓄᐃᑦᑐᖃᕐᓂᕐᒧᑦ 
ᐅᓂᒃᑳᓕᐊᒥ?

ᑖᓐᓇ ᓴᖅᑭᔮᕈᑎ ᓇᓗᓇᐃᖅᓯᓯᒪᕗᖅᐱᓕᕆᐊᕆᔭᕆᐊᓕᖁᑎᒋᔭᕐᓂᒃ 
ᖃᓄᐃᑦᑐᖃᕐᓂᕐᒧᑦ ᐅᓂᒃᑳᓕᐊᒥ.

ᖃᓄᐃᓐᓂᐅᔪᖅ

ᑐᖁᓂᖅ

ᖃᓄᐃᑦᑐᖃᖅᐸᑦ 
ᐋᓐᓂᕐᔪᐊᖅᑐᖃᕐᓗᓂ 
ᖃᓄᐃᓐᓂᖅᑕᖃᖅᐸᓪᓘᓐᓃᑦ 
ᐱᕐᔪᐊᖑᔪᒥᒃ

ᐃᖅᑲᓇᐃᔭᖅᑏᑦ 
ᓇᓪᓕᐅᒃᑯᒫᖏᓐᓄᑦ ᐱᖁᔭᐃᑦ

ᐅᓪᓗᑦ ᐱᖓᓱᑦ ᐃᓗᐊᓂ ᑕᑕᑎᕆᓗᑎᑦ 
ᓇᒃᓯᐅᔾᔨᓗᑎᓪᓗ ᐃᖅᑲᓇᐃᔭᖅᑎᓄᑦ 
ᐊᑦᑕᕐᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓂᑦ 
ᓇᓪᓕᐅᑯᒫᖅᑖᕋᓱᐊᕐᓂᖅ: 
ᐃᖅᑲᓇᐃᔮᖃᖅᑎᑦᑎᔫᑉ 
ᐅᓂᒃᑳᓕᐊᖓ ᐋᓐᓂᖅᑑᑉ 
ᑐᖁᓂᖓᓄᑦ ᑕᑕᑎᕈᑎᒥᒃ.

ᐊᑦᑕᕐᓇᖅᑐᓕᕆᓂᕐᒧᑦ 
ᐱᖁᔭᖅ &ᑕᒪᐃᑎᒎᖓᔪᓄᑦ 
ᐊᑦᑕᕐᓇᖅᑐᓕᕆᓂᕐᒧᑦ 
ᐊᑐᖅᑕᐅᔭᕆᐊᓖᑦ

ᐃᕐᖐᓐᓇᖅ ᐅᓂᒃᑳᕐᕕᒋᓗᒍ 
ᐃᖅᑲᓇᐃᔭᖅᑎᓄᑦ 
ᐊᑦᑕᕐᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓂ 
ᐊᑦᑕᕐᓇᖅᑐᖃᖅᑕᐅᓕᒪᑎᑦᑎᔨᑦ 
ᐊᖓᔪᖅᑳᖓ.

ᐅᔭᕋᖕᓂᐊᕐᕕᖕᓂᐋᓐᓂᐊᖃᕐᓇ- 
ᙱᑦᑐᓕᕆᓂᕐᒧᑦ ᐊᒻᒪ  
ᐊᑦᑕᕐᓇᖅᑐᓕᕆᓂᕐᒧᑦ  
ᐱᖁᔭᖅ & ᐊᑐᖅᑕᐅᕆᐊᓖᑦ

ᐃᕐᖐᓐᓇᖅ ᐅᓂᒃᑳᕐᕕᒋᓗᒍ 
ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ 
ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᒃᑯᓐᓂ ᖃᐅᔨᓴᖅᑎ 
ᐅᔭᕋᖕᓂᐊᕐᕕᖕᓂᒃ.

ᐅᓂᒃᑲᐅᓯᖃᕆᐊᖃᕈᕕᑦ ᐃᖅᑲᓇᐃᔭᕐᕕᖕᒥ ᖃᓄᐃᑦᑐᖃᕐᓂᕐᒥᒃ, ᐅᖄᓚᕕᒋᓗᒍ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑎᑦ 24-ᐃᑲᕐᕋᑦ ᖃᓄᐃᑦᑐᖃᕐᓂᖓᓄᑦ ᐅᓂᒃᑳᕐᓂᕐᒧᑦ ᐅᖄᓚᐅᑦ ᐅᕙᓂ 1-800-661-0792.

ᐅᓪᓗᑦ ᐱᖓᓱᑦ ᐃᓗᐊᓂ 
ᑕᑕᑎᕆᓗᑎᑦ ᓇᒃᓯᐅᔾᔨᓗᑎᓪᓗ 
ᐃᖅᑲᓇᐃᔭᖅᑎᓄᑦ 
ᐊᑦᑕᕐᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓂᑦ 
ᓇᓪᓕᐅᑯᒫᖅᑖᕋᓱᐊᕐᓂᖅ: 
ᐃᖅᑲᓇᐃᔮᖃᖅᑎᑦᑎᔫᑉ 
ᐅᓂᒃᑳᓕᐊᖓ ᐋᓐᓂᖅᑐᖃᕐᓂᖓᓂᒃ 
ᑕᑕᑎᕈᑎᒥᒃ. 
ᐃᖅᑲᓇᐃᔭᖅᑎ ᑕᑕᑎᕆᓗᓂ 
ᓇᒃᓯᐅᔾᔨᓗᓂᓗ ᐃᖅᑲᓇᐃᔭᖅᑎᓄᑦ 
ᐊᑦᑕᕐᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓂᑦ 
ᓇᓪᓕᐅᑯᒫᖅᑖᕋᓱᐊᕐᓂᖅ: 
ᐃᖅᑲᓇᐃᔭᖅᑎᐅᑉ ᐅᓂᒃᑳᓕᐊᖓ 
ᐋᓐᓂᕐᓂᕐᒥᓄᑦ ᑕᑕᑎᕈᑎᒥᒃ.

ᐃᖃᕐᕋᑦ 24 ᐃᓗᐊᓗᓂ 
ᑎᑎᕋᖅᓯᒪᔪᒥᒃ ᐅᓂᒃᑳᓕᐅᕐᕕᒋᓗᒍ 
ᐅᓂᒃᑳᕐᕕᒋᓗᒍᓘᓐᓃᑦ 
ᐃᖅᑲᓇᐃᔭᖅᑎᓄᑦ 
ᐊᑦᑕᕐᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓂ 
ᐊᑦᑕᕐᓇᖅᑐᖃᖅᑕᐅᓕᒪᑎᑦᑎᔨᑦ 
ᐊᖓᔪᖅᑳᖓ.

ᐃᕐᖐᓐᓇᖅ ᐅᓂᒃᑳᕐᕕᒋᓗᒍ 
ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ 
ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓂ 
ᖃᐅᔨᓴᖅᑎ ᐅᔭᕋᖕᓂᐊᕐᕕᖕᓂᒃ. 

ᐃᖃᕐᕋᑦ 72 ᐃᓗᐊᓂ ᑎᑎᕋᖅᓯᒪᔪᒥᒃ 
ᐅᓂᒃᑳᓕᐅᕐᕕᒋᓗᒍ ᐃᖅᑲᓇᐃᔭᖅᑎᓄᑦ 
ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᒃᑯᓐᓂ ᖃᐅᔨᓴᖅᑏᑦ 
ᐊᖏᔪᖅᑳᖓ ᐅᔭᕋᖕᓂᐊᕐᕕᖕᓂᒃ.

ᖃᓄᐃᑦᑐᖃᖅᐸᑦ 
ᐋᓐᓂᕐᔪᐊᕐᓂᖅᑕᖃᙱᓪᓗᓂ

ᐅᓪᓗᑦ ᐱᖓᓱᑦ ᐃᓗᐊᓂ  
ᑕᑕᑎᕆᓗᑎᑦ ᓇᒃᓯᐅᔾᔨᓗᑎᓪᓗ 
ᐃᖅᑲᓇᐃᔭᖅᑎᓄᑦ 
ᐊᑦᑕᕐᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓂᑦ 
ᓇᓪᓕᐅᑯᒫᖅᑖᕋᓱᐊᕐᓂᖅ: 
ᐃᖅᑲᓇᐃᔮᖃᖅᑎᑦᑎᔫᑉ 
ᐅᓂᒃᑳᓕᐊᖓ 
ᐋᓐᓂᖅᑐᖃᕐᓂᖓᓂᒃ 
ᐃᖅᑲᓇᐃᔮᖃᖅᑎᑦᑎᔫᑉ 
ᐅᓂᒃᑳᓕᐊᖓ 
ᐋᓐᓂᖅᑐᖃᕐᓂᖓᓂᒃ ᑕᑕᑎᕈᑎᒥᒃ. 
ᐃᖅᑲᓇᐃᔭᖅᑎ ᑕᑕᑎᕆᓗᓂ 
ᓇᒃᓯᐅᔾᔨᓗᓂᓗ ᐃᖅᑲᓇᐃᔭᖅᑎᓄᑦ 
ᐊᑦᑕᕐᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓂᑦ 
ᓇᓪᓕᐅᑯᒫᖅᑖᕋᓱᐊᕐᓂᖅ: 
ᐃᖅᑲᓇᐃᔭᖅᑎᐅᑉ ᐅᓂᒃᑳᓕᐊᖓ 
ᐋᓐᓂᕐᓂᕐᒥᓄᑦ ᑕᑕᑎᕈᑎᒥᒃ.

ᑕᖅᑭᐅᑉ ᐃᓗᐊᓂ 
ᖃᓄᐃᓐᓂᐅᓚᐅᖅᑐᒥᒃ 
ᐅᓂᒃᑳᓕᐅᕐᕕᒋᓗᒍ 
ᐃᖅᑲᓇᐃᔭᖅᑎᓄᑦ 
ᐊᑦᑕᕐᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓂ 
ᐊᑦᑕᕐᓇᖅᑐᖃᖅᑕᐅᓕᒪᑎᑦᑎᔨᑦ 
ᐊᖓᔪᖅᑳᖓ. ᐅᓂᒃᑳᓕᐊᖅ 
ᐊᑎᓕᐅᖅᑕᐅᓯᒪᔭᕆᐊᖃᖅᐳᖅ 
ᐋᓐᓂᖅᑐᒥᒃ ᑐᐊᕕᕐᓇᖅᑐᓕᕆᔨᒧᑦ.

ᑕᖅᑭᑕᒫᑦ ᑎᑎᕋᖅᓯᒪᔪᒥᒃ 
ᐅᓂᒃᑳᓕᐅᕐᕕᒋᓗᒍ 
ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ 
ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᒃᑯᓐᓂ ᖃᐅᔨᓴᖅᑏᑦ 
ᐊᖏᔪᖅᑳᖓ ᐅᔭᕋᖕᓂᐊᕐᕕᖕᓂᒃ.

ᖃᓄᐃᑦᑐᖃᖅᐸᑦ  
ᐋᓐᓂᖅᑐᖃᕐᓇᓂ

ᐅᓂᒃᑳᓕᐊᖅᑕᖃᕆᐊᖃᙱᓚᖅ. ᑕᑯᓗᒍ ᖃᓄᐃᑦᑐᖃᕐᓂᖅ 
ᐱᒻᒪᕆᐅᔪᒥᒃ ᖁᓛᓂ.

ᖃᓄᐃᓐᓂᐅᔪᖅ ᐊᑦᑕᕐᓇᖅᑑᓈᕆᔭᐅᒃᐸᑦ: 

-ᐃᖃᕐᕋᑦ 24 ᐃᓗᐊᓂ ᐅᓂᒃᑳᕐᕕᒋᓗᒍ 
ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ 
ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓂ 
ᖃᐅᔨᓴᖅᑎ ᐅᔭᕋᖕᓂᐊᕐᕕᖕᓂᒃ; ᐊᒻᒪ 

- ᐃᖃᕐᕋᑦ 72 ᐃᓗᐊᓂ ᑎᑎᕋᖅᓯᒪᔪᒥᒃ 
ᐅᓂᒃᑳᓕᐅᕐᕕᒋᓗᒍ ᐃᖅᑲᓇᐃᔭᖅᑎᓄᑦ 
ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᒃᑯᓐᓂ ᖃᐅᔨᓴᖅᑏᑦ 
ᐊᖏᔪᖅᑳᖓ ᐅᔭᕋᖕᓂᐊᕐᕕᖕᓂᒃ.

ᐊᓯᖏᑦ ᐊᐱᖅᑯᑕᐅᒐᔪᒃᑐᑦ
ᑭᓲᖕᒪᑦ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᑦ?

ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᑦ ᓇᓪᓕᐅᒃᑯᒫᖑᕗᖅ 
ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔮᖃᖅᑎᑦᑎᔪᓄᓪᓗ 
ᓇᓪᓕᐅᒃᑯᒫᖅᑖᕐᓇᖅᖢᓂᓗ ᐃᖅᑲᓇᐃᔭᖅᑐᖃᖅᑎᓪᓗᒍ 
ᐋᓐᓂᖅᑐᖃᖅᐸᑦ. ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᑦ 
ᐱᑕᖃᕆᐊᖃᖅᑐᑦ ᒪᓕᒐᖅᑎᒍᑦ.

ᓄᓇᑦᓯᐊᕐᒥ ᓄᓇᕗᒻᒥᓗ, ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ 
ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᑦ ᑲᒪᒋᔭᖃᕆᐊᖃᖅᑐᑦ 
ᐊᑐᐃᓐᓇᐅᑎᑦᑎᓂᕐᒥᒃ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᓐᓂᒃ. 
ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᒃᑯᑦ ᐊᐅᓚᑦᑎᕙᒃᑐᑦ ᐃᖅᑲᓇᐃᔭᖅᑏᑦ 
ᓇᓪᓕᐅᒃᑯᒫᖏᓐᓄᑦ ᐱᖁᔭᐃᑦ, ᐊᑦᑕᕐᓇᖅᑐᓕᕆᓂᕐᒧᑦ ᐱᖁᔭᐃᑦ, 
ᐅᔭᕋᓐᓂᐊᕐᕕᓐᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪ 
ᐊᑦᑕᕐᓇᖅᑐᓕᕆᓂᕐᒧᑦ ᐱᖁᔭᐃᑦ, ᖄᖅᑕᔫᑦ ᐊᑐᖅᑕᐅᓂᖏᓐᓄᑦ 
ᐱᖁᔭᐃᑦ , ᐊᒻᒪ ᐊᒃᑐᐊᔪᓂᒃ ᐊᑐᖅᑕᐅᔭᕆᐊᖃᖅᑐᓂᒃ.

ᖁᑦᑎᖕᓂᖅᐹᖑᓂᖃᖅᐸ ᑮᓇᐅᔭᓕᐊᕆᔭᐅᔪᓂᒃ 
ᐅᓂᒃᑲᐅᓯᕆᔭᕆᐊᖃᖅᑕᓐᓂᒃ ᐊᑐᓂ ᐃᖅᑲᓇᐃᔭᖅᑎᒧᑦ?

ᐄ.

ᑖᒃᑯᐊ ᐊᕐᕌᒍᓕᒫᒧᑦ ᑮᓇᐅᔭᓕᐊᓂᒃ ᐲᖅᓯᕕᐅᓚᐅᖅᑎᓐᓇᒋᑦ 
ᓇᓪᓕᐅᒃᑯᒫᖅᑖᕈᑕᐅᔪᓐᓇᖅᑐᓕᒫᖑᕗᔪᑦ (YMIR), 
ᐋᖅᑭᒃᑕᐅᕙᒃᑐᑦ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓂ ᐊᐅᓚᑦᑎᔨᓄᑦ ᑲᒪᔨᒃᑯᓐᓄᑦ 
ᐊᕐᕌᒍᑕᒫᑦ. ᖁᑦᑎᖕᓂᖅᐹᖑᕗᖅ ᐊᑐᓂ ᐃᖅᑲᓇᐃᔭᖅᑐᒧᑦ 
ᐊᑭᓕᖅᓂᕋᐃᔭᕆᐊᖃᖅᑕᐃᑦ ᐃᖅᑲᓇᐃᔮᖃᖅᑎᑦᑎᔪᑦ 
ᐊᑭᓕᕐᓂᕆᐃᔾᔪᑎᓂ. 

ᐊᑐᖃᑦᑕᕐᒥᔭᕗᑦ ᐊᕐᕌᒍᓕᒫᒧᑦ ᑮᓇᐅᔭᓕᐊᓂᒃ 
ᐲᖅᓯᕕᐅᓚᐅᖅᑎᓐᓇᒋᑦ ᓇᓪᓕᐅᒃᑯᒫᖅᑖᕈᑕᐅᔪᓐᓇᖅᑐᓕᒫᖑᕗᔪᑦ 
ᓇᓗᓇᐃᖅᓯᓂᕐᒧᑦ ᓇᓪᓕᐅᒃᑯᒫᖅᑖᖅᑎᑦᑎᔪᓐᓇᖅᑕᓕᒫᑦᑎᓐᓂᒃ 
ᐋᓐᓂᖅᓯᒪᔪᒧᑦ ᐃᖅᑲᓇᐃᔭᖅᑎᒧᑦ ᐊᕐᕌᒍᒥ.

ᑭᒃᓇ ᐃᖅᑲᓇᐃᔭᖅᑎᐅᓈᕆᔭᐅᕙ?

ᑖᓐᓇ ᐃᖅᑲᓇᐃᔭᖅᑎᐅᕗᖅ ᓇᖕᒥᓂᖅ 
ᐃᖅᑲᓇᐃᔭᕐᓂᖓᓂᒃ ᓇᓗᓇᐃᖅᑕᐅᙱᑦᑐᖅ. ᑳᓇᕌᑎᒍᑦ 
ᐃᖅᑲᓇᐃᔭᖃᑦᑕᖅᓯᐊᕆᔭᕗᑦ, ᐃᖅᑲᓇᐃᔮᖃᖅᑎᑦᑎᔪᓪᓗ 
ᑖᒃᑯᓂᖓ ᐃᖅᑲᖅᑐᐃᕕᒃᑰᖅᑎᑕᐅᔪᓐᓇᖅᑐᑦ ᓇᓗᓇᐃᖅᑕᐃᓂᕐᓄᑦ 
ᐃᖅᑲᓇᐃᔭᕐᓂᕐᒨᖓᔪᓂ ᑳᓐᑐᕌᒥᓂᑦ.

ᐱᓯᓇᓯᖃᕈᓐᓇᐅᑎᒐ ᓚᐃᓴᓐᓯ ᑲᔪᓯᑏᓐᓇᕋᓱᒃᑲᒃᑯ; 
ᐊᑐᐊᖅᓯᓂᐊᕐᓂᕋᐅᑎᒥᒃ ᑎᑎᖅᑲᖃᕆᐊᖃᖅᐳᖓ?

ᓄᓇᑦᓯᐊᕐᒥ, ᐱᓯᓇᓯᖃᕈᓐᓇᐅᑏᑦ ᓚᐃᓴᓐᓯ ᑲᔪᓯᑎᒃᑲᓐᓂᕋᓱᒃᑯᖕᓂ 
ᓄᓇᓖᑦ ᒐᕙᒪᖏᑎᒍᑦ ᐊᑐᐊᖅᓯᓂᐊᕐᓂᕋᐅᑎᒥᒃ 
ᑎᑎᖅᑲᖃᕆᐊᖃᙱᓚᑎᑦ.

ᓄᓇᕗᒻᒥ, ᓇᓗᓇᐃᒃᑯᑕᖃᕆᐊᖃᖅᐳᑎᑦ ᐊᑐᐊᖅᓯᓂᐊᕐᓂᕋᐅᑎᒥᒃ 
ᐱᓯᓇᓯᖃᕈᓐᓇᐅᑎᒥᒃ ᓚᐃᓴᓐᓯᑖᕐᓂᐊᕈᕕᑦ. ᑐᒃᓯᕋᕈᓐᓇᖅᐳᑎᑦ 
ᓇᓄᓇᐃᑕᖃᕆᐊᖃᖅᐳᑎᑦ ᐊᑐᐊᖅᓯᓂᐊᕐᓂᕋᐅᑎᒥᒃ 
ᐱᓯᓇᓯᖃᕈᓐᓇᐅᑎᒥᒃ ᓚᐃᓴᓐᓯᑖᕐᓂᐊᕈᕕᑦ. ᑐᒃᓯᕋᕈᓐᓇᖅᐳᑎᑦ 
ᓇᓗᓇᐃᒃᑯᑎᒥᒃ ᐃᖃᓗᖕᓂ ᐊᒡᓚᒡᕕᒃᐳᑦ ᐅᖄᓚᕕᒋᓗᒍ  
1-877-404-4407.

ᒪᓕᒐᖃᕐᕕᐅᖃᑎᒌᒃᑐᓄᑦ ᓄᓇᒃᑰᕈᑎᓂᒃ ᐊᖁᓐᓂᕐᒧᑦ 
ᐊᖏᖃᑎᒌᒍᑎᒥ ᐃᓚᐅᕙ ᓯᑯᒥ ᐊᖅᑯᑎ?

ᐋᒃᑲ.

ᒪᓕᒐᖃᕐᕕᐅᖃᑎᒌᒃᑐᓄᑦ ᓄᓇᒃᑰᕈᑎᓂᒃ ᐊᖁᓐᓂᕐᒧᑦ 
ᐊᖏᖃᑎᒌᒍᑎᒥ ᐃᓚᐅᑐᐃᓐᓇᖅᐳᖅ ᐊᖁᑎ ᓇᓕᒐᖃᕐᕕᐅᔪᒥᑦ 
ᒪᓕᒐᖃᕐᕕᐅᔪᒧᑦ ᐊᒡᔭᖅᓯᓂᕐᒧᑦ ᐊᐃᒃᖠᓂᕐᒧᓪᓗ ᓂᐅᕕᐊᒃᓴᓂᒃ.  
ᓄᓇᑦᓯᐊᑉ ᐃᓗᐊᓂ. ᓄᓇᒃᑰᕈᑎᓂᒃ ᐊᖁᑏᑦ ᓯᑯᒥ ᐊᖅᑯᑎᒧᑦ 
ᐊᑎᓕᐅᖅᑕᐅᔭᕆᐊᖃᑦᑐᑦ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓄᑦ.

ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᑦ ᐃᑲᔫᓯᐊᑦ ᐃᓐᑲᒻᑖᒃᓰᔭᕈᑕᐅᔭᕆᐊᖃᖅᐸᑦ?

ᐋᒃᑲ.

ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᒃᑯᓐᓂᑦ ᐃᖅᑲᓇᐃᔭᖅᑎᐅᑉ ᐃᑲᔫᓯᐊᖅᑖᕆᖃᑦᑕᖅᑕᖏᑦ 
ᑖᒃᓰᖏᔭᖅᑕᐅᖃᑦᑕᙱᑦᑐᑦ ᑲᓇᑕᒥ ᐃᖅᑲᓇᐃᔮᖃᖅᑎᑦᑎᔩᓪᓗ 
ᑎᑎᕋᐅᓯᖃᕆᐊᖃᕆᔭᐅᙱᖦᖢᑎᒃ ᐃᖅᑲᓇᐃᔭᖅᑎᐅᑉ 
ᐊᕐᕌᒍᑕᒫᒧᑦ T4ᑎᒍᑦ ᑮᓇᐅᔾᔭᒃᓵᕆᓂᕋᖅᑕᖏᓐᓂ. ᐃᑲᔫᓯᐊᑦ 
ᐃᓚᒋᔭᐅᖃᓯᐅᔾᔭᐅᑎᓯᒪᕗᑦ ᑮᓇᐅᔭᖅᑖᖑᓂᑯᓕᒫᓂ 
ᖃᐅᔨᓇᓱᒃᑕᕆᔭᑎᒍᑦ. ᓇᒃᓯᐅᔾᔨᕙᒃᑐᒍᑦ T-5007 ᑐᓴᐅᓯᖅᓯᔾᔪᑎᓂᒃ 
ᐃᖅᑲᓇᐃᔭᖅᑎᑦ ᐃᓚᖃᓯᐅᑎᔭᒃᓴᕆᔭᖏᓐᓂᒃ ᐃᓐᑲᒻᑖᒃᓯᓄᑦ 
ᐅᑎᖅᑐᒃᓴᓕᕆᓕᕌᖓᑕ.

ᐃᖅᑲᓇᐃᔭᖅᑎᖁᑎᒃᑲ ᓇᓪᓕᐅᒃᑯᒫᖃᖅᐸᑦ 
ᐃᖅᑲᓇᐃᔭᕋᓗᐊᖅᐸᑕ ᓄᓇᑦᓯᐊᑉ ᓄᓇᕘᓪᓗ ᓯᓚᑖᓂ?

ᐱᔾᔪᑏᑦ ᐊᔾᔨᒌᙱᓚᑦ.

ᓇᓪᓕᐅᒃᑯᒫᖃᖅᑎᑦᑎᓂᐊᕐᓗᓂ ᐃᖅᑲᓇᐃᔭᖅᑎᓂᒃ ᓄᓇᑦᓯᐊᓪᓗ 
ᓄᓇᕘᓪᓗ ᓯᓚᑖᓃᑦᑐᓂᒃ:

•ᐃᖅᑲᓇᐃᔭᕐᕕᒋᒐᔪᒃᑕᖓᑦ ᓄᓇᑦᓯᐊᕐᒥᓘᓐᓃᑦ 
ᓄᓇᕗᒻᒥᓘᓐᓃᖑᔭᕆᐊᖃᖅᐳᖅ;

•ᐃᖅᑲᓇᐃᔮᒥᑎᒍᑦ ᐱᓕᕆᖃᑦᑕᕆᐊᖃᖅᐸᒃᐳᑦ ᑕᒪᐃᓐᓂ 
ᓄᓇᑦᓯᐊᕐᒥᓘᓐᓃᑦ ᓄᓇᕗᒻᒥᓘᓐᓃᑦ, ᐊᒻᒪ 

•ᐃᖅᑲᓇᐃᔭᕐᓂᕆᔭᖓ ᓄᓇᑦᓯᐊᕐᒥᓘᓐᓃᑦ ᓄᓇᕗᒻᒥᓘᓐᓃᑦ 
ᑕᖅᑭᑦ 6 ᐅᖓᑖᓃᑦᑕᕆᐊᖃᙱᓚᖅ.

ᓇᓪᓕᐅᒃᑯᒫᖃᖅᑎᑦᑎᓂᐊᕈᕕᑦ 6 ᑕᖅᑭᑦ ᐅᖓᑖᓄᑦ, 
ᐅᐃᒍᔭᐅᖁᔨᔾᔪᑎᒥᒃ ᑐᒃᓯᕋᕆᐊᖃᖅᐳᑎᑦ. 
ᐅᐃᒍᔭᐅᔪᓐᓇᖅᑎᑦᑎᕙᒃᐳᒍᑦ ᑕᖅᑭᓄᑦ 6ᓄᑦ 
ᑭᖑᓕᕇᒃᑎᑦᑐᓐᓇᖅᖢᑎᒍᓪᓗ. ᐊᑯᓂᐅᓂᖅᓴᖅ 
ᓇᓪᓕᐅᒃᑯᒫᖅᑖᕈᓐᓇᕐᕕᒃᓴᖃᕆᐊᖃᕈᕕᑦ, ᑐᓴᖅᑐᑎᓛᖅᐸᑦᑎᒍᑦ 
ᐅᖃᐅᓯᕆᓂᐊᕋᑦᑎᒍᑦ ᖃᓄᐃᓕᖓᓃᑦ. 

ᐃᖅᑲᐅᒪᓗᑎᑦ, ᐊᑎᓕᐅᖅᑕᐅᔭᕆᐊᖃᕐᓃᑦ 
ᐊᔾᔨᒌᙱᑦᑐᓐᓇᕐᓂᖏᓐᓂᒃ ᒪᓕᒐᖃᕐᕕᐅᔪᓂ. ᐃᖅᑲᓇᐃᔭᖅᑎᑎᑦ 
ᐊᖅᑲᓇᐃᔭᖅᐸᑕ ᓄᓇᑦᓯᐊᑉ ᐊᒻᒪ ᓄᓇᕗᑉ ᓯᓚᑖᓂ, 
ᐊᑯᓂᐅᙱᑦᑑᒐᓗᐊᖅ, ᑐᓴᖅᑎᓛᖅᐸᑎᑦ ᓇᓪᓕᐅᒃᑯᒫᓕᕆᔨᑦ 
ᓇᓪᓕᐅᒃᑯᒫᓕᕆᓂᕐᒧᓪᓘᓐᓃᑦ ᑲᑎᒪᔨᑦ ᐳᓛᕕᓐᓯᒥ 
ᑎᐊᓕᑐᐊᓕᒥᓪᓘᓐᓃᑦ ᒪᓕᑦᑎᐊᕐᓗᒋᑦ ᐱᖁᔭᖏᓐᓂᒃ. 

ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᑦ 
ᐃᓱᒪᓕᐊᖓᓂᒃ?*

ᐊᖏᖃᑎᖃᙱᒃᑯᕕᑦ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ 
ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᑦ ᐃᓱᒪᓕᐊᖓᓂᒃ, 
ᕿᒥᕐᕈᐊᒃᑲᓐᓂᖁᔨᔪᓐᓇᖅᑐᑎᑦ. ᖃᓕᕇᒃᖢᑎᒃ ᒪᕐᕉᕘᒃ 
ᐊᔪᓐᓇᕐᓂᕐᒧᑦ ᐊᑐᖃᑦᑕᖅᑕᑦᑎᓐᓂᑦ ᐊᔪᓐᓈᖅᑐᓕᕆᓂᖅᐳᑦ 
– ᕿᒥᕐᕈᐊᕐᓂᕐᒧᑦ ᑲᑎᒪᔨᕋᓛᑦ ᐊᒻᒪ ᐊᔪᓐᓇᕆᐊᒃᑲᓐᓂᖅᑐᓄᑦ 
ᑲᑎᒪᔨᑦ.

ᕿᒥᕐᕈᐊᕐᓂᕐᒧᑦ ᑲᑎᒪᔨᕋᓛᑦ ᓯᕗᓪᓕᖅᐹᖑᔪᑦ ᐊᔪᓐᓈᕐᓂᕐᒥ. 
ᐊᖏᖃᑎᖃᙱᒃᑯᕕᑦ ᐃᓱᒪᓕᐊᕆᔭᐅᔪᒥᒃ ᐃᓕᖕᓂᒃ ᐊᒃᑎᐊᔪᒥᒃ 
ᐃᖅᑲᓇᐃᔮᖃᖅᑎᑦᑎᓪᓗᑎᑦ, ᕿᒥᕐᕈᐊᖁᔨᔪᓐᓇᖅᑐᑎᑦ. 
ᕿᒥᕐᕈᐊᖁᔨᔪᓐᓇᕐᒥᔪᑎᑦ ᓇᓪᓕᐅᒃᑯᒫᖅᑖᕋᓱᐊᕈᑕᐅᔫᑉ 
ᑎᑎᖅᑲᖃᐅᓯᕝᕕᖏᓂ ᐃᖅᑲᓇᐃᔮᖃᖅᑎᑦᑎᔨᐅᒍᕕᑦ 
ᑎᑎᕋᖅᑕᐅᓯᒪᔪᒥ.

ᕿᒥᕐᕈᐊᕐᓂᕐᒧᑦ ᑲᑎᒪᔨᕋᓛᑦ ᑎᑎᕋᖅᑕᐅᓯᒪᔪᓂᒃ ᕿᒥᕐᕈᐊᖃᑦᑕᖅᐳᑦ 
ᐊᒻᒪ ᐅᖃᓪᓚᒃᑐᓂᒃ ᑐᓵᕙᒃᖢᑎᒃ. ᐃᖅᑲᓇᐃᔮᖃᖅᑎᑦᑎᔪᖅ, 
ᐃᖅᑲᓇᐃᔭᖅᑎ, ᐅᕝᕙᓘᓐᓃᑦ ᐊᑦᑕᑎᔪᖅ ᑎᑎᕋᕐᓗᓂ 
ᑐᒃᓯᕋᕆᐊᖃᖅᑐᖅ ᐅᖃᓪᓚᖕᓂᒃᑯᑦ ᓈᓚᖕᓂᕐᒥᒃ. ᕿᒥᕐᕈᐊᖁᔨᓂᕐᓂᒃ 
ᓇᒃᓯᐅᑎᔭᕆᐊᖃᖅᑐᑎᑦ ᐊᕐᕌᒍᑦ ᐱᖓᓱᑦ ᓯᕗᓪᓕᕐᒥ 
ᐃᓱᒪᓕᐅᖅᑐᖃᓚᐅᕐᓂᖓᓂᑦ.

ᕿᒥᕐᕈᐊᖅᑕᐅᕌᓂᒃᐸᑦ(ᐸᑕ) ᐱᔾᔪᑕᐅᔪᖅ(ᑦ) ᐊᒃᑐᐊᔪᓗᒃᑖᓪᓗ 
ᖃᐅᔨᒃᑲᐃᔾᔪᑏᑦ, ᓴᖅᑭᑎᑕᐅᔪᓂᑦ ᑎᑎᖅᑲᖃᐅᓯᕝᕕᖕᓂᓗ, 
ᕿᒥᕐᕈᐊᕐᓂᕐᒧᑦ ᑲᑎᒪᔨᕋᓛᑦ ᓱᓕᓂᕋᐃᔪᓐᓇᖅᑐᑦ, 
ᐅᑎᖅᑎᑦᑎᔪᓐᓇᖅᑐᑦ, ᐊᓯᔾᔨᕆᐊᖅᑎᓪᓗᓂᐅᒡᓘᓐᓃᑦ 
ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᒃᑯᑦ ᓯᕗᓪᓕᕐᒥ ᐃᓯᒪᓕᐊᕆᔭᐅᖅᑕᖏᓐᓂᒃ.

ᐊᔪᓐᓇᕆᐊᒃᑲᓐᓂᖅᑐᓄᑦ ᑲᑎᒪᔨᑦ ᖁᓛᓂ ᐊᐃᑉᐱᕆᔭᐅᕗᖅ 
ᐊᔪᓐᓈᕐᓂᕐᒥ. ᑐᓵᖃᑦᑕᑐᐃᓐᓇᖅᑐᑦ ᐊᔪᓐᐃᓐᓈᕆᔭᐅᔪᓂᒃ 
ᐃᓱᒪᓕᐊᕆᔭᐅᔪᓄᑦ ᕿᒥᕐᕈᐊᕐᓂᕐᒧᑦ ᑲᑎᒪᔨᕋᓛᒃᑯᓐᓄᑦ.

ᐃᖅᑲᓇᐃᔭᖅᑎᖁᑎᒋᔭᕋ ᐊᑭᓕᖔᕈᓐᓇᖅᐸᕋ 
ᓇᓪᓕᐅᒃᒫᑖᕈᑎᒃᓴᒥᒃ ᑕᑕᑎᕆᔭᕆᐊᖃᕐᓂᐊᙱᒻᒪ? 

ᐋᒃᑲ. ᐱᖁᔭᕐᒥᒃ ᓱᕋᐃᓂᐅᖕᒪᑦ.

ᐊᖏᖃᑎᒌᒍᑎᓕᐅᕐᓂᖅ ᐊᑭᓖᖔᕐᓂᐊᕐᓗᑎᒃ ᐃᖅᑲᓇᐃᔭᖅᑎᒥᒃ 
ᑕᑕᑎᕆᔭᕆᐊᖃᕐᓂᐊᙱᒻᒪᑦ ᓱᕋᐃᓯᓂᐅᖕᒪᑦ ᐊᑐᖁᔭᐅᓯᒪᔪᒥᒃ 
ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᓐᓄᑦ ᐱᖁᔭᐃᑦ ᐃᓗᐊᓂ.

ᖃᓅᓲᖑᕙ ᓇᓪᓕᐅᒃᒫᖅᑖᕋᓱᖕᓂᐅᑉ ᐊᖅᑯᑎᖓ?

ᓇᓪᓕᐅᒃᑯᒫᖅᑖᕋᓱᖕᓂᐅᑉ ᐊᖅᑯᑎᖓ ᓇᓗᓇᐃᖅᓯᕙᒃᐳᖅ 
ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᑦ ᐃᑲᔫᓯᐊᖅᑖᕆᔭᐅᔪᓐᓇᖅᑐᓂᒃ ᐃᖅᑲᓇᐃᔭᖅᑎᓄᑦ 
ᐃᖅᑲᓇᐃᔭᕐᓗᑎᒃ ᐋᓐᓂᕋᔭᕈᑎᒃ. 

ᒪᑯᐊ ᑕᕝᕙ ᐃᑲᔫᓯᐊᖑᕙᒃᐳᑦ:

•ᑮᓇᐅᔾᔭᒃᓵᖑᓇᔭᖅᑑᒐᓗᐊᑦ ᐃᓇᖏᖅᑕᐅᓂᖏᑦ 
ᒪᒥᑉᐸᓪᓕᐊᓇᓱᒃᑎᓪᓗᒋᑦ ᐋᓐᓂᕐᓂᕆᔭᒥᓂᑦ 
ᐋᓐᓂᐊᕐᓂᕆᔭᒥᓂᓪᓘᓐᓃᑦ;

•ᐋᓐᓂᐊᕐᓂᓕᕆᔭᐅᓂᖅ ᐊᓯᖏᓪᓗ ᑮᓇᐅᔭᑎᒎᖓᙱᑦᑐᑦ 
ᐃᑲᔫᓯᐊᑦ;

•ᐱᒡᒐᐃᓐᓇᕐᓂᕐᒧᑦ ᑮᓇᐅᔭᖅᑖᖅᑎᑕᐅᔪᑦ (ᓇᓪᓕᐅᒃᑯᒫᒃᓴᑦ); ᐊᒻᒪ

•ᐊᓯᖏᑦ ᐱᔨᑦᑎᕋᐅᓰᑦ ᐃᖅᑲᓇᐃᔭᕐᓂᕐᒧᑦ 
ᐅᑎᕈᓐᓇᖅᓯᔾᔪᑕᐅᓇᓱᒃᑐᑦ, ᐃᓅᓕᓴᐅᑎᑦ, ᓇᖕᒥᓂᕐᓗ 
ᐊᑭᓕᖅᐸᖕᓂᑯᒋᔭᕐᓄᑦ ᐅᑎᕐᕕᐅᓂᖅ.

ᓇᓪᓕᐅᒃᑯᒫᖅᑖᕋᓱᖕᓂᐅᑉ ᐊᖅᑯᑎᖓᓂ ᑎᓴᒪᐅᕗᑦ 
ᐊᖅᑯᓵᖅᑕᐅᔭᕆᐊᓖᑦ:

1. ᑐᓴᐅᓯᕋᓲᑎᖃᕐᓂᖅ: ᐃᖅᑲᓇᐃᔭᖅᑎ ᑐᒃᓯᕋᖅᐳᖅ 
ᓇᓪᓕᐅᒃᑯᒫᖅᑖᖃᑦᑕᕈᓐᓇᐅᑎᒃᓴᒥᒃ ᐃᖅᑲᓇᐃᔭᖅᑎᓄᑦ 
ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓄᑦ.

2. ᓇᓪᓕᐅᒃᑯᒫᖅᑖᕆᔭᐅᔪᓐᓇᖅᑐᑦ: ᐃᖅᑲᓇᐃᔭᖅᑎᓄᑦ 
ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᑦ 
ᐃᓱᒪᓕᐅᕈᑎᖃᖅᐳᑦ ᓇᓪᓕᐅᒃᑯᒫᖅᑖᖑᔪᒃᓴᓂᒃ.

3. ᐃᑲᔫᓯᐊᖑᔪᒃᓴᓂᒃ ᖃᐅᔨᓇᓱᒃᑕᖃᕐᓂᖅ: 
ᓇᓪᓕᐅᒃᑯᒫᖅᑖᕋᓱᖕᓂᕆᔭᖅ ᐊᖏᕈᑎᒋᔭᐅᕆᔭᐅᒃᐸᑦ, 
ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᒃᑯᑦ ᖃᐅᔨᓇᓱᒃᑕᖃᖅᐸᒃᐳᑦ ᐃᑲᔫᓯᐊᖑᔪᒃᓴᓂᒃ.

4. ᑐᓴᐅᒪᑎᖃᑦᑕᐅᑏᓐᓇᕐᓂᖅ: ᐃᖅᑲᓇᐃᔭᖅᑎ ᐋᓐᓂᕐᓂᑯ 
ᐱᓕᕆᖃᑎᖃᐃᓐᓇᖅᐳᖅ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ 
ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓂᑦ ᑲᒪᓕᔨᒥᒃ 
ᓇᓪᓕᐅᒃᑯᒫᖅᑖᕋᓱᐊᕐᓂᕐᒧᑦ ᐊᐅᓚᑦᑎᔨᒥᒡᓘᓐᓃᑦ 
ᒪᒥᑉᐸᓪᓕᐊᓂᓕᒫᕐᒥᓂ.

ᓇᑭᑦ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᒃᓅᖓᔪᓂᒃ ᐱᖁᔭᕐᒥᒃ ᐱᔪᓐᓇᕋᔭᖅᐳᖓ?

http://www.wscc.nt.ca/YourWSCC/Resources/Pages/ 
Legislation.aspx.

ᓇᑭᑦ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᓅᖓᔪᓂᒃ ᐊᑐᐊᒐᕐᓂᒃ ᐱᔪᓐᓇᕋᔭᖅᐳᖓ?

http://www.wscc.nt.ca/Employers/Resources/Pages/
Policies.aspx.

* ᖃᐅᔨᒋᐊᒃᑲᓐᓂᕈᒪᒍᕕᑦ ᒪᒃᐱᒐᖅ 21 ᑕᑯᓗᒍ.

ᐋᓐᓂᖅᑕᐃᓕᑎᑦᑎᓂᕐᒧᑦ 
ᐱᔨᑦᑎᕋᐅᑎᑦ
ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᒃᑯᑦ ᐋᓐᓂᖅᑕᐃᓕᑎᑦᑎᓂᕐᒧᑦ ᐱᔨᑦᑎᕋᐅᑎᓕᕆᔨᒃᑯᖏᑦ 
ᓴᙱᒃᑎᒋᐊᖅᑎᓲᕆᕙᖏᑦ ᓄᓇᑦᓯᐊᕐᒥ ᓄᓇᕗᒻᒥᓗ 
ᐊᑦᑕᕐᓇᖅᑐᓕᕆᓂᕐᒧᑦ ᐱᖁᔭᐃᑦ, ᐅᔭᕋᖕᓂᐊᕐᕕᖕᓂ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪ ᐊᑦᑕᕐᓇᖅᑐᓕᕆᓂᕐᒧᑦ 
ᐱᖁᔭᐃᑦ, ᖄᖅᑕᔫᑦ ᐊᑐᖅᑕᐅᓂᖏᓐᓄᑦ ᐱᖁᔭᐃᑦ, ᐊᒻᒪ ᐊᒃᑐᐊᔪᑦ 
ᐊᑐᖅᑕᐅᔭᕆᐊᓖᑦ.

ᐋᓐᓂᖅᑕᐃᓕᑎᑦᑎᓂᕐᒧᑦ ᐱᔨᑦᑎᖅᑎᒃᑯᑦ ᖁᕝᕙᓯᒋᐊᖅᑎᑦᑎᓲᖑᕗᑦ 
ᐃᖅᑲᓇᐃᔭᕐᕕᖕᓂ ᐊᑦᑕᕐᓇᖅᑐᖃᖅᑕᐃᓕᓂᕐᒥᒃ 
ᓴᙱᒃᑎᒋᐊᖅᑎᑦᑎᓂᒃᑯᑦ ᐃᑲᔪᖅᓱᕐᓂᒃᑯᓪᓗ ᐃᖅᑲᓇᐃᔭᖅᑎᓄᑦ 
ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᑦ 
ᐱᓇᓱᒃᑕᖏᓐᓂᒃ, ᑕᐅᑐᙳᐊᖅᑕᖏᓐᓂᒃ, ᐱᒻᒪᕆᐅᒋᔭᖏᓐᓂᒡᓗ.

ᐃᖅᑲᓇᐃᔮᖃᖅᑎᑦᑎᒍᕕᑦ ᐅᔭᕋᖕᓂᐊᖅᑐᓕᕆᓂᕐᒥ, 
ᐅᔭᕋᖕᓂᐊᕐᕕᖕᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪ 
ᐊᑦᑕᕐᓇᖅᑐᓕᕆᓂᕐᒧᑦ ᐱᖁᔭᐃᑦ ᐊᒻᒪ ᐊᑐᖅᑕᐅᔭᕆᐊᖃᖅᑐᑦ 
ᐊᐅᓚᑦᑎᔪᑦ ᐃᖅᑲᓇᐃᔮᖃᕐᕕᒋᔭᕐᓂᒃ. ᐊᑦᑕᕐᓇᖅᑐᓕᕆᓂᕐᒧᑦ 
ᐱᖁᔭᐃᑦ ᐊᒻᒪ ᑕᒪᐃᑎᒍᑦ ᐊᑦᑕᕐᓇᖅᑐᓕᕆᓂᕐᒧᑦ 
ᐊᑐᖅᑕᐅᔭᕆᐊᖃᖅᑐᑦ ᐊᐅᓚᑦᑎᕗᑦ ᐃᖅᑲᓇᐃᔮᖃᖅᑎᑦᑎᔪᓂᒃ 
ᑕᒪᐃᓐᓂ (ᐃᓚᐅᙱᖦᖢᑎᒃ ᒐᕙᒪᑐᖃᒃᑯᓐᓄᑦ ᐊᐅᓚᑕᐅᔪᑦ) 
ᐊᓯᖏᑦ ᐱᓕᕆᕝᕖᑦ. ᖄᖅᑕᔫᑦ ᐊᑐᖅᑕᐅᓕᖏᓪᓗᑦ ᐱᖁᔭᖅ 
ᐊᒻᒪ ᐊᑐᖅᑕᐅᔭᕆᐊᖃᖅᑐᑦ ᐊᐅᓚᑦᑎᔪᑦ ᖄᖅᑕᔫᕐᓂ 
ᐃᖅᑲᓇᐃᔭᕐᕕᐅᔪᓕᒫᓂ.

ᖃᓄᐃᑦᑐᖃᕐᓂᕐᒧᑦ ᐅᓂᒃᑳᓕᐅᕐᕕᒋᔭᒃᓴᖅ ᐃᑲᕐᕋᓄᑦ 24ᓄᑦ 
1-800-661-0792.

ᐅᓂᒃᑲᐅᓯᖃᕆᐊᖃᕈᕕᑦ ᖃᓄᐃᓐᓂᕆᔭᒥᒃ, ᒪᑯᐊ  
ᑐᕌᖅᑕᒃᓴᑦ ᒪᓕᒡᓗᒋᑦ:

1. ᐅᔭᕋᖕᓂᐊᕐᕕᖕᓂ ᐃᖅᑲᓇᐃᔮᖃᖅᑎᑦᑎᔨᑦ ᒪᓕᒋᐊᖃᖅᐳᑦ  
ᖃᓄᐃᑦᑐᖃᕐᓂᕐᒥᒃ ᐅᓂᒃᑳᓕᐊᖃᕐᓂᒧᑦ ᐊᑐᐊᖓᕐᓂᒃ 
ᐅᔭᕋᖕᓂᐊᕐᕕᖕᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪ 
ᐊᑦᑕᕐᓇᖅᑐᓕᕆᓂᕐᒧᑦ ᐊᑐᖅᑕᐅᔭᕆᐊᖃᖅᑐᑦ ᐃᓗᐊᓃᑦᑐᓂᒃ:

•ᐅᓂᒃᑲᐅᓯᕆᔭᕆᐊᓕᒃ ᖃᓄᐃᓐᓂᐅᔪᖅ (ᐋᓐᓂᕐᔪᐊᖅᑐᖃᕐᓂᖅ 
ᑐᖁᔪᖃᕐᓂᕐᓘᓐᓃᑦ) - ᐃᖅᑲᓇᐃᔮᖃᖅᑎᑦᑎᔪᖅ, 
ᑭᖑᕙᙱᓪᓗᓂ, ᑐᓴᖅᑎᑦᑎᓂᐊᖅᑐᖅ ᐃᖅᑲᓇᐃᔭᖅᑎᓄᑦ 
ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓂ 
ᖃᐅᔨᓴᖅᑎᒥᒃ ᐅᔭᕋᖕᓂᐊᕐᕕᖕᓂᒃ.

•ᐊᑦᑕᕐᓇᖅᑐᖅ - ᐃᑲᕐᕋᑦ 24 ᐃᓗᐊᓂ, ᐃᖅᑲᓇᐃᔮᖃᖅᑎᑦᑎᔨ 
ᐅᓂᒃᑲᐅᓯᖃᖅᐳᖅ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ 
ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᑦ ᖃᐅᔨᓴᖅᑎᖓᓂᒃ 
ᐅᔭᕋᖕᓂᐊᕐᕕᖕᓄᒧᑦ.

•ᐃᑲᕐᕋᑦ 72 ᐃᓗᐊᓂ ᐅᓂᒃᑲᐅᓯᕆᔭᕆᐊᓕᖕᒥᒃ 
ᖃᓄᐃᑦᑐᖃᕐᓂᖅᐸᑦ ᐅᕝᕙᓘᓐᓃᑦ ᐊᑦᑕᕐᓇᖅᑐᖅ 
- ᐃᖅᑲᓇᐃᔮᖃᖅᑎᑦᑎᔪᖅ ᑎᑎᕋᖅᓯᒪᔪᒥᒃ 
ᐅᓂᒃᑳᓕᐊᖃᕐᓂᐊᖅᐳᖅ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ 
ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓂ ᖃᐅᔨᓴᖅᑏᑦ 
ᐊᖏᔪᖅᑳᖓ ᐅᔭᕋᖕᓂᐊᕐᕕᖕᓄᑦ.

2. ᐱᓕᕆᕝᕕᖕᓂ ᐃᖅᑲᓇᐃᔮᖃᖅᑎᑦᑎᔪᑦ ᒪᓕᒋᐊᖃᖅᑐᑦ 
ᖃᓄᐃᑦᑐᖃᕐᓂᕐᒧᑦ ᐅᓂᒃᑳᓕᐅᕆᐊᖃᕐᓂᕐᓂᒃ ᐊᑖᒍᑦ ᑕᒪᐃᑎᒍᑦ 
ᐊᑦᑕᕐᓇᖅᑐᖃᖅᑕᐃᓕᓕᕆᓂᕐᒧᑦ ᐊᑐᖅᑕᐅᔭᕆᐊᖃᖅᑐᑦ:

•ᑐᖁᔪᖃᖅᐸᑦ - ᐃᖅᑲᓇᐃᔮᖃᖅᑎᑦᑎᔪᖅ 
ᐃᕐᖐᓐᓇᖅ ᐅᓂᒃᑲᐅᓯᖃᖅᐳᖅ ᐃᖅᑲᓇᐃᔭᖅᑎᓄᑦ 
ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓂ 
ᐊᑦᑕᕐᓇᖅᑐᖃᖅᑕᐅᓕᒪᑎᑦᑎᔨᑦ ᐊᖓᔪᖅᑳᖓᓄᑦ.

•ᖃᓄᐃᑦᑐᖃᕐᓂᖅᐸᑦ ᐋᓐᓂᕐᔪᐊᖅᑐᖃᕐᓗᓂ 
ᖃᓄᐃᑐᖃᕐᓂᖅᐸᓪᓘᓐᓃᑦ ᐱᒻᒪᕆᐅᔪᒥᒃ - ᐃᑲᕐᕋᑦ 24 
ᐃᓗᐊᓂ ᐃᖅᑲᓇᕿᔮᖃᖅᑎᑦᑎᔪᖅ ᑎᑎᕋᖅᓯᒪᔪᒥᒃ 
ᐅᓂᒃᑳᓕᐊᖃᖅᐳᖅ ᐅᓂᒃᑲᐅᓯᖃᖅᐳᕐᓘᓐᓃᑦ ᐃᖅᑲᓇᐃᔭᖅᑎᓄᑦ 
ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓂ 
ᐊᑦᑕᕐᓇᖅᑐᖃᖅᑕᐅᓕᒪᑎᑦᑎᔨᑦ ᐊᖓᔪᖅᑳᖓᓄᑦ.

•ᖃᓄᐃᓐᓂᖅᑕᖃᖅᐸᑦ ᐋᓐᓂᕐᔪᐊᖅᑐᖃᕋᓂ − ᑕᖅᑭᐅᑉ 
ᐃᓗᐊᓂ ᐃᖅᑲᓇᐃᔮᖃᖅᑎᑦᑎᔪᖅ ᑎᑎᕋᖅᓯᒪᔪᒥᒃ 
ᐅᓂᒃᑲᐅᓯᖃᕆᐊᖃᖅᐳᖅ ᐃᖅᑲᓇᐃᔭᖅᑎᓄᑦ 
ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓂ 
ᐊᑦᑕᕐᓇᖅᑐᖃᖅᑕᐅᓕᒪᑎᑦᑎᔨᑦ ᐊᖓᔪᖅᑳᖓᓄᑦ. 
ᐅᓂᒃᑳᓕᐊᖅ ᐊᑎᓕᐅᖅᑕᐅᓯᒪᔭᕆᐊᖃᖅᐳᖅ ᐋᓐᓂᖅᑐᒥᒃ 
ᑐᐊᕕᕐᓇᖅᑐᓕᕆᔨᒧᑦ.

ᖃᓄᑎᒋ ᐅᓂᒃᑳᓕᐅᖅᓵᓕᔭᕆᐊᖃᖅᐳᖓ ᖃᓄᐃᓐᓂᕆᔭᒥᒃ?
ᐅᓂᒃᑲᐅᓯᖃᕆᐊᖃᖅᐳᑎᑦ ᑐᖁᓂᕆᔭᒥᒃ ᐅᔭᕋᖕᓂᐊᕐᕕᖕᒥᓗ 
ᐋᓐᓂᕐᓂᕆᔭᒥᒃ ᐃᕐᒋᓐᓇᖅ. ᐊᓯᖏᑦ ᖃᓄᐃᓐᓂᕆᔭᑦ 
ᐋᓐᓂᑐᖃᙱᒃᑲᓗᐊᖅᐸᑦ, ᐋᓐᓂᖅᑕᐃᓕᑎᑦᑎᓂᕐᒧᑦ 
ᐱᔨᑦᑎᖅᑎᓐᓄᑦ ᐃᑲᕐᕋᑦ 24 ᐃᓗᐊᓂ. ᐅᓪᓗᓂᒃ ᐱᖓᓱᓂᒃ 
ᐊᓂᒍᐃᓂᖃᖅᑎᑦᑎᔪᓐᓇᖅᑎᑕᐅᕗᑎᒃ ᑕᐃᒪᙵᑦ 
ᐅᔾᔨᕈᓱᓕᓚᐅᖅᑎᓪᓗᑎᑦ ᖃᓄᐃᓐᓂᖅᑕᖃᖅᑐᕕᓂᐅᓂᖓᓂᒃ 
ᑕᑕᑎᕆᔭᕆᐊᒃᓴᖅ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓂᑦ ᓇᓪᓕᐅᒃᑯᒫᖅᓵᕋᓱᐊᕐᓂᖅ: 
ᐃᖅᑲᓇᐃᔮᖃᖅᑎᑦᑎᔫᑉ ᐅᓂᒃᑳᓕᐊᖓ ᐋᓐᓂᖅᑐᖃᕐᓂᖓᓂᒃ 
ᑕᑕᑎᕈᑎᒥᒃ. 

ᐅᔾᔨᕆᔭᕆᐊᓕᒃ: ᑕᑯᔭᖅᑐᖅᑎᑦᑎᑐᐃᓐᓇᕆᐊᖃᖅᐳᒍᑦ 
ᖃᓄᐃᓐᓂᖃᕐᕕᒋᐅᔪᒧᑦ ᐅᖃᖃᑎᖃᕆᐊᖅᑐᖅᑐᒥᒃ 
ᖃᐅᔨᔪᕕᓂᕐᓂᒃ, ᕿᒥᕐᕈᓗᓂ ᖃᓄᐃᕝᕕᐅᔪᖅ, ᑐᓴᐅᓯᖅᓯᔾᔪᑎᒋᔭᓪᓗ 
ᑕᐃᒫᖑᒐᓗᐊᕐᒪᖔᑕ ᖃᐅᔨᑦᑎᐊᕆᐊᖅᑐᕐᓗᓂ.

ᑎᑎᕋᙳᖅᑎᑦᑎᔪᓐᓇᖅᐳᑎᑦ ᐱᖁᔭᕐᓂᒃ ᐊᑐᐊᒐᕐᓂᒡᓗ 
ᖃᕋᓴᐅᔭᒃᑯᑦ ᕿᒥᕐᕈᕕᒃᑯᑦ:

•ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᑦ (www.wscc.nt.ca or www.wscc.nu.ca);

•ᓄᓇᑦᓯᐊᑉ ᒐᕙᒪᒃᑯᖏᓐᓂᑦ (www.gov.nt.ca); ᐅᕝᕙᓘᓐᓃᑦ

•ᓄᓇᕘᑉ ᒐᕙᒪᒃᑯᖏᓐᓂᑦ (www.gov.nu.ca).
ᐊᐱᖅᑯᓯᓗᒃᑖᑦ ᐃᖅᑲᓇᐃᔭᕐᕕᖕᒥ ᐋᓐᓂᐊᖃᖅᑕᐃᓕᒪᓂᕐᒧᑦ 
ᐊᑦᑕᕐᓈᕿᑦᑕᐃᓕᒪᓂᕐᒧᓪᓗ ᒥᒃᓵᓄᑦ ᑐᕌᖅᑎᑦᑐᓐᓇᖅᐸᑎᑦ 
ᐋᓐᓂᖅᑕᐃᓕᑎᑦᑎᓂᕐᒧᑦ ᐱᔨᑦᑎᖅᑎᓄᑦ ᓇᓕᐊᖕᓄᑐᐃᓐᓇᖅ 
ᐊᒡᓚᒡᕕᑦᑎᓐᓄᑦ:

•ᔭᓗᓇᐃᕝ: 867-920-3888 ᐊᑭᖃᙱᑦᑐᒃᑯᓪᓘᓐᓃᑦ 
1-800-661-0792

•ᐃᓅᕕᒃ: 867-678-2301

•ᑲᖏᖅᖠᓂᖅ: 867-645-5600 ᐊᑭᖃᙱᑦᑐᒃᑯᓪᓘᓐᓃᑦ 
1-877-404-8878

•ᐃᖃᓗᐃᑦ: 867-979-8500 ᐊᑭᖃᙱᑦᑐᒃᑯᓪᓘᓐᓃᑦ 
1-877-404-4407

ᖃᕋᓴᐅᔭᑎᒍᑦ ᑎᑎᕋᐅᓯᖃᕐᓗᑎᑦ ᐊᑦᑕᕐᓇᖅᑕᐃᓕᒪᓂᕐᒧᑦ 
ᐃᓕᓐᓂᐊᕈᑎᑦ ᒥᒃᓵᓅᖓᔪᓂᒃ safetyeducation@wscc.nt.ca.

ᐃᑲᔪᖅᑕᐅᔪᓄᑦ ᐱᔨᑦᑎᕋᐅᑎᑦ
ᑐᓴᐅᓯᒃᑲᓐᓂᕆᐊᖃᕈᕕᑦ ᐃᑲᔫᓯᐊᑦ ᒥᒃᓵᓄᑦ, ᑲᓱᕐᕕᒋᓗᒋᑦ 
ᐃᑲᔪᖅᑕᐅᔪᓄᑦ ᐱᔨᑦᑎᑦ ᐅᕙᓂ 1-800-661-0792 ᓄᓇᑦᓯᐊᕐᒥ, 
ᐅᕝᕙᓘᓐᓃᑦ 1-877-404-4407 ᓄᓇᕗᒻᒥ.

ᐃᖅᑲᓇᐃᔭᖅᑎ ᐋᓐᓂᖅᑐᖅ ᑭᓱᑖᕈᓐᓇᖅᐸ?

ᐃᖅᑲᓇᐃᔭᖅᑎᑦ ᐋᓐᓂᕋᔭᖅᐸᑕ ᐃᖅᑲᐃᓇᐃᔭᕐᕕᖕᒥᑦ 
ᐋᓐᓂᐊᖅᑖᖅᐸᑕᓘᓐᓃᑦ, ᒪᑯᓂᖓ ᐱᑎᑕᐅᑐᐃᓐᓇᕆᐊᖃᖅᐳᑦ:

•ᑭᓇᐅᔭᖅᑖᖅᑎᑕᐅᓂᖅ ᒪᒥᑉᐸᓪᓕᐊᓂᖓᓂ 
ᐃᖅᑲᓇᐃᔭᕈᓐᓇᙱᓐᓂᕐᒧᑦ ᑮᓇᔭᐅᔾᔭᒃᓵᕆᔭᐅᓇᔭᓚᐅᖅᑐᓂᒃ;

•ᐋᓐᓂᐊᕐᓂᓕᕆᓂᕐᒧᑦ ᐊᑭᓕᐅᑕᐅᔭᕆᐊᓖᑦ ᓲᕐᓗ 
ᐃᓅᓕᓴᐅᑎᓄᑦ, ᑭᓱᑯᑦᑎᙳᐊᖅᑖᕆᔭᕆᐊᓕᖕᓄᑦ, 
ᐊᑐᖅᑕᐅᖏᓐᓇᖃᑦᑕᙱᑦᑐᒃᑯᑦ ᑲᒪᒋᔭᐅᓂᖅ; 

•ᐱᒡᒐᓐᓇᕐᓂᕐᒧᑦ ᑮᓇᐅᔭᖅᑖᖅᑎᑕᐅᔪᑦ (ᓇᓪᓕᐅᒃᑯᒫᒃᓴᑦ); ᐊᒻᒪ

•ᐃᖅᑲᓇᐃᔮᖅᑖᓛᕋᓱᖕᓂᕐᒧᑦ ᐱᓕᒻᒪᒃᓴᖅᑎᑕᐅᓂᖅ.

ᖃᔅᓯᓂᒃ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᑦ ᐊᑭᓖᕙᒃᐸᑦ 
ᐃᖅᑲᓇᐃᔭᕈᓐᓇᙱᓐᓂᕐᒧᑦ?

ᐊᑐᖅᑎᑦᑎᕙᒃᐳᒍᑦ, ᐊᕐᕌᒍᓕᒫᒧᑦ ᑮᓇᐅᔭᓕᐊᓂᒃ 
ᐲᖅᓯᕕᐅᓚᐅᖅᑎᓐᓇᒋᑦ ᓇᓪᓕᐅᒃᑯᒫᖅᑖᕈᑕᐅᔪᓐᓇᖅᑐᓕᒫᖑᔪᓄᑦ 
(YMIR), ᐲᖅᐸᒃᖢᒋᑦ ᓇᓕᒧᖏᑦᑕ ᐃᖅᑲᓇᐃᔭᖅᑏᑦ 
ᓇᓪᓕᐅᒃᑯᒫᖏᑦ  ᐃᖅᑲᓇᐃᔭᙱᑦᑐᖅᓯᐅᑎᓅᖓᔪᓂᒃ, ᑲᓇᑕᐅᑉ 
ᓇᓪᓕᐅᒃᑯᒫᒃᓴᓄᑦ ᐸᕐᓇᐅᑎᖏᓐᓂᒃ, ᐊᒻᒪ ᓈᒻᒪᓪᓗᐊᕈᒥᓇᖅᑐᓂᒃ 
ᐃᓐᑲᒻᑖᒃᓯᓅᖓᔪᓂᒃ. ᐊᑭᓖᕙᒃᑐᒍᑦ 90%ᓂᒃ ᑖᔅᓱᒪᙵᑦ. 
ᐃᖅᑲᓇᐃᔭᖅᑏᑦ ᐱᒡᒐᐃᓐᓇᓕᕌᖓᑕ ᐋᓐᓂᓚᐅᕐᓂᕐᒥᓂᒃ 
ᐃᖅᑲᓇᐃᔭᖅᑎ ᐱᔪᓐᓃᕈᑎᒋᔾᔮᙱᑕᖓᓂᒃ ᐃᓅᓯᓕᒫᒥᓂᒃ 
ᐋᓐᓂᕌᖓᑦ ᐃᑲᔫᓯᐊᖃᑦᑕᕈᓐᓇᕈᑎᒋᓇᔭᖅᑕᒥᓂᒃ, ᐃᓅᓯᓕᒫᒥᓂ 
ᓇᓪᓕᐅᒃᑯᒫᑎᒍᑦ ᑮᓇᐅᔭᖅᑖᖃᑦᑕᖅᐳᖅ ᐊᑐᖅᑎᑕᐅᓪᓗᓂ ᖃᓄᑎᒋ 
ᑎᒥᒥᒍᑦ ᐊᔪᕈᑎᖃᓕᕐᒪᖔᑦ ᖃᓄᐃᓐᓂᖅᑕᖃᖅᑎᓪᓗᒍᓗ ᖃᔅᓯᓂᒃ 
ᑭᓇᐅᔾᔭᒃᓵᖃᓚᐅᕐᒪᖔᑦ. 

ᑭᓱᒃᑲᓐᓂᕐᓂᒃ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᑦ ᐊᑭᓖᕙᒃᐸᑦ?

ᐃᖅᑲᓇᐃᔭᖅᑎᐅᑉ ᐋᓐᓂᕐᓂᖓᓅᖓᒃᐸᑦ, ᐋᓐᓂᐊᕐᕕᖕᒦᓐᓂᕐᒧᑦ 
ᐊᑭᓖᑐᐃᓐᓇᕆᐊᖃᖅᑐᒍᑦ, ᐋᓐᓂᐊᕐᓂᓕᕆᓂᕐᒨᖓᔪᓂᒃ, 
ᐃᓅᓕᓴᐅᑎᓂᒃ, ᐱᓕᒻᒪᒃᓴᕐᓂᖅ, ᑭᒍᑎᓕᕆᔭᐅᓂᖅ, 
ᐃᖕᒥᓂᒃ ᐱᒻᒪᑐᒍᓐᓇᐅᑎᓂᒃ, ᐃᒡᒐᖕᓂᒡᓗ. ᐊᒻᒪ ᓱᓕ 
ᐃᑲᔪᕈᓐᓇᑐᐃᓐᓇᕆᐊᖃᕆᕗᒍᑦ ᐊᓐᓄᕌᖅᑖᕐᓂᒃᑯᑦ, ᐃᖏᕐᕋᓂᕐᒧᑦ, 
ᐃᓅᔪᓐᓇᐅᑎᓄᓪᓗ ᑮᓇᐅᔭᖃᖅᑎᑦᑎᓂᒃᑯᑦ ᑕᐃᒪᐃᑦᑕᕆᐊᖃᕈᑦᑕ.

ᖃᓄᐃᓐᓇᔭᖅᐳᖓ ᐃᖑᖅᑲᓇᐃᔭᖅᑎᖁᑎᒐ ᐃᖅᑲᓇᐃᔮᕐᒥᓄᑦ 
ᐅᑎᕈᓐᓇᕋᔭᙱᑉᐸᑦ?

ᐃᖅᑲᓇᐃᔭᖅᑎ ᐃᖅᑲᓇᐃᔮᑐᖃᕐᒥᓂᒃ ᐱᓕᕆᐊᖃᐃᓐᓇᕈᓐᓇᙱᑉᐸᑦ, 
ᐃᓕᓐᓂᐊᒃᑲᓐᓂᕆᐊᖃᖅᑎᑦᑎᑐᐃᓐᓇᕆᐊᖃᖅᐳᒍᑦ 
ᐃᖅᑲᓇᐃᔮᕆᓚᐅᖅᑕᖓᑕ ᐊᔾᔨᐸᓗᐊᓂᒃ ᐊᓯᐊᓄᓪᓘᓐᓃᑦ 
ᐃᖅᑲᓇᐃᔮᒃᓴᒧᑦ ᐃᖅᑲᓇᐃᔭᖅᓯᓐᓈᑦ ᐱᓕᒻᒪᒃᓴᕋᔭᖅᑕᖓᓂᒃ, 
ᐃᓕᓐᓂᐊᖅᓯᒪᓂᕆᔭᕐᒥᓗ ᖁᕝᕙᐃᒋᐊᖅᑎᑦᑎᔾᔪᑎᒥᒃ.

ᖃᓄᐃᑦᑑᒐᑦ ᐋᓐᓂᕐᓃᑦ ᓇᓪᓕᐅᒃᑯᒫᖅᑖᕈᑕᐅᔪᓐᓇᖅᑐᑦ?

ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᑦ 
ᓇᓪᓕᐅᒃᑯᒫᖃᕈᑕᐅᕗᖅ 
ᑕᐃᒪᙵᑦ ᐃᖅᑲᓇᐃᔭᖅᑎ 
ᐃᖅᑲᓇᐃᔭᕐᕕᖁᑎᒋᔭᕐᓄᐊᑐᐊᖅᐸᑦ 
ᕿᒪᕉᑎᓚᐅᙱᓐᓂᕐᒥᓂᒃ ᐃᖅᑲᓇᐃᔮᖅ 
ᐱᔾᔪᑎᒋᓪᓗᒍ ᑕᐃᑲᓃᑐᐊᖅᐸᑦ.

ᐋᓐᓂᕐᓃᑦ

ᐃᖅᑲᓇᐃᔭᕐᕕᒋᔭᕐᒥᑦ 
ᐋᓐᓂᐊᖅᑖᕐᓂᖅ

ᐃᑲᔫᓯᐊᖅᑖᖅᑎᑦᑎᕙᒃᐳᒍᑦ 
ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖅᑖᕆᔭᒥᑦ 
ᐃᖅᑲᓇᔭᕐᕕᒃ ᐋᓐᓂᐊᖅᑖᕐᓇᕈᑕᐅᑕᑐᐊᖅᐸᑦ.

ᓯᕗᓂᖓᒍᑦ 
ᐋᓐᓂᕐᓂᑯᒋᓯᒪᔭᑦ

ᐃᖅᑲᓇᐃᔭᖅᑎᐅᑉ ᖃᓄᐃᓐᓂᕆᔭᖓ 
ᐊᒃᑐᐃᓯᒪᒃᐸᑦ ᓯᕗᓂᖓᒍᑦ 
ᐋᓐᓂᕐᓂᕕᓂᕆᔭᒥᒃ ᐅᕝᕙᓘᓐᓃᑦ 
ᖃᓄᑐᐃᓐᓇᕐ ᖃᓄᐃᕐᓗᒍᓯᕆᔭᒥᒃ, 
ᐃᑲᔫᓯᐊᕈᓯᖅᓯᓲᖑᕗᒍ 
ᐋᓐᓂᕐᓂᕆᔭᐅᓵᖅᑐᒧᑦ. ᐋᓐᓂᕐᓂᕆᔭᖅ 
ᓯᕗᓂᖓᒍᑦ ᐋᓐᓂᕈᑎᒋᓂᑯᒋᔭᒥᒃ 
ᐋᓐᓂᐊᕐᓂᕆᔭᒥᒡᓘᓐᓃᑦ 
ᐱᐅᔪᓐᓃᕈᑕᐅᕚᓪᓕᖅᐸᑦ 
ᐃᑲᔫᓯᐊᒃᑲᓐᓂᖅᑎᑦᑎᑐᐃᓐᓇᕆᐊᖃᖅᐳᒍᑦ.

ᖃᓄᐃᒃᑲᓐᓂᕐᓃᑦ ᐃᖅᑲᓇᐃᔭᖅᑎᒥᒃ ᖃᓄᐃᒃᑲᓐᓂᖅᑐᖃᖅᐳᑦ, 
ᐅᕝᕙᓘᓐᓃᑦ ᐃᖅᑲᓇᐃᔭᒡᒐᖅᐸᑦ 
ᓯᕗᓂᐊᓂ ᐃᖅᑲᓇᐃᔭᖅᑎᓪᓗᒍ 
ᐋᓐᓂᓚᐅᖅᑕᒥᓄᑦ, ᐃᖅᑲᓇᐃᔭᖅᑎ 
ᓇᓪᓕᐅᒃᑯᒫᖅᑖᕈᓐᓇᖅᑐᒃᓴᐅᔪᖅ. 
ᖃᓄᐃᒃᑲᓐᓂᕐᓂᕐᒥᓂᒃ 
ᐅᓂᒃᑳᑲᐅᑎᒋᔭᕆᐊᖃᖅᑐᖅ ᓘᒃᑖᕐᒥᓄᑦ 
ᐅᕙᑦᑎᓐᓄᓗ.

ᐃᓱᒫᓗᓗᐊᕐᓂᖅ ᐃᑲᔫᓯᐊᖅᑖᖅᑎᑦᑎᑐᐃᓐᓇᕆᐊᖃᖅᑐᒍᑦ 
ᐃᓱᒫᓗᓗᐊᖅᑐᖃᖅᐸᑦ ᖁᒃᓴᓇᕐᔪᐊᖅᑐᒥᑦ 
ᐃᖅᑲᓇᐃᔭᖅᑐᖃᖅᑎᓪᓗᒍ.



20

ᐊᖏᖃᑎᖃᕈᓐᓇᖅᐳᖓ ᐃᖅᑲᓇᐃᔭᖅᑎᖁᑎᓐᓂᒃ 
ᐊᑭᓕᖅᓱᐃᖏᓐᓇᖔᕋᔭᕆᐊᒃᓴᖅ ᑐᒃᓯᕋᙱᖔᕐᓗᑎᒃ 
ᐃᑲᔫᓯᐊᖃᑦᑕᕆᐊᒃᓴᖅ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ 
ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓂᑦ?

ᐋᒃᑲ.

ᑕᒪᓐᓇ ᑮᓇᐅᔭᑎᒍᑦ ᐱᕋᔭᖕᓂᐅᕗᖅ ᓱᕋᐃᓯᒪᓪᓗᓂᓗ 
ᐃᓗᓕᕆᔭᕐᓂᒃ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᓐᓄᑦ ᐱᖁᔭᕐᓄᑦ.

ᐅᔾᔨᕆᔭᐅᔭᕆᐊᓕᒃ: ᐊᑭᓕᖅᓱᐃᖏᓐᓇᕈᕕᑦ 
ᐃᖅᑲᓇᐃᔭᖅᑎᖁᑎᖕᓂᑦ ᖃᓄᐃᙱᑦᑐᑎᑐᑦ ᐅᑎᕐᕕᐅᓇᔭᖅᐳᑎᑦ 
ᓇᓪᓕᐅᒃᑯᒫᖅᑖᕆᓇᔭᖅᑕᖏᓐᓂᒃ.

ᖃᖓᒃᑯᑦ ᐃᖅᑲᓇᐃᔭᖅᑎᐅᑉ ᐃᑲᔫᓯᐊᖏᑦ ᐱᒋᐊᖅᐸᒃᐸᑦ?

ᐃᑲᔫᓯᐊᑦ ᐱᒋᐊᖅᐸᒃᐳᑦ ᐃᖅᑲᓇᐃᔭᕐᓇᖅᓯᑐᐊᖅᐸᑦ ᐃᖅᑲᓇᐃᔭᖅᑎ 
ᐋᓐᓂᓚᐅᖅᑎᓪᓗᒍ. ᐊᑭᓖᓲᖑᔪᒍᑦ ᐱᓇᓱᐊᕈᓰᒃ ᒪᕐᕉᒃ ᐊᓂᒍᕌᖓᑎᒃ.

ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᒃᑯᓐᓂᑦ ᐃᑲᔫᓯᐊᑦ ᑖᒃᓰᔭᐃᔭᕐᕕᐅᖃᑦᑕᖅᐸᑦ?

ᐃᑲᔫᓯᐊᑦ ᐋᓐᓂᖅᓯᒪᔪᑦ ᐃᖅᑲᓇᐃᔭᖅᑏᑦ ᐱᖃᑦᑕᖅᑕᖏᑦ 
ᑖᒃᓰᔭᐃᔭᕐᕕᐅᖃᑦᑕᙱᒻᒪᑕ ᑲᓇᑕᒥ ᐃᖅᑲᓇᐃᔮᖃᖅᑎᑦᑎᔪᑦ 
ᐅᓂᒃᑲᐅᓯᕆᖃᑦᑕᓪᓗᐊᙱᑕᖏᑦ ᐃᖅᑲᓇᐃᔭᖅᑎᐅᑉ 
ᐊᕐᕌᒍᓕᒫᒧᑦ T4ᖏᓐᓂ ᑮᓇᐅᔭᓕᐊᕆᔭᖏᓐᓄᑦ.  ᐃᑲᔫᓯᐊᑦ 
ᐃᓚᐅᑎᑕᐅᖃᑦᑕᖅᑐᑦ ᑕᒪᒃᑭᖅᖢᒋᑦ ᑮᓇᐅᔭᓕᐊᕆᔭᐅᔪᓄᑦ 
ᐃᓚᖏᓐᓄᑦ ᓇᐃᓴᐅᓯᕆᓂᐅᔪᓄᑦ. ᐊᐅᓪᓚᖅᑎᑦᑎᖃᑦᑕᖅᑐᒍᑦ 
T5007ᓂᒃ ᖃᐅᔨᒃᑲᐃᔾᔪᑎᓂᒃ ᐃᖅᑲᓇᐃᔭᖅᑏᑦ 
ᐃᓚᐅᖃᑕᐅᑎᖃᑦᑕᖅᑕᖏᓐᓂᑦ ᐃᓐᑲᒻᑖᒃᓯᓂᒃ 
ᐅᑎᖅᑐᒃᓴᓕᕆᓕᕌᖓᒥᒃ.

ᓇᓪᓕᐅᒃᑯᒫᓂᒃ ᐊᐅᓚᑦᑎᓂᖅ
ᐃᖅᑲᓇᐃᔭᕐᕕᖕᓂ ᖃᓄᐃᓐᓂᕆᔭᐊ ᐋᓐᓂᖅᑐᖃᕐᓂᕆᔭᓪᓗ 
ᐊᑭᖅᑐᖅᓴᐅᑕᐅᕗᑦ ᐃᖅᑲᓇᐃᔭᖅᑎᓂᒃ ᐃᑲᔪᓯᐊᖅᓯᓂᕐᒧᑦ, 
ᐃᖅᑲᓇᐃᔮᓪᓗ ᐱᓕᕆᐊᖑᙱᓐᓂᖏᓐᓄᑦ. ᐃᖅᑲᓇᐃᔭᖅᑎᓄᑦ 
ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᑦ 
ᓇᓪᓕᐅᒃᑯᒫᓂᒃ ᐊᐅᓚᑦᑎᓂᕐᒧᑦ ᐱᓕᕆᐊᖃᕈᑎᖓᑦ 
ᓇᓗᓇᐃᖅᓯᔪᓐᓇᖅᐳᖅ ᖃᓄᐃᓕᐅᕈᓐᓇᕆᐊᒃᓴᐃᑦ 
ᐊᐅᓚᑦᑎᔪᓐᓇᖁᓪᓗᑎᑦ ᓇᓪᓕᐅᒃᑯᒫᓅᖓᔪᓂᒃ 
ᐊᑭᓕᐅᑎᒋᔭᕆᐊᓕᖕᓂᒃ. 

ᖃᓄᖅ ᓇᓪᓕᐅᒃᑯᒫᓂᒃ ᐊᐅᓚᑦᑎᓂᖅ 
ᑮᓇᐅᔭᖅᑐᙱᑉᐹᓪᓕᕈᓐᓇᕋᒃᑯ?

ᓇᓪᓕᐅᒃᑯᒫᓂᒃ ᐊᐅᓚᑦᑎᓂᖅ ᐃᓕᖕᓂᒃ ᐃᑲᔪᕈᓐᓇᖅᐳᑦ 
ᐱᓕᒻᒪᒃᓴᒃᑲᓐᓂᖅᓯᑎᓪᓗᑎᑦ ᐃᖅᑲᓇᐃᔭᖅᑎᒥᒃ ᐋᓐᓂᕐᓂᑯᒥᒃ, 
ᐃᖅᑲᓇᐃᔭᖅᑎᖁᑎᖃᐃᓐᓇᖅᑎᓪᓗᑎᑦ ᐊᔪᙱᓐᓂᖄᓂᒃᑐᒥᒃ, 
ᐃᖅᑲᓇᐃᔭᖅᑎᑖᕋᓱᒃᑲᓐᓂᕐᓂᕐᒧᑦ ᐊᑭᓕᖅᓱᐃᙱᑎᓪᓗᑎᑦ, 
ᐊᒻᒪ ᐃᓕᓐᓂᐊᖅᑎᑦᑎᓇᓱᒋᐊᖃᙱᓪᓗᑎᑦ ᐃᓇᖐᔪᒥᒃ 
ᐃᖅᑲᓇᐃᔭᖅᑎᒥᒃ. ᑕᒪᒃᑯᐊ ᐃᖅᑲᓇᐃᔭᙱᑦᑐᖃᕐᓂᕐᒧᑦ 
ᐊᑭᓕᖅᓱᐃᙱᔾᔪᑕᐅᔪᓐᓇᖅᐳᖅ ᐊᒻᒪ ᖃᓄᐃᑦᑐᖃᕐᓂᕐᒧᑦ 
ᐊᑭᓕᓱᐃᙱᔾᔪᑕᐅᖕᒥᓗᑎᒃ.

ᑭᓱᓂᒃ ᐱᔫᒥᓵᕆᔾᔪᑎᖃᖅᐸᑦ ᐃᖅᑲᓇᐃᔭᖅᑎᓄᑦ 
ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᑦ 
ᐃᖅᑲᓇᐃᔮᖅᑖᖅᑎᑦᑎᒃᑲᓐᓂᕆᐊᒃᓴᖅ 
ᐱᓕᒻᒪᒃᓴᖅᑎᑕᐅᖃᑦᑕᕐᓂᑯᒥᒃ ᐋᓐᓂᖅᓯᒪᔪᒥᒡᓘᓐᓃᑦ 
ᐃᖅᑲᓇᐃᔭᖅᑎᒥᒃ?

ᐃᖅᑲᓇᐃᔭᖅᑎᐅᑉ ᑮᓇᐅᔾᔮᒃᓵᖏᓐᓂᒃ 
ᐊᑭᓕᖅᓱᐃᑐᐃᓐᓇᕆᐊᖃᖅᐳᒍ ᐃᖅᑲᓇᐃᔭᓕᒻᒪᒃᓴᕐᓂᖓᓂ 
ᐅᕝᕙᓘᓐᓃᑦ ᑮᓇᐅᔾᔭᒃᓵᖏᑕ ᐃᓚᖏᓐᓂᒃ 
ᐊᑭᓕᖅᓱᐃᑐᐃᓐᓇᕆᐊᖃᖅᐳᒍᑦ ᐃᖅᑲᓇᐃᔭᖅᓯᓐᓈᑦ 
ᐊᔪᕈᓐᓃᖅᓴᕐᓂᖓᓂ. ᐋᑭᓕᖅᓱᐃᑐᐃᓐᓇᕆᐊᖃᕆᓪᓗᑕᓗ 
ᐃᖅᑲᓇᐃᔭᕐᕕᐅᑉ ᐃᖅᑲᓇᐃᔭᖅᑎᒧᑦ ᐊᑲᕆᔮᕐᓇᖁᓪᓗᒍ 
ᐃᓗᐊᖅᓯᑎᑕᐅᓇᓱᖕᓂᖓᓄᑦ.

ᖃᐅᔨᒪᓂᐊᖅᐳᑎᑦ: ᐃᖅᑲᓇᐃᔮᖅᑖᖅᑎᑦᑎᒍᕕᑦ ᐃᖅᑲᓇᐃᔭᖅᑎᒥᒃ 
ᖃᐅᔨᒪᔭᐅᕙᒌᕐᓗᓂ ᖃᓄᐃᓐᓂᖃᖅᑐᖅ, ᓴᐳᒻᒥᓇᔭᖅᑕᑦᑎᒋᑦ 
ᐋᓐᓂᒃᑲᓐᓂᕐᓂᖅᐸᑦ ᖃᓄᐃᓐᓂᖓᒍᑦ.

ᕿᒥᕐᕈᐊᕐᓂᕐᒧᑦ ᑲᑎᒪᔨᕋᓛᑦ ᐊᒻᒪ  
ᐊᔪᓐᓇᕆᐊᒃᑲᓐᓂᖅᑐᓄᑦ ᑲᑎᒪᔨᑦ

ᒪᕐᕈᐃᖑᕘᒃ ᐃᓱᒪᓕᐊᕆᔭᒥᒃ ᓈᒻᒪᒃᓴᙱᒃᑯᕕᑦ ᕿᒥᕐᕈᔭᐅᖁᔨᓗᑎᑦ 
– ᕿᒥᕐᕈᐊᕐᓂᕐᒧᑦ ᑲᑎᒪᔨᕋᓛᑦ ᐊᒻᒪ ᐊᔪᓐᓇᕆᐊᒃᑲᓐᓂᖅᑐᓄᑦ 
ᑲᑎᒪᔨᑦ. 

ᕿᒥᕐᕈᐊᕐᓂᕐᒧᑦ ᑲᑎᒪᔨᕋᓛᑦ ᕿᒥᕐᕈᖅᑳᖅᐸᒃᑎᐅᕗᑦ. 
ᐊᖏᖃᑎᒋᙱᑕᖃᕈᕕᑦ ᐃᓱᒪᓕᐊᕆᔭᐅᔪᒥᒃ ᐃᓕᖕᓄᑦ 
ᐊᒃᑐᐊᔪᒧᑦ ᐃᖅᑲᓇᐃᔮᖃᖅᑎᑦᑎᔨᐅᓪᓗ, ᕿᒥᕐᕈᐊᖁᔨᔪᓐᓇᖅᑐᑎᑦ. 
ᕿᒥᕐᕈᔭᐅᖁᔨᔪᓐᓇᕆᕗᑎᑦ ᓇᓪᓕᐅᒃᑯᒫᖅᑖᕋᓱᒍᑎᒋᔭᐅᔪᒧᑦ 

ᐃᖅᑲᓇᐃᔮᖃᖅᑎᑦᑎᔨᐅᓂᕋᖅᓯᒪᑎᓪᓗᑎᑦ. ᕿᒥᕐᕈᔭᐅᖁᔨᔾᔪᑎᒥᒃ 
ᑐᒃᓯᕋᕆᐊᖃᖅᐳᑎᑦ ᐊᕐᕌᒍᑦ ᐱᖓᓱᑦ ᐃᓗᐊᓂ ᐱᒋᐊᕐᓗᒍ 
ᐅᓪᓗᕆᓂᕋᖅᑕᖅ ᑕᐃᒪᙵᑦ ᐃᓱᒪᓕᐅᕈᑎᒋᔭᐅᓚᐅᖅᑎᓪᓗᒍ. 

ᐊᔪᓐᓇᕆᐊᒃᑲᓐᓂᖅᑐᓄᑦ ᑲᑎᒪᔨᑦ ᑭᖑᓪᓕᐅᓪᓗ ᕿᒥᕐᕈᔨᐅᕙᒃᐳᑦ 
ᐊᖏᖃᑎᒋᔭᐅᙱᑦᑐᖅᑕᖃᖅᐸᑦ ᐃᓱᒪᓕᐅᕈᑎᒋᔭᐅᔪᒥᒃ. 
ᑖᒃᑯᐊᓕ ᕿᒥᕐᕈᕙᒃᐳᑦ ᕿᒥᕐᕈᐊᕐᓂᕐᒧᑦ ᑲᑎᒪᔨᕋᓛᒃᑯᓐᓄᑐᐊᖅ 
ᐃᓱᒪᓕᐊᕆᔭᓂᒃ.

ᖃᓄᖅ ᕿᒥᕐᕈᐊᖁᔨᓇᔭᖅᐳᖓ?

ᑎᑎᕋᕐᕕᒋᓗᒍ ᕿᒥᕐᕈᐊᕐᓂᕐᒧᑦ ᑲᑎᒪᔨᕋᓛᑦ ᑎᑎᕋᖅᑎᖓ 
ᐃᓚᐅᖃᓯᐅᑎᓗᒋᓪᓗ:

•ᓇᓪᓕᐅᒃᑯᒫᖅᑖᕋᓱᐊᕐᓂᕐᓄᑦ ᐅᕝᕙᓘᓐᓃᑦ 
ᐃᖅᑲᓇᐃᔮᖃᕐᕕᒋᔭᕐᓄᑦ ᓈᓴᐅᑏᑦ;

•ᑎᑎᖅᑲᐅᑉ ᐅᓪᓗᕆᔭᖓ ᕿᒥᕐᕈᔭᐅᔫᑉ ᐃᓱᒪᓕᐊᕆᔭᐅᔪᒧᑦ;

•ᐱᔾᔪᑕᐅᔪᖅ(ᑦ) ᐊᖏᖃᑎᒌᙱᑕᐃᑦ;

•ᐊᖏᖃᑎᒌᙱᔾᔪᑎᒋᔾᔪᑎᒋᔭᐃᑦ(ᑎᑦ) ᐱᔾᔪᑕᐅᓂᖓ(ᖏᑦ);

•ᖃᓄᖅ ᐃᓱᒪᓕᐅᖅᑐᖃᓪᓗᐊᕋᓱᒋᖕᒪᖔᖅᐱᑦ; ᐊᒻᒪ

•ᐅᖃᓪᓚᒃᑐᖃᖅᑎᓪᓗᒍ ᕿᒥᕐᕈᔭᐅᔪᖅᑕᖃᕐᓗᓂᓘᓐᓃᑦ 
ᐅᕝᕙᓘᓐᓃᑦ ᐸᐃᑉᐹᑦ ᕿᒥᕐᕈᐊᖅᑕᐅᖁᖕᒪᖔᖅᐱᒋᑦ.

ᕿᒥᕐᕈᐊᕐᓂᕐᒧᑦ ᑲᑎᒪᔨᕋᓛᑦ ᑎᑎᕋᖅᑎᖓ:

•ᑎᑎᖅᑲᒥᒃ ᓇᒃᓯᐅᔾᔨᕕᒋᓂᐊᖅᐹᑎᑦ ᐱᔭᖃᓚᐅᕐᓂᕋᐃᔪᒥᒃ;

•ᓇᓗᓇᐃᖅᓯᓗᓂ ᖃᓄᐃᓕᖓᓂᖅᑕᖃᕐᓗᓂ 
ᕿᒥᕐᕈᔭᐅᓂᖅᑕᖃᕐᓂᐊᕐᒪᖔᑦ; ᐊᒻᒪ

•ᐋᖅᑭᒃᓯᓗᓂ ᕿᒥᕐᕈᔭᐅᓂᒃᓴᕐᒧᑦ ᐅᓪᓗᕆᔭᐅᓂᐊᖅᑐᒥᒃ.

ᕿᒥᕐᕈᐊᕐᓂᕐᒧᑦ ᑲᑎᒪᔨᕋᓛᑦ:

•ᕿᒥᕐᕈᔭᐅᓂᖅᑕᖃᖅᑎᑦᑎᕗᑦ ᐅᓪᓗᑦ 30 ᐅᖓᑖᓂᐅᙱᑦᑐᖅ 
ᑕᐃᒪᙵ ᐱᓚᐅᕐᓂᕐᒥᓂᑦ ᑎᑎᕋᖅᑕᕐᓂᒃ 
ᕿᒥᕐᕈᔭᐅᓂᖅᑕᖃᖁᔨᓪᓗᑎᑦ; 

•ᐃᓱᒪᓕᐅᕆᓂᖃᖅᐳᑦ ᐅᓪᓗᑦ 20 ᐃᖅᑲᓇᐃᔭᕐᓇᐃᑦ 
ᐊᓂᒍᓚᐅᖅᑎᓐᓇᒋᑦ ᑕᐃᒪᙵᑦ ᕿᒥᕐᕈᓂᖅᑕᖃᓚᐅᖅᑎᓪᓗᒍ; 
ᐊᒻᒪ

•ᐃᓕᖕᓄᑦ ᓇᒃᓯᐅᔾᔨᓪᓗᑎᒃ ᐃᓱᒪᓕᐊᕆᔭᒥᒃ ᑭᖑᓪᓕᖅᐹᒥᒃ.

ᑐᕌᖅᑎᓪᓗᒋᑦ ᕿᒥᕐᕈᐊᖁᔨᓃᑦ ᐅᑯᓄᖓ:

ᕿᒥᕐᕈᐊᕐᓂᕐᒧᑦ ᑲᑎᒪᔨᕋᓛᑦ ᑎᑎᕋᖅᑎᖓ 
ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᑦ 
ᑎᑎᖅᑲᒃᑯᕕᒃ 8888 
ᔭᓗᓇᐃ, ᓄᓇᑦᓯᐊᖅ X1A 2R3 
ᐊᑭᖃᙱᑦᑐᒃᑯᑦ: 1-800-661-0792 
ᐊᑭᖃᙱᑦᑐᖅ ᓱᒃᑲᔪᒃᑯᑦ: 1-866-277-3677 
ᐅᖄᓚᐅᑦ: 867-920-3888 
ᓱᒃᑲᔪᒃᑯᑦ: 867-873-4596

ᖃᐅᔨᒋᐊᒃᑲᓐᓂᕈᒪᒍᕕᑦ  
ᖃᐅᔨᓴᖅᑕᐅᒋᐊᒃᑲᓐᓂᖁᔨᓂᕐᒧᑦ ᒥᒃᓵᓄᑦ:

ᖃᐅᔨᒋᐊᒃᑲᓐᓂᕈᒪᒍᕕᑦ ᖃᐅᔨᓴᖅᑕᐅᒋᐊᒃᑲᓐᓂᖁᔭᓂᒃ 
ᐋᖅᑭᒋᐊᖅᓯᔨᑦ ᒥᒃᓵᓄᑦ, ᖃᐅᔨᒋᐊᕐᕕᒋᓗᒋᑦ:

ᐃᖅᑲᓇᐃᔭᖅᑎᑦ ᓇᓪᓕᐅᒃᑯᒫᖏᓐᓄᑦ 
ᖃᐅᔨᓴᖅᑕᐅᒋᐊᒃᑲᓐᓂᖁᔭᓂᒃ ᐋᖅᑭᒋᐊᖅᓯᔨᑦ 
ᐃᓪᓗᕈᓯᖅ 1002, 10 ᓇᑎᖓ, ᐳᕆᑲᐃᒻᐳᕆᔭᓐ ᐃᓪᓗ 
ᑎᑎᖅᑲᒃᑯᕕᒃ 20, 4920 – 52 ᐊᖅᑯᑎ 
ᔭᓗᓇᐃ, ᓄᓇᑦᓯᐊᖅ X1A 3T1 
ᐊᑭᖃᙱᑦᑐᒃᑯᑦ: 1-888-777-8167 
ᐊᑭᖃᙱᑦᑐᖅ ᓱᒃᑲᔪᒃᑯᑦ: 1-888-777-8166 
ᐅᖄᓚᐅᑦ: 867-669-4420 
ᓱᒃᑲᔪᒃᑯᑦ: 867-766-4226

ᖃᕋᓴᐅᔭᒃᑯᑦ ᖃᐅᔨᒋᐊᕐᕕᒃ: www.appealstribunal.ca

ᖃᐅᔨᒋᐊᒃᑲᓐᓂᕈᒪᒍᕕᑦ, www.wscc.nt.ca ᐅᕝᕙᓘᓐᓃᑦ 
www.wscc.nu.ca ᐊᑖᒍᑦ ᐃᖅᑲᓇᐃᔮᖃᖅᑎᑦᑎᔪᑦ ᐊᒻᒪ 
ᕿᒥᕐᕈᐊᕐᓃᑦ ᐊᒻᒪ ᐊᔪᐃᓐᓈᕐᓃᑦ.

 



ᐊᖓᔪᖅᑳᖃᕐᕕᒃ

ᔭᓗᓇᐃ
ᑎᑎᖅᑲᒃᑯᕕᒃ 8888, 5022 49 ᐊᖅᑯᑎ 
ᓯᓐᑐ ᓯᑯᕕᐅ ᐃᓪᓗ, 5 ᓇᑎᖓ 
ᔭᓗᓇᐃ, ᓄᓇᑦᓯᐊᖅ X1A 2R3 
ᐅᖄᓚᐅᑦ: 867-920-3888 
ᐊᑭᖃᙱᑦᑐᒃᑯᑦ: 1-800-661-0792 
ᓱᒃᑲᔪᒃᑯᑦ: 867-873-4596 
ᐊᑭᖃᙱᑦᑐᖅ ᓱᒃᑲᔪᒃᑯᑦ: 1-866-277-3677

ᐊᕕᒃᑐᖅᓯᒪᔪᓂ ᐊᒡᓚᒡᕖᑦ

ᐃᖃᓗᐃᑦ
ᑎᑎᖅᑲᒃᑯᕕᒃ 669, ᐱᐅᕋᓐ ᐃᓪᓗ/1091 
ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑦ: 867-979-8500 
ᐊᑭᖃᙱᑦᑐᒃᑯᑦ: 1-877-404-4407 
ᓱᒃᑲᔪᒃᑯᑦ: 867-979-8501 
ᐊᑭᖃᙱᑦᑐᖅ ᓱᒃᑲᔪᒃᑯᑦ: 1-866-979-8501

ᑲᖏᖅᖠᓂᖅ
ᑎᑎᖅᑲᒃᑯᕕᒃ 368, ᐅᒥᓕᒃ ᐃᓪᓗ 
ᑲᖏᖅᖠᓂᖅ, ᓄᓇᕗᑦ X0C 0G0 
ᐅᖄᓚᐅᑦ: 867-645-5600 
ᐊᑭᖃᙱᑦᑐᒃᑯᑦ: 1-877-404-8878 
ᓱᒃᑲᔪᒃᑯᑦ: 867-645-5601

ᐃᓅᕕᒃ
ᑎᑎᖅᑲᒃᑯᕕᒃ 1188, 151 ᒪᑲᓐᓯ ᐊᖅᑯᑎ 
ᒫᒃ ᐊᐅᓪᓚᖅᑐᓕᕆᔨᒃᑯᑦ ᐃᓪᓗᖓᑦ, 3 ᓇᑎᖓ 
ᐃᓅᕕᒃ, ᓄᓇᑦᓯᐊᖅ X0E 0T0 
ᐅᖄᓚᐅᑦ: 867-678-2301 
ᓱᒃᑲᔪᒃᑯᑦ: 867-678-2302

ᐋᓐᓂᖅᑕᐃᓕᑎᑦᑎᓂᕐᒧᑦ ᐱᔨᑦᑎᕋᐅᑎᑦ
ᓴᓇᕝᕕᓐᓄᑦ ᐊᑦᑕᕐᓇᖅᑐᓕᕆᓂᖅ: 867-669-4418 
ᐅᔭᕋᓐᓂᐊᕐᕕᓐᓄᑦ ᐊᑦᑕᕐᓇᖅᑐᓕᕆᓂᖅ: 867-669-4412

ᓇᓪᓕᐅᒃᑯᒫᖅᑖᕋᓱᐊᖅᑐᓄᑦ ᐱᔨᑦᑎᕋᐅᑎᑦ
ᓄᓇᑦᓯᐊᖅ: 867-920-3801 
ᓄᓇᕗᑦ: 867-979-8511

ᐃᖅᑲᓇᐃᔮᖃᖅᑎᑦᑎᔪᓄᑦ ᐱᔨᑦᑎᕋᐅᑎᑦ
ᓄᓇᑦᓯᐊᖅ: 867-920-3834 
ᓄᓇᕗᑦ: 867-979-8510

www.wscc.nt.ca
www.wscc.nu.ca
www.dontbeanumber.ca

ᑖᓐᓇ ᐅᖃᓕᒫᒐᒃᓴᖅ ᓇᐃᓈᖅᑎᑕᐅᓯᒪᔪᖅ, ᐋᖅᑭᒃᑕᐅᓯᒪᓪᓗᓂ ᑕᒪᐃᑎᒍᑦ 
ᖃᐅᔨᒃᑲᐃᔾᔪᑎᐅᓪᓗᓂ. ᐅᖃᖅᓯᒪᙱᑦᑐᖅ ᒪᓕᒐᕐᓅᖓᔪᓂᒃ.

ᑖᓐᓇ ᐱᔪᒪᒍᕕᐅᒃ ᐊᓯᐊᓂᒃ ᐅᖃᐅᓯᕐᒥᒃ ᑎᑎᕋᖅᓯᒪᓗᓂ, ᑐᓴᖅᑎᑎᒍᑦ.


